
ᑐᙵᓱᒃᑎᑦᑎᓂᖅ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐊᖓᔪᖅᑳᖓᓂᒃ

Tunngasugit/ᑐᙵᓱᒋᑦ!

ᑭᒡᒐᖅᑐᖅᖢᒋᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ, ᐅᐱᒍᓱᒃᐳᖓ ᑐᙵᓱᒃᑎᑦᑐᓐᓇᕋᒃᑭᑦ ᐃᖃᓗᖕᓄᑦ ᓄᓇᕗᒻᒧᓪᓗ. ᓄᓇᕗᒻᒥ 
ᓯᓚᑦᑐᖅᓴᕐᕕᒃ ᐅᐱᒍᓱᒃᐳᑦ ᑲᑎᒪᑎᑦᑎᔪᓐᓇᕐᒪᑕ ᑕᒪᑐᒪᓂ ᐊᕐᕌᒍᒥ ᐃᓚᐅᕈᑎᒃᓴᓕᕆᓂᕐᒧᑦ ᑲᓇᑕᒥ 
ᑲᑎᒪᕐᔪᐊᕐᓂᐅᔪᒥᒃ.  ᐃᓕᓴᕆᔪᒪᕙᕋ ᐱᓇᓱᐊᕐᓂᕆᓚᐅᖅᑕᖓ ᒫᑎᓐ ᓯᓰᙵ ᑲᑎᒪᕕᔾᔪᐊᖅᑎᑦᑎᓚᐅᕐᒪᑦ ᐃᖃᓗᖕᓂᑦ, 
ᐊᒻᒪᓗ ᑕᒪᓐᓇ ᑲᔪᓯᑎᑦᑐᒪᓪᓗᒍ. ᖁᔭᓐᓇᒦᒃ ᒪᕐᑎᓐ!

ᑖᓐᓇ ᑲᑎᒪᕐᔪᐊᕐᓂᖅ, ᐊᒻᒪᓗ ᐃᓚᐅᖃᑕᐅᔪᓕᒫᑦ, ᖁᕕᐊᒋᔭᖃᖅᑐᖅ ᐃᓚᐅᕈᑎᒃᓴᓕᕆᓃᑦ ᐊᕙᑎᑦᑎᓐᓃᑦᑐᓂᒃ.  
ᐊᐃᑦᑖᖑᒐᓗᐊᖅ, ᐊᒥᓱᓄᑦ, ᐃᓚᐅᕈᑎᒃᓴᓕᕆᓂᖅ ᐊᑐᐃᓐᓇᐅᙱᒻᒪᑦ. ᐱᔾᔪᑎᖃᕋᓗᐊᖅᐸᑦ ᐃᓕᓐᓂᐊᕐᕖᑦ 
ᐊᔾᔨᒌᙱᑦᑑᑎᓂᒃ ᐱᔭᐅᔭᕆᐊᓕᖕᓂᑦ ᐱᑕᖃᙱᓐᓂᖏᓐᓄᑦ ᐃᑲᔪᖅᑐᐃᓂᐊᕐᓗᓂ ᑕᒪᑐᒥᖓ ᐱᔾᔪᑕᐅᔪᒥᒃ, 
ᐅᕝᕙᓘᓐᓃᑦ ᑕᒪᓐᓇ ᐱᓕᕆᐊᖑᔪᖅ ᓱᓕ ᐋᖅᑭᒃᓱᖅᑕᐅᓯᒪᙱᓐᓂᖓᓄᑦ ᐱᓂᐊᕐᓗᓂ "ᐊᕙᑖᓃᑦᑐᓂᒃ" ᐃᓄᐃᑦ 
ᐃᓕᑦᑎᕙᓪᓕᐊᓂᕆᔭᖏᓐᓂᑦ. ᐱᔪᒃᓯᑦᑎᐊᖅᐳᖓ ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᔪᒥᒃ "ᐃᓚᐅᕈᑎᒃᓴᓕᕆᓂᖅ 
ᑭᒃᑯᓕᒫᓄᑦ", ᑕᐃᒪᑐᖅ ᐃᓚᐅᔪᓕᒫᑦ ᑲᔪᓯᓂᐊᖅᐳᑦ ᐱᒻᒪᕆᐊᓗᖕᒥᒃ ᐅᖃᖃᑎᒌᖕᓂᕐᒥᒃ ᖃᓄᖅ 
ᐃᓚᐅᑎᑦᑎᒃᑲᓐᓂᕈᓐᓇᕐᒪᖔᑕ ᐃᓄᖕᑦᒃ ᑕᒪᑐᒧᖓ ᑐᙵᕕᒋᔭᐅᔪᒧᑦ ᐱᔾᔪᑕᐅᔪᒧᑦ. 

ᐃᖃᓗᖕᓄᐊᖅᓯᒪᑎᓪᓗᑎᑦ, ᐅᐱᕐᖔᖑᓕᖅᐸᑦ, ᖃᐅᔨᔪᓐᓇᕐᓂᐊᖅᐳᑎᑦ ᑲᔾᔮᕐᓇᖅᑐᓂᒃ ᐊᔾᔨᒌᙱᓐᓂᖏᓐᓂᑦ ᑕᒫᓂ 
ᓄᓇᒥ, ᐊᒻᒪ ᐅᑭᐅᑉ ᐃᓚᖓᓂ, ᒪᓂᒪᑎᑕᖏᓐᓂᑦ.  ᑕᐃᒪᑐᖅ ᐃᓕᑦᑎᓂᐊᖅᐳᑎᑦ ᐃᖃᓗᖕᓂ ᐃᓅᓯᕆᔭᐅᔪᒥᒃ, 
ᐃᓄᐃᓪᓗ ᑕᒫᓂᕐᒥᐅᑕᐅᕙᒃᑐᑦ − ᑕᒫᓂᕐᒥᐅᑕᐅᓕᖅᑐᑦ.  ᑕᐃᒪᑐᖅ ᐃᓕᑦᑎᓂᐊᖅᐳᑎᑦ ᐃᓕᓴᐃᔨᐅᓂᕐᒥᒃ 
ᓄᓇᕗᒻᒥ, ᐱᑕᖃᑦᑎᐊᖅᑐᒥᒡᓗ ᐊᔾᔨᒌᙱᕈᓘᔭᖅᑐᓂᒡᓗ ᐃᓕᖅᑯᓯᕆᔭᐅᔪᓂᒃ ᖃᐅᔨᔭᐅᖃᑦᑕᖅᓯᒪᔪᑦ ᐃᓄᖕᓄᑦ. 
ᐃᓄᐃᑦ ᐃᓅᓯᖏᑦ ᖁᕕᐊᒋᔭᖃᓪᓚᕆᖕᒪᑕ ᐃᓚᐅᕈᑎᒃᓴᓂᒃ, ᐊᒻᒪᓗ ᑕᒪᒃᑯᐊ ᖃᐅᔨᖃᑦᑕᖅᓯᒪᔭᖏᑦ 
ᐱᐅᔪᒻᒪᕆᐅᓪᓗᑎᒃ ᐃᓚᐅᑎᑦᑎᔾᔪᑕᐅᓪᓗᑎᒃ ᒪᒃᑯᒃᑐᓕᒫᓂᒃ ᑕᒪᑐᒧᖓ ᐃᓕᓐᓂᐊᕈᑕᐅᔪᒧᑦ. ᑐᑭᓯᐅᒪᒐᓗᐊᖅᐸᑦ 
ᖃᓄᐃᒻᒪᑦ ᐊᔾᔨᒌᙱᑦᑑᑎᑦ ᐅᖅᓱᐃᑦ ᐃᑯᒪᔾᔪᓯᖃᕐᓂᖏᓐᓂᑦ ᖁᓪᓕᕐᒥ, ᐅᕝᕙᓘᓐᓃᑦ ᖃᓄᖅ ᐃᒍᓇᖅᓰᓲᖑᖕᒪᖔᑕ 
ᐊᐃᕖᑦ ᓂᕿᖏᓐᓂᑦ, ᐅᕝᕙᓘᓐᓃᑦ ᐊᖅᑯᑎᑦ ᐱᓪᓚᑦᑖᖑᓂᖏᓐᓂᑦ − ᐃᓚᐅᕈᑎᒃᓴᖏᑦ ᐊᖕᒪᔪᐃᑦ ᖃᓄᕐᓗ 
ᐃᓗᓪᓕᖅᓱᖅᑕᐅᔪᓐᓇᕐᒪᖔᑕ; ᐃᓚᐅᕈᑎᒃᓴᓕᕆᓂᖅ ᐅᕙᑦᑎᓐᓂᓕᒫᖅ ᐃᑲᔪᕈᓐᓇᖅᐳᖅ ᐃᓚᓯᒃᑲᓐᓂᕐᓂᕐᒥᒃ 
ᖃᐅᔨᒪᓂᕆᔭᑦᑎᓐᓂᒃ ᖃᓄᕐᓗ ᖃᐅᔨᒪᓂᑦᑎᓐᓂᒃ. 

ᐳᓛᑦᑎᐊᕐᓂᐊᖅᐳᓯ ᑲᑎᒪᕐᔪᐊᖃᑕᐅᑦᑎᐊᕐᓗᓯᓗ.  

ᖁᔭᓐᓇᒦᒃ,

ᔮᑭ ᐳᕋᐃᔅ, ᐊᖓᔪᖅᑳᖅ
ᓄᓇᕗᑦ ᓯᓚᑦᑐᖅᓴᕐᕕᒃ.

ᑐᙵᓱᒃᑎᑦᑎᓂᕐᒧᑦ ᑎᑎᖅᑲᖅ C3 ᐊᖓᔪᖅᑳᖓᓐᓂᑦ

ᐊᐃᖓᐃ ᒪᓕᒐᓕᐅᖅᑎᐅᖃᑎᒃᑲ ᐱᖃᓐᓇᕆᔭᒃᑲᓗ,

ᑐᙵᓱᒋᑦᓯ. Bienvenue. Welcome.

ᖁᕕᐊᓱᒃᐳᖓ ᑲᑎᖃᑎᒋᔪᓐᓇᕋᔅᓯ 52−ᒋᓕᖅᑕᖓᓂ C3 ᑲᑎᒪᕐᔪᐊᖅᑐᓂᑦ. ᐊᐅᓚᑕᐅᓪᓗᓂ ᓄᓇᑦᑕ ᓯᓚᑦᑐᖅᓴᕐᕕᖕᒥ

ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐃᖃᓗᖕᓂ ᐱᓕᕆᐊᒃᓴᖃᖅᑎᓪᓗᒋᑦ ᐃᓚᐅᕈᑎᒃᓴᓂᒃ ᑕᒪᐃᓐᓄᓕᒫᖅ, ᑲᑎᒪᕐᔪᐊᕐᓂᖅ 

ᐃᓅᓯᓕᒫᒧᑦ ᖃᐅᔨᔾᔪᑕᐅᓂᐊᖅᐳᖅ. ᑲᑎᒪᕐᔪᐊᖅᑐᓂᑦ ᐋᖅᑭᒃᓱᐃᔨᐅᔪᑦ ᐊᒃᓱᕈᖅᖢᑎᒃ ᐱᓕᕆᓯᒪᕗᑦ ᐋᖅᑭᒃᓱᐃᓪᓗᑎᒃ 

ᐃᓚᐅᑎᑦᑎᔪᓂᒃ ᖃᐅᔨᓴᖅᑎᓄᑦ ᐅᖃᓪᓚᒍᑕᐅᔪᓂᒃ ᐊᒻᒪᓗᑦᑕᐅᖅ ᐊᐅᓚᑦᑎᓪᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᑦ 

ᐱᓕᕆᐊᒃᓴᓂᒃ ᐃᓕᑦᑎᔪᓐᓇᖁᓪᓗᑕ ᐃᓕᖅᑯᓯᑐᖃᒃᑯᑦ ᐊᑐᖅᑕᐅᕙᒃᑐᓂᑦ. 

ᓯᕗᓪᓕᖅᐹᒥᑦ ᐊᕐᕌᒍᒥᑦ ᐊᖓᔪᖅᑳᖑᑎᓪᓗᖓ C3−ᑯᓐᓄᑦ, ᖁᔭᓕᕗᖓ C3−ᒧᑦ ᓯᕗᓕᖅᑎᓄᑦ ᐊᕕᒃᑐᖅᓯᒪᔪᓄᓪᓗ 

ᑐᑭᒧᐊᒃᑎᑦᑎᔨᓄᑦ ᐃᑲᔪᖅᑐᐃᓚᐅᕐᓂᖏᓐᓄᑦ ᖃᐅᔨᒪᔨᑕᐅᓪᓗᑎᒡᓗ. ᑕᕝᕙᓂ ᐱᓕᕆᐊᒃᓴᒥ, ᐅᐱᒍᓱᒃᐳᖓ 

ᑐᓂᓯᔪᓐᓇᕋᒪ ᓄᓇᓕᖕᓂ ᐃᓕᓴᐃᔨᓄᑦ ᐅᕙᓐᓂᒃ ᐱᔪᒃᓯᑎᑦᑎᓚᐅᖅᑐᓄᑦ ᐃᑲᔪᓚᐅᖅᑐᓄᓪᓗ 

ᖁᓱᔪᓐᓃᖅᐹᓪᓕᖅᑎᑦᑎᓂᕐᒥᒃ ᐱᕈᖅᐸᓪᓕᐊᑎᓪᓗᖓ ᐃᓕᓴᐃᔨᐅᓂᕐᒥᒃ ᖃᐅᔨᓴᖅᑎᐅᓂᕐᒥᒡᓗ. ᑖᓐᓇ 

ᓯᕗᓪᓕᖅᐹᕆᒐᓗᐊᕈᕕᐅᒃ C3 ᑲᑎᒪᕕᒡᔪᐊᕐᓂᖅ ᐅᕝᕙᓘᓐᓃᑦ ᐅᑎᕈᒪᑦᑎᐊᓕᕈᕕᑦ ᑐᙵᓇᑦᑎᐊᖅᑐᒥᒃ 

ᐃᓚᐅᕈᑎᒃᓴᓕᕆᔨᓄᑦ (C3 ᐊᓯᐊᒍᑦ ᐊᑎᖃᖅᖢᓂ), ᐊᓕᐊᓇᐃᒋᓗᒍ ᑲᑎᒪᕕᒡᔪᐊᕐᓂᖅ ᑐᙵᓱᒃᑎᑦᑎᓂᕐᓗ 

ᐊᔾᔨᐅᙱᑦᑐᒥᒃ ᐃᓂᒥᒃ ᐅᐸᒍᓐᓇᖅᑕᑦᑎᓐᓂᒃ. 

ᐃᓚᓐᓇᕆᔭᐃᑦ,

 

ᒥᐊᓕ ᓴᐳᑦ, ᐊᖓᔪᖅᑳᖅ − C3

ᑐᙵᓱᒃᑎᑦᑎᓂᖅ ᐋᖅᑭᒃᓱᐃᔨᑦ ᑲᑎᒪᔨᕋᓛᖏᓐᓂᑦ

ᑐᙵᓱᒋᑦᑎ 52−ᒋᓕᖅᑕᖓᓄᑦ ᓯᓚᑦᑐᖅᓴᕐᕕᖕᒥ ᐃᓚᐅᕈᑎᒃᓴᓕᕆᓂᖅ ᑲᓇᑕᒥ (C3) ᑲᑎᒪᕐᔪᐊᕐᓂᕆᔭᖓᓄᑦ ᓄᓇᑦᑕ

ᓯᓚᑦᑐᖅᓴᕐᕕᖕᒥ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ (NAC)! ᑖᓐᓇ ᐃᖅᑲᐅᒪᓇᕐᓂᐊᖅᑐᖅ: ᓯᕗᓪᓕᖅᐹᑦᑎᐊᒥ C3 

ᑲᑎᒪᕕᒡᔪᐊᕐᓂᖅ ᐊᑐᖅᑕᐅᕗᖅ ᑕᒪᐃᓐᓂ ᓄᓇᕗᒻᒥ ᐊᒻᒪᓗ ᐃᓄᐃᑦ ᓄᓇᖓᓂ.  ᓴᖅᑭᑎᑦᑎᓂᖅ ᑖᔅᓱᒥᖓ ᐱᕕᒃᓴᒥᑦ 

ᐃᓚᐅᑎᑦᑎᓂᐊᕐᓗᓂ ᐃᓄᖕᓂᑦ ᓄᓇᕗᒻᒥᐅᓂᒡᓗ ᑲᓇᑕᓕᒫᒥ ᐃᓚᐅᕈᑎᒃᓴᓂᒃ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᓄᓇᓕᖕᓂ ᖁᕕᐊᓲᑕᐅᔭᕆᐊᖃᓪᓚᕆᒃᐳᑦ. ᑕᒪᑐᒪᓂ ᐊᕐᕌᒍᒥ ᑲᑎᒪᔾᔪᑕᐅᓂᐊᖅᑐᖅ "ᐃᓚᐅᕈᑎᒃᓴᓕᕆᓂᖅ 

ᑭᒃᑯᓕᒫᓄᑦ", ᐃᖅᑲᐃᓯᔾᔪᑎᒋᓪᓗᑎᒍᑦ ᐃᓚᐅᕈᑎᒃᓴᓕᕆᓂᖅ ᐊᑐᐃᓐᓇᐅᔭᕆᐊᖃᕐᓂᖓᓂᑦ, ᐊᒃᑐᐊᓂᖃᑦᑎᐊᕐᓗᓂ, 

ᑐᑭᖃᑦᑎᐊᕐᓗᓂᓗ ᐃᓕᓐᓂᐊᖅᑎᓕᒫᓄᑦ, ᐃᓚᐅᓪᓗᑎᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓪᓗ ᓄᓇᓕᖏᑦ. 

ᓂᕆᐅᒋᔭᐅᔪᖅ ᑲᑎᑎᔅᓯᓂᖅ ᐃᓕᓴᐃᔨᓂᑦ ᑲᓇᑕᓕᒫᒥᑦ ᐃᖃᓗᖕᓄᑦ ᓴᖅᑭᑦᑎᓂᐊᖅᑐᖅ ᐱᕕᖃᕐᓂᐅᔪᓂᑦ 

ᐱᓕᕆᖃᑎᒌᖏᓐᓇᕐᓂᕐᒧᑦ ᓄᓇᕗᒻᒥ ᓯᓚᑦᑐᓴᕐᕕᒻᒥᑦ ᐃᑲᔪᖅᑐᕐᓂᕐᒥᓪᓗ ᐱᓇᓱᐊᖏᓐᓇᕐᓂᕐᒥᑦ ᐅᑭᐅᖅᑕᖅᑐᒥᑦ 

ᖃᐅᔨᓴᕐᓂᕐᒧᑦ ᐃᓕᓐᓂᐊᕐᓂᕐᒥᑦ ᐅᑭᐅᖅᑕᖅᑐᒥᓪᓗ ᖃᐅᔨᓴᕐᓂᕐᒥᑦ ᐊᑕᖏᕐᓗᒍ. 

ᐱᓕᕆᐊᖅ ᑕᑯᒋᐊᑲᐅᖅᑐᕐᓗᒍ
ᐅᓪᓗᑐᐃᓐᓇᖅ, ᒪᐃ 29 ᓯᕙᑖᕐᕕᒃ, ᒪᐃ 30 ᓈᑦᑎᖑᔭ/ᓴᓇᑦᑕᐃᓕ, ᒪᐃ 31 ᓇᒡᒐᔾᔭᐅ, ᔫᓂ 1 

12:00-ᒥ 6:00−ᒧᑦ ᐅᓐᓄᒃᑯᑦ
ᑲᑎᒪᕐᔪᐊᕐᓂᕐᒧᑦ ᐊᑎᓕᐅᕐᓂᖅ

2:00-ᒥ 5:00−ᒧᑦ ᐅᓐᓄᒃᓴᒃᑯᑦ
ᐃᖃᓗᖕᓂᑦ ᐳᓚᕋᕐᓂᖅ
ᐊᑎᓕᐅᖅᑕᐅᔭᕆᐊᖃᔾᔮᙱᑦᑐᑦ

5:00-ᒥ 6:00−ᒧᑦ ᐅᓐᓄᒃᓴᒃᑯᑦ
ᐊᐅᓚᑦᑎᔩᑦ ᑲᑎᒪᔨᕋᓛᖏᑦ 
ᑲᑎᒪᑎᓪᓗᒋᑦ
A218

6:00-ᒥᑦ 8:00-ᒧᑦ ᐅᓐᓄᒃᑯᑦ 
ᖁᓪᓕᖅ ᐃᑯᒻᒪᒃᑕᐅᓂᖓ 
ᒪᑐᐃᖅᑕᐅᓕᖅᑎᓪᓗᒍ ᖁᕕᐊᓲᑕᐅᔪᖅ
ᐅᖃᐅᓯᐅᔪᑦ ᐊᒻᒪ ᐊᐱᖅᑯᑏᑦ 

ᑭᐅᔾᔪᑏᓪᓗ − ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ ᐊᖓᔪᖅᑳᑉ ᑐᒡᓕᐊ 
ᑲᕕᖅ ᑲᓗᕋᖅ

ᑐᙵᓱᒃᑎᑦᑎᓂᖅ ᓂᕆᓐᓇᒃᑯᑦ 

8:30−ᒥ - 9:15−ᒧᑦ ᐅᓪᓛᒧᑦ 
ᐅᓪᓛᕈᒻᒥᑕᕐᓇᖅ ᐊᒻᒪ ᐊᑎᓕᐅᖅᑕᐅᓂᖅ
  
9:15 -9:30 ᐅᓪᓛᒃᑯᑦ
ᑐᙵᓱᒃᑎᑦᑎᓂᖅ
  
9:30 – 10:30 ᐅᓪᓛᒃᑯᑦ – ᐊᑕᖏᖅᖢᑎᒃ 
ᐅᖃᓪᓚᒋᐊᖅᑐᖅᓯᒪᔪᑦ
ᔭᒫᓪ ᓲᓕ – ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ
  
10:30 - 10:50 ᐅᓪᓛᒃᑯᑦ
ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
  
10:50 - 11:10 ᐅᓪᓛᒃᑯᑦ
ᓯᕕᑦᓛᓇ ᐹᑲᓅᕙ
  
11:10 12:30-ᒧᑦ ᐅᓪᓗᒃᑯᑦ
ᐃᓕᓐᓂᐊᒐᒃᓴᖅ 1
  
12:30 1:30-ᒧᑦ ᐅᓐᓄᒃᓴᒃᑯᑦ 
ᐅᓪᓗᕈᒻᒥᑕᕐᓇᖅ
  
1:30 3:10-ᒧᑦ ᐅᓐᓄᒃᓴᒃᑯᑦ 
ᐃᓕᓐᓂᐊᒐᒃᓴᖅ 2
  
3:10 3:30-ᒧᑦ ᐅᓐᓄᒃᓴᒃᑯᑦ
ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
  
3:30 5:10-ᒧᑦ ᐅᓐᓄᒃᓴᒃᑯᑦ 
ᐃᓕᓐᓂᐊᒐᒃᓴᖅ 3
  
6:30 10:00-ᒧᑦ ᐅᓐᓄᒃᑯᑦ 
ᓂᕆᕕᒡᔪᐊᖅᑐᑦ 

7:00−ᒥ ᐅᓪᓛᒃᑯᑦ
ᖁᕕᐊᓱᒡᓗᑎᑦ ᐅᓪᓚᒃᑐᑦ ᐱᓱᒃᑐᓪᓗ

8:30 - 9:15 ᐅᓪᓛᒃᑯᑦ
ᐅᓪᓛᕈᒻᒥᑕᕐᓇᖅ ᐊᒻᒪ ᐊᑎᓕᐅᖅᑕᐅᓂᖅ

9:15 – 10:15 ᐅᓪᓛᒃᑯᑦ – ᐊᑕᖏᖅᖢᑎᒃ 
ᐅᖃᓪᓚᒋᐊᖅᑐᖅᓯᒪᔪᑦ
ᔭᓂᕗ ᐅᐃᓐᑐᔅ 
 
10:15 - 10:40 ᐅᓪᓛᒃᑯᑦ
ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ

10:40 - 11:00 ᐅᓪᓛᒃᑯᑦ 
ᐃᐅᕆᑲ ᑕᐃᓗ

11:00 12:00-ᒧᑦ ᐅᓪᓗᒃᑯᑦ
ᐃᖃᓗᖕᓂ ᓴᓇᕝᕕᒃ 

12:00-ᒥᑦ 1:00-ᒧᑦ ᐅᓪᓗᒃᑯᑦ 
ᐅᓪᓗᕈᒻᒥᑕᕐᓇᖅ

1:00 2:20-ᒧᑦ ᐅᓐᓄᒃᓴᒃᑯᑦ
ᐃᓕᓐᓂᐊᒐᒃᓴᖅ 4

2:20−ᒥᑦ 2:40−ᒧᑦ ᐅᓐᓄᒃᓴᒃᑯᑦ
ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
  
2:40-3:20−ᒧᑦ ᐅᓐᓄᓴᒃᑯᑦ
ᐃᓕᓐᓂᐊᒐᒃᓴᖅ 5
  
3:20 4:20-ᒧᑦ ᐅᓐᓄᒃᓴᒃᑯᑦ
C3 ᐊᕐᕌᒍᑕᒫᖅᓯᐅᑦ ᑲᑎᒪᓂᖅ ᒪᑐᓕᖅᑎᓪᓗᒍᓗ ᐅᖃᐅᓯᒃᓴᑦ 
  
6:00 ᐅᓐᓄᓴᒃᑯᑦ ᐱᒋᐊᖅᑐᑦ
ᐅᓐᓄᒍᒻᒥᑕᕐᓇᖅ ᐊᒻᒪ ᐃᓄᐃᑦ ᐱᙳᐊᕈᓯᖏᑦ ᐅᓐᓄᒃᑯᑦ 

8:30 - 9:15 ᐅᓪᓛᒃᑯᑦ
ᐅᓪᓛᕈᒻᒥᑕᕐᓇᖅ 
  
9:30 ᐅᓪᓛᒃᑯᑦ – 12:30−ᒧᑦ 
ᐅᓪᓗᒃᑯᑦ
ᐃᖃᓗᖕᓂᑦ ᐳᓚᕋᕐᓂᖅ
ᐊᑎᓕᐅᖅᑕᐅᔭᕆᐊᖃᔾᔮᙱᑦᑐᑦ
  
1:30 3:30-ᒧᑦ ᐅᓐᓄᒃᓴᒃᑯᑦ
ᐱᖅᑯᓯᒃᑯᑦ ᐱᓕᕆᐊᑦ
ᐊᑎᓕᐅᖅᑕᐅᔭᕆᐊᖃᔾᔮᙱᑦᑐᑦ
  

 ᐊᒥᓕᕆᓂᕐᒧᑦ 
ᐃᓕᓐᓂᐊᒐᒃᓴᑦ

 ᑕᑯᒥᓴᐅᑎᓕᐅᕐᓂᖅ
 ᓄᓇᕗᒻᒥ 

ᖃᐅᔨᓴᖅᑐᓕᕆᔨᒃᑯᑦ
 ᓇᑦᑎᕕᓂᕐᓂᑦ ᐋᒃᑐᐃᓂᖅ

ᓇᓗᓇᐃᔭᖅᓯᒪᔪᑦ ᐊᑐᖅᑕᐅᔪᒃᓴᑦ
ᑕᒪᕐᒥᑦᑎᐊᖅ ᐱᓕᕆᐊᖑᓂᐊᖅᑐᑦ ᕉᓐᑕᓐᒥ ᓄᓇᑦᑕ ᓯᓚᑦᑐᖅᓴᕐᕕᖓᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᑭᓯᐊᓂ ᐊᓯᐊᒍᑦ 

ᐅᖃᐅᓯᐅᒃᐸᑦ.  ᓄᓇᑦᑕ ᓯᓚᑦᑐᖅᓴᕐᕕᒃ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᓯᓚᑦᑐᖅᓴᕐᕕᒋᕙᐅᒃ ᐃᖃᓗᖕᓂ, ᕉᑕᓐᑕᓗ 

ᑕᑯᒃᓴᐅᓪᓗᓂ ᐊᖅᑯᑎᒥᑦ, ᑕᑯᒃᓴᐅᑎᑕᐅᓪᓗᓂ ᐊᔾᔨᙳᐊᒥᑦ ᖄᖓᓂ ᑖᔅᓱᒪ ᐅᖃᓕᒫᒐᕋᓛᑉ.  

ᖄᖏᑐᐃᓐᓇᕈᓐᓇᙱᑕᑎᑦ!

ᐅᓪᓗᑐᐃᓐᓇᖅ, ᒪᐃ 29

12:00-6:00−ᒧᑦ ᐅᓐᓄᓴᒃᑯᑦ ᐊᑎᓕᐅᕐᕕᒃ

2:00-5:00− ᒧᑦ ᐅᓪᓗᒃᑯᑦ ᓄᓇᓕᐸᐅᔭᓂᒃ ᕿᒥᕐᕈᓂᖅ (ᐊᑎᓕᐅᖅᓯᒪᕙᒌᕆᐊᓕᒃ)

5:00-6:00 −ᒧᑦ ᐅᓐᓄᓴᒃᑯᑦ   ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ

6:00-8:00−ᒧᑦ ᐅᓐᓄᒃᑯᑦ ᒪᑐᐃᖅᑕᐅᓕᖅᑎᓪᓗᒍ ᖁᕕᐊᓲᑕᐅᔪᖅ
ᖁᓪᓕᕐᒥᒃ ᐃᑯᒻᒪᒃᓯᔫᒃ − ᕉᔅᒥᐅᕆ ᓇᑲᓱᒃ ᐊᒻᒪ ᐃᓐᓇᖅ ᔩᓚ ᒪᓐᓂᐊᐱᒃ

ᑐᙵᓱᒃᑎᑦᑎᔪᖅ ᐅᖃᖅᑎ − ᓘᓯ ᖃᕙᕙᐅᖅ
ᑐᙵᓱᖁᔨᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐊᖓᔪᖅᑳᖓᑦ − ᔮᑭ ᐳᕋᐃᔅ
ᐱᒋᐊᓕᓵᖅᑎᓪᓗᒋᑦ ᐅᖃᐅᓯᒃᓴᑦ ᒥᓂᔅᑕᐅᑉ ᑐᒡᓕᐊᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ − 
ᐅᓖᐱᑲ ᕼᐊᐃᓐᓄ

ᐅᖃᐅᓯᐅᔪᑦ ᐊᒻᒪ ᐊᐱᖅᑯᑏᑦ ᑭᐅᔾᔪᑏᓪᓗ 
ᓄᓇᕗᒻᒥ ᓯᓚᑦᑐᖅᓴᕐᕕᖕᒥ ᐊᖓᔪᖅᑳᑉ ᑐᒡᓕᐊ ᑲᕕᖅ ᑲᓗᕋᖅ

ᑐᙵᓱᒃᑎᑦᑎᓂᖅ ᓂᕆᓐᓇᒃᑯᑦ

ᓯᕙᑖᕐᕕᒃ, ᒪᐃ 30
8:30-9:15−ᒥ ᐅᓪᓛᒃᑯᑦ ᐅᓪᓛᕈᒻᒥᑕᕐᓇᖅ ᐊᒻᒪ ᐊᑎᓕᐅᖅᑕᐅᓂᖅ

9:15-9:30−ᒥ ᐅᓪᓛᒃᑯᑦ ᑐᙵᓱᒃᑎᑦᑎᓂᖅ
ᒫᑎᓐ ᓯᓯᖓ, ᐋᖅᑭᒃᓱᐃᔨᑦ ᑲᑎᒪᔨᕋᓛᖏᑦ
ᒥᐊᓕ ᓴᐳᑦ, ᐊᖓᔪᖅᑳᖅ − C3

ᓄᓇᕗᒻᒥ ᓯᓚᑦᑐᖅᓴᕐᕕᒃ C3 ᑲᑎᒪᓂᖅ 2026:  ᐃᓚᐅᕈᑎᒃᓴᓕᕆᓂᖅ ᑭᒃᑯᓕᒫᓄᑦ

9:30-10:30−ᒥ ᐅᓪᓛᒃᑯᑦ ᐊᑕᖏᖅᖢᑎᒃ ᐅᖃᓪᓚᒋᐊᖅᑐᕐᓂᖅ
ᔭᒫᓪ ᓲᓕ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ
ᐱᓕᒻᒪᒃᓴᕐᓂᖅ, ᖃᐅᔨᓴᕐᓂᖅ, ᐊᒻᒪ ᐊᓯᔾᔨᖅᐸᓪᓕᐊᓂᖅ: ᐃᓱᒪᒋᔭᐅᔪᑦ 
ᐱᕙᓪᓕᐊᑎᑕᐅᓂᖏᓐᓄᑦ, ᐊᐅᓚᑕᐅᓂᖏᓐᓄᑦ, ᐊᒻᒪ ᑲᔪᓰᓐᓇᕈᓐᓇᕐᓂᖏᓐᓄᑦ 
ᓄᓇᓕᖕᓂ ᑐᙵᕕᓖᑦ ᖃᐅᔨᓴᕐᕖᑦ ᓄᓇᕗᒻᒥ

10:30-10:50−ᒥ ᐅᓪᓛᒃᑯᑦ ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
ᑮᓇᐅᔭᖃᖅᑎᑕᐅᔪᖅ ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᓄᑦ

10:50-11:10−ᒥ ᐅᓪᓛᒃᑯᑦ ᖃᐃᖁᔭᐅᓯᒪᔪᑦ ᐅᖃᓪᓚᒋᐊᖅᑐᖁᔭᐅᓪᓗᑎᒃ
ᓯᕕᑦᓛᓇ ᐹᑲᓄᕙ, ᒥᒧᐊᕆᐅᓪ ᓯᓚᑦᑐᖅᓴᕐᕕᒡᔪᐊᖅ
North Star Pathways: ᑲᑎᙵᑎᑦᑎᓂᖅ ᐅᖓᓯᒃᑐᒦᑦᑐᓂᒃ 
ᐃᓕᓐᓂᐊᕐᕕᐊᕈᓯᕐᓂᒃ ᐃᖅᑲᓇᐃᔮᒃᓴᓄᑦ ᓯᕗᓂᒃᓴᒥ

11:10-12:30−ᒧᑦ ᐅᓪᓗᒃᑯᑦ ᐃᓕᓐᓂᐊᒐᒃᓴᖅ 1
11:10-11:30−ᒥ ᐅᓪᓛᒃᑯᑦ ᑯᕆᔅ ᑯᐃᓐᓚᓐ

ᐃᑲᔪᖅᑐᐃᓂᖅ ᓯᕗᓪᓕᖅ−ᐊᕐᕌᒍᒧᑦ ᓅᑉᐸᓪᓕᐊᓂᕆᔭᐅᔪᒧᑦ: ᐋᖅᑭᒋᐊᒐᒃᓴᐅᔪᖅ 
OER ᐅᖃᓕᒫᒐᖅ ᐊᔾᔨᒌᒃᑎᑦᑎᓗᓂ ᐊᑐᕈᓐᓇᕐᓂᕐᒥᒃ ᐃᓚᐅᕈᑎᒃᓴᓂᒃ 
ᐃᓕᑦᑎᕙᓪᓕᐊᓂᕐᒧᑦ

11:30-11:50−ᒥ ᐅᓪᓛᒃᑯᑦ ᔨᐅᕆ ᒎᐳᑦ
ᐊᑐᕐᓂᖅ ᑎᑎᖅᑐᒐᐅᔭᖅᓯᒪᔪᓂᒃ ᑕᑯᒃᓴᐅᑎᑦᑎᓂᕐᒧᑦ ᐃᓚᐅᕈᑎᒃᓴᓂᒃ 
ᐃᓱᒪᒋᔭᐅᔪᓂᑦ

11:50-12:10−ᒧᑦ ᐅᓪᓗᒃᑯᑦ ᓴᒪ ᑦᓰᐊ ᓖ
ᐃᓚᓕᐅᔾᔨᓂᖅ métacognition ᓯᕗᓪᓕᕐᒥ ᐊᕐᕌᒍᒥ ᐃᓚᐅᕈᑎᒃᓴᓂᒃ: 
ᐃᑲᔪᖅᓱᕐᓗᒋᑦ ᐊᔾᔨᒌᙱᑦᑐᑦ ᐃᓕᓐᓂᐊᖅᑎᑦ ᐃᓚᓕᐅᔾᔨᓯᒪᓪᓗᑎᒃ 
ᐊᔪᕈᓐᓃᖅᓴᕐᓂᒃᑯᑦ

12:10-12:30−ᒧᑦ ᐅᓪᓗᒃᑯᑦ ᔭᔅ ᐋᓕᖕᕼᐋᒻ
ᐃᓱᒪᓗᑎᑦ ᖃᐅᔨᒪᔪᕐᔪᐊᖅᑐᑦ: ᑐᙵᕕᓕᐅᕐᓂᖅ ᑭᒡᒐᖅᑐᐃᔪᓐᓇᑦᑎᐊᕐᓂᖅ 
ᓄᓇᒥᙶᖅᑐᓂᒃ ᐃᓚᐅᕈᑎᒃᓴᓂᑦ

12:30-1:30−ᒧᑦ ᐅᓪᓗᒃᑯᑦ ᐅᓪᓗᕈᒻᒥᑕᕐᓇᖅ
ᑮᓇᐅᔭᖃᖅᑎᑕᐅᔪᖅ ᐋᒻᐱᐅ ᐱᙳᐊᖅ ᑲᑐᔾᔨᖃᑎᒌᓄᑦ

1:30-3:10−ᒧᑦ ᐅᓪᓗᒃᑯᑦ ᐃᓕᓐᓂᐊᒐᒃᓴᖅ 2
1:30-1:50−ᒧᑦ ᐅᓪᓗᒃᑯᑦ ᓵᓇᓐ ᐋᒃᓯᑑᓐ

ᓇᓗᓇᐃᖅᓯᓂᖅ ᐲᔭᐃᓂᕐᓗ ᑐᓗᖅᑕᕈᑕᐅᕙᒃᑐᓂᒃ ᕿᒻᒥᓕᕆᔨᓄᑦ STEM 
ᐃᓕᓐᓂᐊᕐᓂᕐᒥᒃ

1:50-2:10−ᒧᑦ ᐅᓪᓗᒃᑯᑦ ᑯᕆᔅᑏᓐ ᑖᖕ

ᑐᕌᖅᐸᓪᓕᐊᓂᖅ ᓯᐊᒻᒪᒃᑎᖅᑕᐅᓯᒪᔪᓄᑦ ᐃᓕᓐᓂᐊᕇᖅᓯᒪᙱᑦᑐᓄᑦ 
ᖃᐅᔨᓴᕐᓂᕐᒥᒃ ᐃᓚᐅᕈᑎᒃᓴᓂᒃ

2:10-2:30−ᒧᑦ ᐅᓪᓗᒃᑯᑦ ᒥᓚᓂ ᕼᐋᕕ
ᐃᓕᓐᓂᐊᒐᒃᓴᒥᒃ−ᑐᙵᕕᓕᖕᒥᒃ ᐃᓕᓐᓂᐊᕌᓂᒃᓯᒪᙱᑦᑐᓄᑦ ᖃᐅᔨᓴᖅᓯᓂᕐᒧᑦ 
ᐱᓕᕆᖃᑦᑕᖅᓯᒪᓂᑰᓂᕐᒥᒃ ᐱᕐᔪᐊᖑᙱᑦᑐᓄᑦ ᐃᓚᐅᕈᑎᒃᓴᓕᕆᓂᕐᒧᑦ 
ᐊᔪᕈᓐᓃᖅᓴᒐᒃᓴᒧᑦ ᓄᓇᓕᖕᓂ ᓯᓚᑦᑐᖅᓴᕐᕕᖕᒥ

2:30-2:50−ᒧᑦ ᐅᓪᓗᒃᑯᑦ ᔨᒥ ᓘ
ᕿᒥᕐᕈᓂᖅ ᓱᕈᕐᓇᖅᑐᓂᒃ ᐃᓚᐅᕈᑎᒃᓴᓂᒃ ᐱᒋᐊᖅᑎᖦᖢᒍ ᐊᒻᒪ ᐱᒋᐊᖅᑎᑦᑎᓗᓂ 
Free Radicals-ᓂᑦ

2:50-3:10−ᒧᑦ ᐅᓪᓗᒃᑯᑦ ᔮᒃ ᕌᓐᑖᓪ
ᑐᖑᔪᕈᔪᒃᑐᓂᒃ ᐃᓚᐅᕈᑎᒃᓴᓕᐅᕐᓂᖅ ᕗᓂᐊᐃ

3:10-3:30−ᒧᑦ ᐅᓐᓄᒃᓴᒃᑯᑦ ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
ᑮᓇᐅᔭᖃᖅᑎᑕᐅᔪᖅ ᐃᓚᐅᕈᑎᒃᓴᓕᕆᔨᓄᑦ, ᑐᕌᓐᑐ ᓯᓚᑦᑐᖅᓴᕐᕕᒡᔪᐊᖓᓂ

3:30-5:10−ᒧᑦ ᐅᓐᓄᒃᓴᒃᑯᑦ ᐃᓕᓐᓂᐊᒐᒃᓴᖅ 3
3:30-3:50−ᒧᑦ ᐅᓐᓄᒃᓴᒃᑯᑦ ᐋᑐᓪᕝ ᑎᐊᖕ ᐃᐴᐊ

ᓴᙱᒃᑎᒋᐊᖅᑎᑦᑎᓂᖅ ᑲᔪᓰᓐᓇᕈᓐᓇᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᖅᑐᓕᕆᓂᕐᒧᓪᓗ ᐊᖅᑯᑎᒋᔭᐅᕙᒃᑐᓂᒃ ᓄᓇᕗᒻᒥ: ᖃᓄᖅᑑᕈᑏᑦ, 
ᐃᓚᓕᐅᔾᔨᓯᒪᑦᑎᐊᖅᑐᑦ ᐱᓕᕆᔾᔪᑕᐅᓂᐊᖅᑐᑦ ᖁᕝᕙᓯᖕᓂᓕᖕᓄᑦ 7-ᒥ 12-ᒧᑦ

3:50-4:10−ᒧᑦ ᐅᓐᓄᒃᓴᒃᑯᑦ ᓵᓇᓐ ᐹᒃᔅᑐ
ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 10-ᒧᑦ ᖃᐅᔨᓴᖅᑐᓕᕆᓂᕐᒧᑦ 
ᐃᓕᓐᓂᐊᕈᑎᒃᓴᑦ ᓄᑖᙳᕆᐊᖅᑕᐅᓂᖏᑦ ᒫᓂᑑᐸᒥ − ᐱᕙᒌᔭᕐᓂᖅ 
ᐊᑐᓕᖅᑎᑕᐅᔭᕆᐊᖃᓪᓚᕆᒃᑐᒧᑦ

4:10-4:30−ᒧᑦ ᐅᓐᓄᒃᓴᒃᑯᑦ ᕗᕌᓐᓱᐊ ᒑᕕᓐ
ᐊᑐᖅᑕᐅᓂᑯᑦ ᐃᓚᐅᕈᑎᒃᓴᑦ ᐊᓯᖏᓪᓗ ᐃᓕᓐᓂᐊᕐᕕᖕᒥ ᐃᓚᐅᕈᑎᒃᓴᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔾᔪᑕᐅᔪᑦ − ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ 
ᖃᐅᔨᓴᖅᑐᓕᕆᓂᕐᒧᑦ ᐃᓕᓴᐃᔨᓄᑦ ᐊᒻᒪ ᓄᓇᓕᖕᒥᐅᓄᑦ

4:30-4:50−ᒧᑦ ᐅᓐᓄᒃᓴᒃᑯᑦ ᐊᓯᑕ ᐸᐅᓪ
ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐅᐊᓕᓂᕐᒥᐅᑦ 
ᖃᐅᔨᓴᖅᑐᓕᕆᓂᕐᒥᒃ ᐃᓗᐊᖅᓴᐃᔨᙳᕆᐅᖅᓴᓂᕐᒧᑦ: A 20-ᐊᕐᕌᒍᒧᑦ ᐃᓱᒪᒋᔭᐅᔪᑦ

4:50-5:10−ᒧᑦ ᐅᓐᓄᒃᓴᒃᑯᑦ ᔭᓯᑲ ᑎᐋᓐ
ᐋᖅᑭᒃᓱᐃᕙᓪᓕᐊᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ 
ᐱᔾᔪᑎᒃᓴᖃᑦᑎᐊᙱᑦᑐᓄᑦ ᓄᓇᓕᖕᓄᑦ ᐃᓚᒋᔭᐅᓗᓂ 
ᓄᓇᓕᖕᓂ−ᐃᓚᐅᑎᑕᐅᔪᓄᑦ ᐃᓕᓐᓂᐊᖅᑎᓄᑦ−ᐊᐅᓚᑕᐅᔪᓄᑦ ᐱᓕᕆᐊᖑᔪᒧᑦ

6:30-10:00 ᐅᓐᓄᒃᑯᑦ ᓂᕆᕕᒡᔪᐊᕐᓇᖅ − ᐊᖅᓴᕐᓃᑦ ᑐᔪᕐᒥᕕᒃ

8



ᓄᓇᕗᒻᒥ ᓯᓚᑦᑐᖅᓴᕐᕕᒃ C3 ᑲᑎᒪᓂᖅ 2026:  ᐃᓚᐅᕈᑎᒃᓴᓕᕆᓂᖅ ᑭᒃᑯᓕᒫᓄᑦ
ᐅᖃᖅᑎᑦ − ᓘᓯ ᖃᕙᕙᐅᖅ ᐊᒻᒪ 
ᐅᖃᐅᓯᒃᓴᑦ ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᓄᑦ ᐊᖓᔪᖅᑳᖓᓐᓄᑦ
ᐅᓐᓄᒍᒻᒥᓴᖅ
ᑲᑕᔾᔭᖅᑐᑦ – ᑕᐃᒐ ᓛᔅ, ᒥᐊᕆᐊ ᖁᐊᓴ , ᒪᐃᐊ ᐱᑦᓯᐅᓛᖅ
C3 ᑐᓐᓂᖅᑯᓯᐊᖅᑐᑦ ᒥᓂᔅᑕᐅᑉ ᑐᒡᓕᐊ ᐃᓕᓐᓂᐊᕐᓂᓕᕆᔨᒃᑯᓐᓄᑦ − ᐅᓖᐱᑲ 
ᕼᐊᐃᓐᓄ
ᕿᓚᐅᔾᔭᖅᑐᑦ − ᑑᒪ ᓚᐃᓴ ᐊᒻᒪ ᑯᕆᔅᑎ ᑲᓇᔪᖅ
C3 ᑐᓐᓂᖅᑯᓯᐊᖅᑐᑦ - ᒥᐊᓕ ᓴᐳᑦ, C3 ᐊᖓᔪᖅᑳᖅ
ᓄᓇᕗᑦ ᑲᓇᖕᓇᖓᓂ ᕿᓚᐅᔾᔭᖅᑐᑦ – ᑕᐃᒐ ᓛᔅ,ᒥᐊᕆᐊ ᖁᐊᓴ , ᒪᐃᐊ 
ᐱᑦᓯᐅᓛᖅ
ᐃᓕᓐᓂᐊᕐᕕᖕᒥ ᓂᔾᔭᐅᓯᔭᖅᑎᑦ - Cultural Fusion

ᓈᑦᓰᖑᔭᖅ, ᒪᐃ 31

7:00−ᒥ ᐅᓪᓛᒃᑯᑦ ᖁᕕᐊᓇᖅᑐᖅ ᐅᓪᓚᖕᓂᖅ ᐱᓱᖕᓂᕐᓗ (ᑕᑯᓗᒍ ᓄᓇᙳᐊᖅ ᒪᒃᐱᖅᑐᒐᖅ 45)
ᐅᓪᓚᖕᓂᐊᖅᑐᓄᑦ ᒪᓕᒃᑕᐅᔪᒃᓴᑦ:  ᐊᐃᒥ ᓱᐊᑦ
ᐱᓱᖕᓂᐊᖅᑐᓄᑦ ᒪᓕᒃᑕᐅᔪᒃᓴᑦ:  ᓯᐊᓕ ᑐᕉᕗ
ᓴᓂᕐᓂᕐᒧᑦ:  ᐃᐅᕆᑲ ᒥᔅᕉᑦ

8:30-9:15−ᒥ ᐅᓪᓛᒃᑯᑦ ᐅᓪᓛᕈᒻᒥᑕᕐᓇᖅ ᐊᒻᒪ ᐊᑎᓕᐅᖅᑕᐅᓂᖅ

9:15-10:15 ᐅᓪᓛᒃᑯᑦ ᐊᑕᖏᖅᖢᑎᒃ ᐅᖃᓪᓚᒋᐊᖅᑐᕐᓂᖅ
ᔭᓂᕗ ᐅᐃᓐᑐᔅ, ᐊᐃᒨᓯ ᑰᒥᓂᐊᔅ ᒪᒧᐊᕆᐅᓪ ᐃᓕᓐᓂᐊᕐᕕᒃ, ᕼᐅᐱᑎ, ᓂᐅᕙᐅᓐᓛᓐ
ᐃᓚᓕᐅᔾᔨᓂᖅ ᐃᓄᐃᑦ ᐃᓗᓕᖏᓐᓂᒃ ᐃᓚᐅᕈᑎᒃᓴᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ 
ᐃᓄᖕᓄᑦ ᐃᓕᓐᓂᐊᖅᑎᓄᑦ

10:15-10:40−ᒥ ᐅᓪᓛᒃᑯᑦ ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
ᑮᓇᐅᔭᖃᖅᑎᑕᐅᔪᑦ ᒪᒧᐊᕆᐅ ᓯᓚᑦᑐᖅᓴᕐᕕᒡᔪᐊᕐᒥ ᑲᑎᒪᕐᔪᐊᕐᓂᕐᒧᑦ 
ᑮᓇᐅᔭᖁᑎᖏᓐᓂᑦ

10:40-11:00−ᒥ ᐅᓪᓛᒃᑯᑦ ᖃᐃᖁᔭᐅᓯᒪᔪᑦ ᐅᖃᓪᓚᒋᐊᖅᑐᖁᔭᐅᓪᓗᑎᒃ
ᐃᐅᕆᑲ ᑕᐃᓗ, ᔪᐊᒃ ᐊᕕᒃᑐᖅᓯᒪᔪᑦ ᐃᓕᓐᓂᐊᕐᕕᓕᕆᔨᑦ ᑲᑎᒪᔨᖏᑦ, ᐋᓐᑎᐅᕆᐅ
ᑕᐅᑐᖅᑰᖅᑕᐅᔪᑦ ᐃᓕᓴᐃᓂᐊᕐᓗᓂ ᐃᓄᖕᓅᖓᔪᓂᑦ ᐃᓚᐅᕈᑎᒃᓴᓂᒃ 
ᐃᓅᙱᑦᑐᓄᑦ ᐃᓕᓐᓂᐊᖅᑎᓄᑦ

11:00-12:00 ᐅᓪᓗᒃᑯᑦ ᑐᙵᓱᒃᑎᑕᐅᔪᑦ ᐅᖃᓪᓚᒋᐊᖅᑐᖁᔭᐅᓪᓗᑎᒃ

 ᕕᒃᑑᕆᐊ ᑰᒪᓐ ᐊᒻᒪ ᓯᓐᑎᐊ ᑖᒻᔅ, ᐋᒻᐱᐅ ᐱᙳᐊᖅ ᑲᑐᔾᔨᖃᑎᒌᑦ
ᐃᖃᓗᖕᓂ ᓴᓇᕝᕕᒃ

12:00-1:00 ᐅᓪᓗᒃᑯᑦ ᐅᓪᓗᕈᒻᒥᑕᕐᓇᖅ

1:00-2:40 ᐅᓪᓗᒃᑯᑦ ᐃᓕᓐᓂᐊᒐᒃᓴᖅ 4
1:00-1:20 ᐅᓪᓗᒃᑯᑦ ᑕᒥᐅᕋ ᕗᕇᒪᓐ

ᐃᓚᐅᕈᑎᒃᓴᑦ ᐃᓚᐅᕈᑎᒃᓴᖏᑦ: ᑕᕐᕆᔮᒃᓴᓕᐅᕐᓂᕐᒧᑦ ᐱᒋᐊᖅᑕᐅᔪᖅ 
ᑕᑯᒃᓴᐅᑎᑦᑎᓂᕐᒧᑦ ᐊᔾᔨᒌᙱᕈᓘᔭᖅᑐᓂᒃ ᑮᓇᕐᓂᒃ ᐊᒻᒪ ᐃᓗᓕᖏᓐᓂᒃ 
ᐃᓚᐅᕈᑎᒃᓴᓂᒃ UBC Okanagan

1:20-1:40 ᐅᓪᓗᒃᑯᑦ ᓕᓐᓯ ᐸᓛᒃᓯᑖᒃ
ᐊᖏᕐᕋᕆᔭᐅᔪᒥᑦ ᐊᖅᑯᑎᒧᑦ: ᒪᕐᕉᖕᓂ ᓯᓚᑦᑐᖅᓴᕐᕕᖕᓂ ᖃᐅᔨᓴᖅᑕᐅᓂᖅ 
ᓄᒃᑕᖅᑎᐅᕙᒃᑐᑦ ᖃᓄᐃᓕᖓᓂᖏᓐᓂᒃ ᐊᒻᒪ ᐃᓚᒋᔭᐅᓂᖏᓐᓂᒃ ᐱᒋᐊᓕᓵᖅᑐᓄᑦ 
ᐃᓚᐅᕈᑎᒃᓴᓂᒃ

1:40-2:00 ᐅᓪᓗᒃᑯᑦ ᐋᓐᑐᕉ ᑎᒃᔅ
ᐃᓗᓕᖏᑦ ᑲᔪᓯᓂᖃᑦᑎᐊᕐᓂᕐᒧᑦ ᐊᒻᒪᓗ ᐃᓚᐅᕈᑎᒃᓴᓄᑦ ᐊᒃᑐᐃᔾᔪᑕᐅᕙᒃᑐᓄᑦ: 
EDI @ U of T

2:00-2:20 ᐅᓪᓗᒃᑯᑦ ᔨᐊᕝ ᕋᐃᓄ−ᑳᓐᕼᐋᒻ
ᑲᑎᙵᖃᑎᒌᖕᓂᖅ ᐊᒻᒪ ᐱᖃᑎᒌᖕᓂᖅ: ᒪᕆᐊ Y. ᐅᕉᓴ, ᐳᐃᒍᖅᑕᐅᓯᒪᔪᖅ 
ᓄᓇᓕᖕᒥᐅᑕᖅ ᓂᕿᓕᕆᔨ 

2:20-2:40 ᐅᓐᓄᒃᓴᒃᑯᑦ ᑳᐱᑐᕐᓇᖅ ᐊᑭᓐᓇᕐᒥᐅᑕᐃᓪᓗ
ᑮᓇᐅᔭᖃᖅᑎᑕᐅᔪᖅ SCI Canada−ᑯᓐᓄᑦ 

2:40-3:00 ᐅᓪᓗᒃᑯᑦ ᐃᓕᓐᓂᐊᒐᒃᓴᖅ 5
2:40-3:00 ᐅᓪᓗᒃᑯᑦ ᐊᓕᒃᓵᓐᑐ (ᓵᓐᑎ) ᐳᕆᒡᔅ

ᐊᔭᒍᑕᑦ, ᓂᐊᖂᑕᑦ, ᐊᒻᒪᓗ ᐱᐅᓂᖏᑦ: ᐃᓚᖏᑦ ᐊᓂᕐᓂᖃᕐᓇᖅᑑᑉ 
ᑕᑯᒃᓴᐅᓂᖓ 

3:00-3:20 ᐅᓪᓗᒃᑯᑦ ᔮᓐ ᐃᖕ
ᐃᓐᓇᐅᓕᕐᓂᕐᒧᑦ ᓄᖅᑲᕐᓂᖅ ᐊᒻᒪ ᐊᓂᑲᑕᖕᓂᖅ ᖁᕕᐊᓱᑦᑎᐊᕐᓗᓂ!

3:20-4:20 ᐅᓪᓗᒃᑯᑦ ᑲᑎᒪᓂᖅ
C3 ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅ
ᒪᑐᓕᖅᑎᓪᓗᒍ ᐅᖃᐅᓯᒃᓴᑦ

6:00 ᐅᓐᓄᓴᒃᑯᑦ ᐱᒋᐊᖅᑐᑦ ᐅᓐᓄᒍᒻᒥᑕᕐᓇᖅ ᐊᒻᒪ ᐃᓄᐃᑦ ᐱᙳᐊᕈᓯᖏᑦ ᐅᓐᓄᒃᑯᑦ
ᐃᓄᐃᑦ ᐱᙳᐊᕈᓯᖏᑦ ᐋᓐᑐᕆᐊ ᒥᐊᓕ ᐊᐅᓚᑕᐅᔪᑦ
ᑮᓇᐅᔭᖃᖅᑎᑕᐅᔪᖅ ᒪᑭᒋᐊᖅᑕ ᐃᓄᐃᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᓄᑦ

ᓇᒡᒐᔾᔭᐅ, ᔫᓂ 1
8:30-9:15−ᒥ ᐅᓪᓛᒃᑯᑦ ᐅᓪᓛᕈᒻᒥᑕᕐᓇᖅ

9:30-12:30−ᐅᓪᓛᑯᑦ ᓄᓇᓕᐸᐅᔭᓂᒃ ᕿᒥᕐᕈᓂᖅ (ᐊᑎᓕᐅᖅᓯᒪᕙᒌᕆᐊᓕᒃ)

1:30-3:30 ᐅᓪᓗᒃᑯᑦ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᑦ (ᐊᑎᓕᐅᖅᓯᒪᕙᒌᕆᐊᓕᒃ)
ᐊᒥᓕᕆᓂᕐᒧᑦ ᐃᓕᓐᓂᐊᒐᒃᓴᑦ − ᕉᔅᒥᐅᕆ ᓇᑲᓱᒃ ᐊᒻᒪ ᐃᓐᓇᖅ ᔩᓚ ᒪᓐᓂᐊᐱᒃ
ᑕᑯᒥᓴᐅᑎᓕᐅᕐᓂᖅ * – ᐋᓐᑐᕉ ᑳᑦ 
19 Queen Elizabeth Way
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂ ᕿᒥᕐᕈᓂᖅ* – ᔭᒫᓪ ᓲᓕ ᐊᒻᒪ ᕆᕙ ᐊᐅᑐᑦ
959 Nunavut Drive
ᓇᑦᑎᕐᓂᒃ ᐋᒃᑐᐃᓂᖅ − ᐃᓐᓇᖅ ᐊᐃᒨᓇ ᖃᕐᐱᒃ ᐊᒻᒪ ᓖᑎᐊ ᕿᐊᑦᓱᒃ

* ᐅᓯᑲᖅᑕᐅᑎ ᖃᓄᐃᓕᐅᕐᓂᐅᔪᒧᑦ ᐊᐅᓪᓚᕐᓂᐊᖅᑐᖅ ᓄᓇᑦᑕ ᓯᓚᑦᑐᖅᓴᕐᕕᐊᓂᑦ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥᑦ 

11



ᓄᓇᕗᒻᒥ ᓯᓚᑦᑐᖅᓴᕐᕕᒃ C3 ᑲᑎᒪᓂᖅ 2026:  ᐃᓚᐅᕈᑎᒃᓴᓕᕆᓂᖅ ᑭᒃᑯᓕᒫᓄᑦ

ᐃᓕᓐᓂᐊᖅᑎᓂᒃ ᐃᓕᓴᖅᓯᓂᖅ

ᐃᑲᔪᖅᓱᐃᔪᑦ  

ᒪᑭᒋᐊᖅᑕ ᐃᓄᖕᓂᑦ ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᑦ

ᓯᓚᑦᑐᖅᓴᕐᕕᖕᒥ ᐃᓚᐅᕈᑎᒃᓴᓕᕆᓂᕐᒧᑦ ᑲᓇᑕᒥ (C3)

SCI−ᑯᑦ ᑲᓇᑕᒥ

ᑐᓂᔭᐅᔪᑦ

ᐋᓐᑐᕆᐊ ᑎᐊᓚ – ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓂᖅ
ᑐᐊᓯ ᑯᑉᐸᖅ − ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓃᑦ
ᖃᐅᔨᒪᔾᔪᑎ ᓗᐃ − ᐃᓗᐊᖅᓴᐃᔨᐅᓂᕐᒧᑦ (ᐊᕐᕌᒍ 1)
ᒨᓃᒃ ᓘᐃᔅ − ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓃᑦ
ᕼᐆᑉ ᒪᒃᐸ − ᐃᓗᐊᖅᓴᐃᔨᙳᖅᐸᓪᓕᐊᓂᕐᒧᑦ ᖃᐅᔨᓴᕈᓰᑦ
ᒪᓚᐃᔭ ᓇᑯᓛᖅ − ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓂᖅ
ᑭᐅᕋ ᐸᒥᐅᓕᒃ − ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓃᑦ
ᓘᕋ ᐳᐱᒃ−ᕼᐃᐅᓴᓐ – ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓂᖅ
ᔭᓂ ᑑᕐᖓᖅ − ᐃᓗᐊᖅᓴᐃᔨᙳᖅᐸᓪᓕᐊᓂᕐᒧᑦ ᖃᐅᔨᓴᕈᓰᑦ

ᐅᖃᖅᑎᒋᔭᐅᔪᖅ ᐅᖃᓪᓚᖕᓂᐊᖅᑐᖅ:  ᐊᖓᔪᖅᑳᑉ ᑐᒡᓕᐊ ᑲᕕᖅ ᖃᓗᕋᖅ
ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐅᓪᓗᑐᐃᓐᓇᖅ, ᒪᐃ 29, 6:00-ᒥ ᐅᓐᓄᒃᑯᑦ

ᖃᓄᖅ ᓯᕗᒻᒧᐊᒃᐸᓪᓕᐊᖕᒪᖔᑦᑕ ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᐃᓕᓯᒪᔪᓂᒃ (IQ)

ᐃᓚᓕᐅᔾᔨᓂᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑕ ᐱᓕᕆᔾᔪᓯᖏᓐᓂᒃ ᐃᓚᐅᕈᑎᒃᓴᓂᒃ ᐃᓕᓐᓂᐊᖅᑎᑦᑎᓂᕐᒧᑦ 
ᒪᓂᒪᑎᑦᑎᕗᖅ ᓴᙱᔪᓂᒃ ᐱᕕᒃᓴᓂᒃ ᖃᐅᔨᓴᖅᑐᓕᕆᓂᕐᒥᒃ ᐃᓕᑦᑎᕙᓪᓕᐊᓂᖅ ᐊᒃᑐᐊᓂᖃᕐᓂᖅᓴᐅᖁᓪᓗᒍ, ᓄᓇᒧᑦ 
ᐊᒃᑐᐊᓂᖃᕐᓂᖅᓴᐅᓗᓂ, ᐃᓕᖅᑯᓯᕐᒧᓪᓗ ᑐᙵᕕᖃᕐᓂᖅᓴᐅᓗᓂ. ᓄᓇᕗᒻᒥ, ᐃᓄᐃᑦ ᖃᐅᔨᒪᔭᑐᖃᖏᑦ (IQ) 
ᐊᑕᖐᔪᒥᒃ ᐱᓕᕆᔾᔪᑕᐅᓂᐊᖅᑐᒥᒃ ᐱᑕᖃᖅᑎᑦᑎᕗᖅ ᑐᑭᓯᐅᒪᓂᕐᒧᑦ ᓄᓇᒥᐅᑕᓂᒃ, ᐱᔾᔪᑎᖃᓪᓗᐊᑕᖅᖢᑎᒃ 
ᐱᓕᕆᖃᑎᒌᒍᓯᕐᓂᒃ, ᑕᐅᑐᖕᓂᕐᒥᒃ, ᐊᕙᑎᒥᒡᓗ ᑲᒪᒋᔭᖃᑦᑎᐊᕐᓂᕐᒥᒃ. ᑖᓐᓇ ᐅᓂᒃᑲᐅᓯᐅᔪᖅ ᖃᐅᔨᓇᓱᒍᑕᐅᕗᖅ 
ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐃᓚᓕᐅᔾᔨᓂᐊᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓚᐅᕈᑎᒃᓴᓂᒃ ᐊᒻᒪ 
ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ, ᐅᑭᐅᑦ 15 ᐅᖓᑖᓂ ᐱᓕᕆᖃᑦᑕᖅᓯᒪᓂᑯᑦ ᐃᓄᐃᑦ 
ᐃᓕᓴᐃᔨᙳᕆᐅᖅᓴᔪᓂᒃ ᐊᒻᒪ ᓄᓇᒦᓪᓗᑎᒃ ᐃᓕᓐᓂᐊᖅᐸᒡᓗᑎᒃ. ᑕᑯᔾᔪᑕᐅᔪᓐᓇᖅᑐᑦ ᑲᒪᒋᓗᒋᑦ ᖃᓄᖅ ᐅᖃᐅᓯᖅ, 
ᓄᓇ, ᐃᓕᖅᑯᓯᖅ, ᐊᓐᓂᕆᔭᐅᔪᓪᓗ ᐊᑐᖅᑕᐅᔪᓐᓇᕐᒪᖔᑕ ᐱᑎᑦᑎᓂᐊᕐᓗᓂ ᐃᓕᖅᑯᓯᕆᔭᐅᔪᓂᒃ−ᑐᙵᕕᓕᖕᓂᒃ 
ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ. ᐃᓂᑖᖅᑎᑦᑎᓂᖅ ᐃᓄᐃᑦ ᖃᐅᔨᒪᓂᕆᔭᖏᓐᓂᒃ ᓇᓕᒧᒃᓱᖅᑎᑕᐅᓗᓂ 
ᖃᐅᔨᓴᖅᑐᓕᕆᓂᒃᑯᑦ ᑕᑯᒃᓴᐅᑎᑦᑎᕗᖅ ᖃᓄᖅ ᐃᓕᖅᑯᓯᑐᖃᒃᑯᑦ ᑐᙵᕕᓕᖕᓂᒃ ᐃᓚᐅᕈᑎᒃᓴᓂᒃ 
ᐃᓕᓐᓂᐊᖅᑎᑦᑎᓂᖅ ᓴᙱᒃᑎᒋᐊᖅᑎᑦᑎᔪᓐᓇᕐᒪᖔᑦ ᐃᓚᐅᑎᑦᑎᓂᕐᒥᒃ, ᐃᑲᔪᖅᑐᐃᓗᓂ ᐅᖃᐅᓯᕐᒥᒃ ᑭᓇᐅᓂᕐᒥᒡᓗ, 
ᐱᐅᓯᒋᐊᖅᑎᑦᑎᓗᓂᓗ ᓇᓕᒧᒌᒃᑎᑦᑎᓂᕐᒥᒃ STEM−ᒥ.

ᐊᑕᖏᕐᓗᑎᒃ ᐅᖃᓪᓚᒃᑐᑦ:  ᔭᒫᓪ ᓲᓕ
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ, jamal.shirley@arcticcollege.com 

ᓯᕙᑖᕐᕕᒃ, ᒪᐃ 30, 9:30 - 10:30 ᐅᓪᓛᒃᑯᑦ

ᐱᓕᒻᒪᒃᓴᕐᓂᖅ, ᖃᐅᔨᓴᕐᓂᖅ, ᐊᒻᒪ ᐊᓯᔾᔨᖅᐸᓪᓕᐊᓂᖅ: ᐃᓱᒪᒋᔭᐅᔪᑦ ᐱᕙᓪᓕᐊᑎᑕᐅᓂᖏᓐᓄᑦ, 
ᐊᐅᓚᑕᐅᓂᖏᓐᓄᑦ, ᐊᒻᒪ ᑲᔪᓰᓐᓇᕈᓐᓇᕐᓂᖏᓐᓄᑦ ᓄᓇᓕᖕᓂ ᑐᙵᕕᓖᑦ ᖃᐅᔨᓴᕐᕖᑦ ᓄᓇᕗᒻᒥ

ᐅᖃᓪᓚᖕᓂᐊᖅᑐᑦ ᐅᖃᐅᓯᖃᕐᓂᐊᖅᑐᑦ ᐱᓇᔪᒃᑕᐅᖃᑦᑕᖅᓯᒪᔪᓂᑦ ᓴᖅᑭᑦᑎᓇᓱᒃᖢᑎᒃ ᓄᓇᓕᖕᓂᑦ ᑐᙵᕕᓕᖕᓂᑦ 

ᖃᐅᔨᓴᕐᕕᖕᓂᑦ ᓄᓇᕗᒻᒥᑦ, ᑕᒪᐃᑎᒍᑦ, ᐅᖃᐅᓯᖃᕐᓗᑎᒡᓗ ᐃᓕᑦᑎᔾᔪᑕᐅᔪᓂᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 

ᐊᔾᔨᐅᙱᑦᑐᒥᑦ ᐊᑐᖅᓯᒪᔭᖏᓐᓂᑦ ᐊᐅᓚᑦᑎᓂᕐᒥᑦ ᐊᕙᑎᒥᑦ ᖃᐅᔨᓴᕐᕕᖕᒥᑦ ᐱᓕᒻᒪᒃᓴᐃᓂᕐᒥᓪᓗ ᖃᐅᔨᓴᕐᕕᖕᒥᑦ 

ᓄᓇᕗᒻᒥᑦ.  ᐅᖃᐅᓯᖃᕐᓂᐊᖅᐳᖓ ᐱᒻᒪᕆᐅᓂᖓᓂᒃ ᑐᑭᓯᓇᑦᑎᐊᖅᑐᒥᒃ ᑕᐅᑐᖅᑰᖅᑕᐅᔪᒥᒃ ᐱᔾᔪᑎᖓᓂᒡᓗ, 

ᐱᔭᕆᐊᖃᕐᓂᖅ ᐊᑐᐃᓐᓇᐅᔪᓂᒃ ᐊᒃᑐᐊᓂᓕᖕᓂᒡᓗ ᖃᐅᔨᓴᖅᓯᓂᕐᒧᑦ ᑲᔪᓯᔾᔪᑕᐅᕙᒃᑐᓂᒃ, ᐱᒻᒪᕆᐅᓂᖓᓂᒡᓗ 

ᐱᓕᕆᐊᖃᓪᓚᕆᒍᒪᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ, ᐃᖅᑲᓇᐃᔭᖅᑎᓂᒃ, ᐱᓕᕆᖃᑎᒌᓂᒃ/ᑲᔪᖏᖅᓴᐃᔪᓂᑦ 

ᓇᓗᙱᑦᑎᐊᕈᒪᔪᓂᑦ ᑲᔪᓰᓐᓇᕈᓐᓇᖅᑐᓂᒃ.  ᐱᒻᒪᕆᐅᓂᖓ/ᐱᑐᐃᓐᓇᕆᐊᖃᕐᓂᖓ ᓄᑖᑦ ᖃᐅᔨᓴᕈᑕᐅᕙᒃᑐᑦ 

ᐱᐅᓯᒋᐊᖅᑎᑦᑎᓂᐊᕐᓗᓂ ᐱᕕᒃᓴᓂᒃ ᖃᐅᔨᓴᖅᑎᐅᙱᑦᑐᓄᑦ ᓄᓇᕗᒻᒥᐅᓄᑦ ᐃᓚᐅᔪᓐᓇᕐᓗᑎᒃ ᓯᕗᓕᖅᑎᐅᓗᑎᒡᓗ 

ᖃᐅᔨᓴᕐᕕᖕᒥ ᐱᓕᕆᐊᖑᔪᓂᒃ ᑕᑯᒃᓴᐅᑎᑕᐅᓂᐊᖅᐳᑦ ᐅᖃᐅᓯᖃᕐᓂᐊᖅᖢᖓᓗ ᐃᓚᖏᓐᓂᒃ ᐱᓪᓗᐊᑕᕐᓂᒃ 

ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᖃᐅᔨᓴᕐᕕᖕᒥ ᐊᐅᓚᑦᑎᕝᕕᖃᕐᓂᕐᒥᒃ (ᓲᕐᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ, ᐱᐅᓛᓂᒃ ᐊᐅᓚᑦᑎᕝᕕᖃᕐᓂᕐᒥᒃ, ᑎᑎᕋᖅᓯᕙᓪᓕᐊᓂᕐᒥᒃ, ᐊᒃᑕᑯᓂᒃ 

ᐊᐅᓚᑦᑎᔪᓐᓇᕐᓂᕐᒥᒃ).

ᐊᑕᖏᕐᓗᑎᒃ ᐅᖃᓪᓚᒃᑐᑦ:  ᔭᓂᕗ ᐅᐃᓐᑐᔅ
ᐊᐃᒨᓯ ᑰᒥᓂᐊᔅ ᒪᒧᐊᕆᐅᓪ ᐃᓕᓐᓂᐊᕐᕕᒃ, ᕼᐆᑉᑏᐅᓪ ᓂᐅᕙᐅᓐᓛᓐ, jenniferwinters@nlesd.ca 

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 9:15-ᒥ 10:15-ᒧᑦ ᐅᓪᓛᒃᑯᑦ

ᐃᓚᓕᐅᔾᔨᓂᖅ ᐃᓄᐃᑦ ᐃᓗᓕᖏᓐᓂᒃ ᐃᓚᐅᕈᑎᒃᓴᓕᕆᓂᕐᒧᑦ ᐃᓕᓐᓂᐊᒐᒃᓴᓂᒃ ᐃᓄᖕᓄᑦ ᐃᓕᓐᓂᐊᖅᑎᓄᑦ

ᐃᓕᓴᐃᔨᐅᖃᑦᑕᖅᓯᒪᕗᖓ ᐃᓄᐃᑦ ᐃᓕᓐᓂᐊᕐᕕᖓᓂ ᐃᓄᐃᑦ ᓇᖕᒥᓂᖅ ᒐᕙᒪᖃᖅᑎᓪᓗᒋᑦ ᓄᓇᑦᓯᐊᕗᑦ, ᓛᐸᑐᐊᒥ.

ᖃᐅᔨᓯᒪᔭᒃᑯᓪᓕ ᐃᓄᐃᑦ ᐃᓕᓐᓂᐊᖅᑏᑦ ᖃᐅᔨᒐᔪᙱᓐᓂᖏᓐᓂᒃ ᐊᒃᑐᐊᓂᖃᓗᐊᙱᑦᑐᓂᒃ ᐃᓕᖅᑯᓯᑐᖃᒃᑯᑦ 

ᐃᓚᐅᕈᑎᒃᓴᓂᒃ ᐃᓕᓐᓂᐊᖅᑎᑦᑎᓂᕐᒥᒃ.  ᐅᓂᒃᑳᖅᑎᓪᓗᖓ, ᓇᓗᓇᐃᖅᓯᓂᐊᖅᐳᖓ ᖃᓄᖅ ᐃᓚᒋᐊᖅᓯᖃᑦᑕᕐᒪᖔᕐᒪ 

ᒫᓐᓇ ᐊᖓᔪᒃᖡᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᓂᒃ ᐃᓚᓕᐅᔾᔨᖁᓪᓗᒋᑦ ᐃᓄᐃᑦ ᐃᓅᓯᖏᓐᓂᑦ ᐃᓕᖅᑯᓯᖏᓐᓂᒡᓗ. 

ᐅᖃᐅᓯᖃᕐᓂᐊᖅᑐᖓ ᐃᓕᓐᓂᐊᖅᑎᒋᓚᐅᖅᑕᓐᓂᒃ ᒫᓐᓇᓗ ᐃᓕᓐᓂᐊᖅᑎᒋᓚᐅᖅᑕᓐᓂᒃ ᐱᔾᔪᑎᖃᖅᑐᓂᒃ 

ᐊᒃᑐᐃᓂᕆᕙᒃᑕᖏᓐᓂᒃ ᐃᓕᖅᑯᓯᕐᒥᓂᒃ ᐃᓕᓐᓂᐊᕐᕕᐊᕈᓯᕐᒨᖅᑎᑦᑎᓂᕐᒥᒃ.  ᓂᕆᐅᒃᐳᖓ ᐱᓕᕆᖃᑎᖃᕐᓂᐊᕐᓂᕐᒥᒃ 

ᐃᓚᐅᕈᑎᒃᓴᓕᕆᓂᕐᒧᑦ ᐃᓕᓴᐃᔨᓂᒃ ᐃᓄᖕᓂᒃ ᐃᓕᓐᓂᐊᖅᑎᓂᒃ ᐃᓄᐃᑦ ᓄᓇᖓᓂᙶᖅᑐᓂᒃ ᑐᕌᒐᖃᕐᓗᖓ 

ᐱᐅᓯᒋᐊᖅᑎᑦᑎᓂᕐᒥᒃ ᐃᓕᓐᓂᐊᕈᑎᒃᓴᓄᑦ ᐊᒃᑐᐊᓂᓕᖕᓂᒃ ᓴᙱᒃᑎᒋᐊᕐᓗᒍ ᐊᒃᑐᐊᓂᕆᔭᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᑐᖅᓯᒪᔭᖏᓐᓂᒡᓗ. 

ᐅᖃᓪᓚᒋᐊᖅᑐᖁᔭᐅᔪᖅ:  ᓯᕕᑦᓛᓇ ᐹᑲᓅᕙ
ᐃᓕᓐᓂᐊᕐᕕᒃ ᖃᐅᔨᓴᖅᑐᓕᕆᓂᕐᒧᑦ ᐊᕙᑎᓕᕆᓂᕐᒧᓪᓗ, ᒍᕆᓐᕕᐅᓪ ᓯᓚᑦᑐᖅᓴᕐᕕᒃ, ᓂᐅᕙᐅᓐᓛᓐᒥ ᒥᒧᐊᕆᐅ 

ᓯᓚᑦᑐᖅᓴᕐᕕᔾᔪᐊᖅ, sbarkanova@mun.ca

ᓯᕙᑖᕐᕕᒃ, ᒪᐃ 30, 10:50 - 11:10 ᐅᓪᓛᒃᑯᑦ

North Star Pathways: ᑲᑎᙵᑎᑦᑎᓂᖅ ᐅᖓᓯᒃᑐᒦᑦᑐᓂᒃ ᐃᓕᓐᓂᐊᕐᕕᐊᕈᓯᕐᓂᒃ ᐃᖅᑲᓇᐃᔮᒃᓴᓄᑦ ᓯᕗᓂᒃᓴᒥ

ᐃᖅᑲᓇᐃᔮᒃᓴᑦ ᓯᕗᓂᒃᓴᑦᑎᓐᓂ−ᖁᒻᒧᐊᒃᑐᓂᒃ ᐱᓕᕆᔾᔪᑎᓂᒃ, ᐆᒻᒪᖅᑯᑎᓕᕆᓂᕐᒥᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᓄᑖᙳᖅᐸᓪᓕᐊᔪᓂᒃ, artificial ᖃᐅᔨᒪᔾᔪᑎᓂᒃ, ᐅᔭᕋᖕᓂᐊᕐᓂᕐᒥᒃ, ᐅᕝᕙᓘᓐᓃᑦ ᓯᕗᕙᓯᖕᓂᖅᓴᓂᒃ ᓴᓇᕝᕕᖕᓂ − 

ᓴᙱᔪᓂᒃ ᑐᙵᕕᖃᕆᐊᖃᕐᓂᐊᖅᐳᑦ ᖃᐅᔨᓴᖅᑐᓕᕆᓂᕐᒥᒃ ᐊᒻᒪ ᓈᓴᐅᓯᕆᓂᕐᒥᒃ. ᑭᓯᐊᓂ ᐃᓕᓐᓂᐊᖅᑏᑦ 

ᓄᓇᓕᕋᓛᖑᓂᖅᓴᓂ, ᐅᖓᓯᒃᑐᒦᑦᑐᓂ, ᐊᒻᒪ ᐅᑭᐅᖅᑕᖅᑐᒥ ᓄᓇᓕᖕᓂ ᐊᑐᐃᓐᓇᖃᐃᓐᓇᖅᐸᙱᓚᑦ 

ᐱᑐᐃᓐᓇᐅᙱᑦᑐᓂᒃ ᖃᐅᔨᓴᖅᑐᓕᕆᓂᕐᒧᑦ ᐃᓕᓴᐃᔨᓂᒃ ᐊᒻᒪ ᑭᒡᓕᓯᓂᐊᖅᑕᐅᓯᒪᔪᑎᒍᑦ 

ᐃᓚᐅᔪᓐᓃᑐᐃᓐᓇᕆᐊᖃᕐᓂᖅᓴᐅᓪᓗᑎᒃ ᐃᓕᓐᓂᐊᒐᒃᓴᓂᒃ ᓲᕐᓗ ᐃᓚᐅᕈᑎᒃᓴᓂᒃ ᐊᒻᒪ ᐃᖃᐃᓕᓴᐅᑎᓂᒃ. ᑕᒪᓐᓇ 

ᐃᓚᐅᔪᓐᓃᖅᓵᓕᓂᖅ ᒥᒃᖠᒋᐊᖅᑎᑦᑎᔪᓐᓇᖅᐳᖅ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᕆᔪᒪᔭᒥᓂᒡᓗ ᐃᓕᓐᓂᐊᖅᑏᑦ 

ᐱᕕᒃᓴᖃᓚᐅᙱᓐᓂᖏᓐᓂᒃ ᖃᐅᔨᑦᑎᐊᕐᓂᕐᒥᒃ ᐱᔪᒪᓂᕆᔭᖏᓐᓂᒃ ᐊᔪᙱᓐᓂᕆᔭᖏᓐᓂᒡᓗ. "North Star 

Pathways" ᑭᐅᓯᕗᖅ ᑕᒪᑐᒥᖓ ᐊᒃᓱᕈᕐᓇᖅᑐᒥᒃ ᑲᑎᙵᑎᑦᑎᓪᓗᑎᒃ ᖃᐅᔨᓴᖅᑎᓂᒃ, ᑎᑎᕋᐅᔭᖅᑎᓂᒃ, ᐊᒻᒪ STEM 

ᐱᓕᕆᔨᒻᒪᕆᖕᓂᒃ ᑲᓇᑕᓕᒫᒥ ᐃᓕᓐᓂᐊᖅᑎᓄᑦ ᓄᓇᓕᕋᓛᖑᓂᖅᓴᓂ ᐊᒻᒪ ᐅᖓᓯᒃᑐᒦᑦᑐᓂᒃ ᐃᓕᓐᓂᐊᕐᕕᖕᓂ − 

ᑲᓇᑕᐅᑉ ᑲᓇᖕᓇᖓᓂ ᐅᑭᐅᖅᑕᖅᑐᒧᑦ ᐅᖓᑖᓄᓪᓗ. ᐃᕐᖐᓐᓇᑲᐅᑎᒋ, ᐃᓕᓐᓂᐊᕈᑎᒃᓴᓂᒃ−ᑐᑭᓕᐊᖅᑐᓂᒃ 

ᖃᕆᑕᐅᔭᒃᑯᑦ ᖃᐃᖁᔭᐅᓯᒪᔪᓂᒃ, ᐊᔾᔨᒌᙱᑦᑑᑎᓂᒃ ᐃᔾᔪᐊᕈᒥᓇᖅᑐᓂᒃ ᓇᒃᓴᖃᑦᑕᖅᐳᒍᑦ ᐊᔪᙱᓐᓂᓕᖕᓄᑦ 7-ᒥᑦ 

12-ᒧᑦ ᐃᓕᓐᓂᐊᕐᕕᐊᕈᓯᕐᓄᑦ, ᐃᑲᔪᖅᖢᒋᑦ ᐃᓕᓐᓂᐊᖅᑎᑦ ᐃᒻᒥᓂᒃ ᑕᑯᔪᓐᓇᕐᓗᑎᒃ STEM−ᒥ. 

ᐅᓂᒃᑳᕆᐊᖅᑐᖅᓯᒪᔪᑦ ᐅᓂᒃᑲᐅᓯᖃᖅᐳᑦ ᓇᖕᒥᓂᖅ ᐊᑐᖅᓯᒪᔭᒥᓂᒃ − ᐊᒃᓱᕈᕐᓇᖅᑐᖅᓯᐅᕈᑎᒋᕙᓚᐅᖅᑕᖏᓐᓂᒃ, 

ᐱᔪᒃᓯᔾᔪᑎᒋᓚᐅᖅᑕᖏᓐᓂᒃ, ᓂᕆᐅᓇᙱᑦᑐᓂᒡᓗ ᐊᓯᔾᔨᕐᓂᐅᕙᒃᑐᓂᒃ ᐊᖅᑯᓯᐅᖅᐸᓪᓕᐊᑎᓪᓗᒋᑦ − 

ᐃᖅᑲᓇᐃᔮᕆᓛᕈᒪᔭᒥᓄᑦ ᐊᖅᑯᑏᑦ ᑕᑯᒃᓴᐅᖅᑰᔨᓕᖅᖢᑎᒃ ᑎᑭᑕᐅᔪᓐᓇᖅᖢᑎᒡᓗ ᐅᖓᓯᒃᑑᙱᖦᖢᑎᒃ ᐅᕝᕙᓘᓐᓃᑦ 

ᐃᓱᒪᒋᔭᐅᙱᖦᖢᑎᒃ. ᖃᐅᔨᓴᖅᑎᑦ, ᐃᓕᓐᓂᐊᕌᓂᒃᑐᑦ ᐃᓕᓐᓂᐊᖅᑏᑦ, ᓴᓇᕝᕕᖕᒥ ᐱᓕᕆᔨᒻᒪᕆᑦ, ᐊᒻᒪ ᐃᓕᓴᐃᔨᑦ 

ᐃᓚᐅᔪᓐᓇᖅᐳᑦ ᐅᖃᓪᓚᒋᐊᖅᑐᖁᔭᐅᓗᑎᒃ ᐊᒻᒪ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᔨᐅᖃᑕᐅᓗᑎᒃ, 

ᓴᙱᒃᑎᒋᐊᖅᑎᑦᑎᓗᑎᒃ ᑲᓇᑕᒥ ᑐᓴᐅᒪᖃᑎᒌᒍᑎᓂᒃ ᐃᓚᓕᐅᔾᔨᓯᒪᓂᒃᑯᑦ ᐃᓚᐅᑎᑦᑎᓂᕐᒥᒃ. ᐋᖅᑭᒃᓱᐃᕙᓪᓕᐊᓂᒃᑯᑦ 

ᑲᔪᓰᓐᓇᖅᑐᒥᒃ ᐊᑕJᓂᒃ ᑲᓇᑕᒥ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ ᐃᓕᓐᓂᐊᕐᕕᐊᕈᓯᕐᓄᓪᓗ ᑕᒪᒃᑯᐊ 

ᐅᖓᓯᒌᒃᑎᑕᐅᒐᔪᒃᐸᒃᑐᓄᑦ ᐊᖏᔪᓄᑦ ᖃᐅᔨᓴᕐᕕᐅᕙᒃᑐᓄᑦ, North Star Pathways ᐃᑲᔪᖅᐸᒃᐳᖅ 

ᓇᓗᙱᑦᑎᐊᕈᒪᓂᕐᒧᑦ ᐊᔪᙱᓐᓂᕆᔭᐅᔪᑦ ᑲᔪᓯᑎᑕᐅᒐᓗᐊᕐᒪᖔᑕ ᓇᓂᑐᐃᓐᓇᖅ − 

ᓄᓇᓕᐸᐅᔭᕐᓂᑐᐊᖑᙱᑦᑐᖅ. ᓲᖃᐃᒻᒪ ᐱᑐᐃᓐᓇᕆᐊᖃᕐᓂᖅ ᓄᓇᕐᔪᐊᓕᒫᒨᖓᖕᒪᑦ. ᐱᕕᒃᓴᖃᕐᓂᐅᔪᖅ 

ᑕᐃᒪᐃᑦᑕᕆᐊᖃᕆᕗᖅᑕᐅᖅ.

ᐅᖃᓪᓚᒋᐊᖅᑐᖁᔭᐅᔪᖅ:  ᐃᐅᕆᑲ ᑕᐃᓗ
ᔪᐊᒃ ᐊᕕᒃᑐᖅᓯᒪᔪᑦ ᐃᓕᓐᓂᐊᕐᕕᓕᕆᔨᑦ ᑲᑎᒪᔨᖏᑦ, ᐋᓐᑎᐅᕆᐅ, e_d_taylor@yahoo.ca 

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 10:40-ᒥ 11:00-ᒧᑦ ᐅᓪᓛᒃᑯᑦ

ᑕᐅᑐᖅᑰᖅᑕᐅᔪᑦ ᐃᓕᓴᐃᓂᐊᕐᓗᓂ ᐃᓄᖕᓅᖓᔪᓂᑦ ᐃᓚᐅᕈᑎᒃᓴᓂᒃ ᐃᓅᙱᑦᑐᓄᑦ ᐃᓕᓐᓂᐊᖅᑎᓄᑦ

ᐅᓂᒃᑲᐅᓯᖃᕐᓂᖅ ᓴᐃᒻᒪᖃᑎᒌᖕᓂᕐᒧᑦ ᐃᓕᑦᑎᕙᓪᓕᐊᓂᕐᒧᑦ ᓇᒧᙵᐅᕙᓪᓕᐊᓂᕆᔭᓐᓂᒃ ᓇᒃᓴᕐᓂᕐᒥᒃ 
"ᐃᓚᐅᕈᑎᒃᓴᓂᒃ: ᐃᓄᐃᑦ ᑕᐅᑐᒃᑕᖏᑦ" ᑎᑎᕋᖅᑕᐅᓯᒪᔪᑦ Chem13 News ᐅᖃᓕᒫᒐᕐᓂ ᐃᓕᓐᓂᐊᕐᕕᐊᕈᓯᕐᓄᑦ. 
ᐃᑲᔪᕐᓗᒋᑦ ᐃᓕᓐᓂᐊᖅᑎᑦ ᑲᑎᙵᖃᑎᖃᖅᑎᓪᓗᒋᑦ ᐱᒻᒪᕆᐅᒋᔭᖃᖅᑎᓪᓗᒋᓪᓗ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᕆᔭᖏᓐᓂᒃ ᑕᐅᑐᖅᑰᖅᑕᖏᓐᓂᒡᓗ, ᐊᒻᒪᓗᑦᑕᐅᖅ ᑲᑎᙵᑎᑦᑎᓗᑎᒃ ᐃᒻᒥᖕᓄᑦ ᐃᓚᐅᕈᑎᒃᓴᓄᓪᓗ 
ᐃᓕᓐᓂᐊᕈᑎᒃᓴᓄᑦ.  

ᐅᖃᓪᓚᒋᐊᖅᑐᖁᔭᐅᔪᑦ:  ᕕᒃᑑᕆᐊ ᑰᒪᓐ ᐊᒻᒪ ᓯᓐᑎᐊ ᑖᒻᔅ
Ampere Pinnguaq Association, victoria.c@amp.ca 

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 11:00-ᒥ 12:00-ᒧᑦ ᐅᓪᓛᒃᑯᑦ

ᐃᖃᓗᖕᓂ ᓴᓇᕝᕕᒃ

ᐃᓕᑦᑎᓗᑎᑦ ᐃᖃᓗᖕᓂ ᓴᓇᕝᕕᖕᒥ ᐊᒻᒪ Ampere Pinnguaq ᑲᑐᔾᔨᖃᑎᒌᓂᒃ, ᐃᓚᒋᔭᐅᓗᓂ ᖃᓄᐃᓕᐅᒐᒃᓴᖅ 

ᑕᕆᐅᕐᔪᐊᕐᒥ ᐱᐅᖅᓱᐊᕐᓂᕐᒧᑦ ᑲᑎᖅᓱᖅᓯᒪᔪᓂᒃ.

ᐃᖃᓗᖕᓂ ᓴᓇᕝᕕᒃ ᑐᑦᑕᕐᕕᓪᓗᐊᑕᐅᕗᖅ ᓴᓇᑐᓂᕐᒧᑦ, ᓄᑖᙳᖅᐸᓪᓕᐊᔪᓄᑦ, ᐊᒻᒪ ᖃᐅᔨᒪᓂᕆᔭᐅᔪᓂᒃ 

ᑐᓴᐅᒪᖃᑎᖃᕐᓂᕐᒧᑦ ᓄᓇᕗᒻᒥ. ᐃᓂᐅᔪᖅ ᑐᑦᑕᕐᕕᐅᕗᖅ ᖃᐅᔨᓇᓱᖕᓂᕐᒧᑦ ᐱᕈᖅᐸᓪᓕᐊᔪᓂᒃ ᖃᐅᔨᓴᖅᑐᓕᕆᓂᕐᒥᒃ, 

ᐱᓕᕆᔾᔪᑎᓂᒃ, ᓴᓇᔪᓕᕆᓂᕐᒥᒃ, ᓴᓇᙳᐊᕐᓂᕐᒥᒃ, ᐊᒻᒪ ᓈᓴᐅᓯᕆᓂᕐᒥᒃ ᐊᒃᑐᐊᓂᓕᖕᓂᒃ ᖃᐅᑕᒫᑦ ᐃᓅᓯᕆᔭᐅᔪᓂᒃ, 

ᐅᖃᐅᓯᕐᓂᒃ, ᐊᒻᒪ ᐃᓕᖅᑯᓯᕐᓂᒃ. ᖃᓄᑐᐃᓐᓇᑦᑎᐊᖅ ᓴᓇᑐᔫᒍᓂ, ᐃᓂᖃᖅᑐᖅ ᐃᖃᓗᐃᑦ ᓴᓇᕝᕕᖓᓂ. 

ᐅᓪᓗᒥ, ᐊᒻᐳᕆᐅᑉ ᐃᖃᓗᖕᓂ ᓴᓇᕝᕕᖓ ᑐᑦᑕᕐᕕᐅᕗᖅ ᓄᓇᓕᖕᓂ ᐃᓕᑦᑎᕙᓪᓕᐊᓂᕐᒧᑦ ᑲᑎᙵᖃᑎᒌᖕᓂᕐᒧᓪᓗ. 

ᐱᓕᕆᐊᒃᓴᑦ ᐊᔾᔨᒌᙱᑦᑑᑕᐅᕗᑦ ᐃᓐᓇᕐᓄᑦ ᖃᕆᑕᐅᔭᒃᑯᑦ ᐊᔪᕈᓐᓃᖅᑕᐅᕙᒃᑐᓂᒃ ᒪᒃᑯᒃᑐᓄᑦ 

ᐊᐅᓪᓛᖅᑎᑦᑎᕙᒃᖢᑎᒃ, ᖃᓄᐃᓕᐅᖅᑎᑦᑎᕙᒃᖢᑎᒡᓗ ᐅᑯᓇᙵᑦ, robots−ᓂᒃ ᐱᑦᓯᓕᐅᖅᐸᒃᖢᑎᒃ, ᑲᒪᒋᔭᐅᓪᓗᑎᒃ 

STEAM−ᒥᒃ ᐃᓕᓐᓂᐊᖅᑎᑦᑎᓂᕐᒥᒃ ᓴᙱᒃᑎᒋᐊᖅᑎᑦᑎᔪᓂᒃ ᐃᑲᔪᖅᑐᐃᔪᓂᒡᓗ ᐃᓕᖅᑯᓯᑐᖃᒃᑯᑦ 

ᖃᐅᔨᒪᓂᕆᔭᐅᔪᓂᒃ ᐊᑐᖅᑕᐅᕙᒃᑐᓂᒡᓗ. 

ᐅᖃᐅᓯᒃᑯᑦ ᐅᓂᒃᑲᐅᓯᐅᔪᑦ ᐃᓱᒪᒋᔭᐅᔪᑦ

ᓯᕙᑖᕐᕕᒃ, ᒪᐃ 30, 11:10 - 11:30 ᐅᓪᓛᒃᑯᑦ 

ᐃᑲᔪᖅᑐᐃᓂᖅ ᓯᕗᓪᓕᖅ−ᐊᕐᕌᒍᒧᑦ ᓅᑉᐸᓪᓕᐊᓂᕆᔭᐅᔪᒧᑦ: ᐋᖅᑭᒋᐊᒐᒃᓴᐅᔪᖅ OER ᐅᖃᓕᒫᒐᖅ 
ᐊᔾᔨᒌᒃᑎᑦᑎᓗᓂ ᐊᑐᕈᓐᓇᕐᓂᕐᒥᒃ ᐃᓚᐅᕈᑎᒃᓴᓂᒃ ᐃᓕᑦᑎᕙᓪᓕᐊᓂᕐᒧᑦ

ᑯᕆᔅ ᑯᐃᓐᓚᓐ

University of Toronto, kristine.quinlan@utoronto.ca

ᓯᕗᓪᓕᖅᐹᖓᓂ ᐊᕐᕌᒍᒥ ᐃᓚᐅᕈᑎᒃᓴᓕᕆᓂᖅ ᑲᑎᑎᑦᑎᕙᒃᐳᖅ ᐃᓕᓐᓂᐊᖅᑎᓂᒃ ᐊᔾᔨᒌᙱᑦᑑᑎᓂᒃ 

ᓇᑭᙶᖅᓯᒪᔪᓂᑦ.  ᐃᓚᖏᑦ ᐃᓕᓐᓂᐊᖅᑏᑦ ᑎᑭᑉᐸᒃᐳᑦ ᓴᙱᔪᒥᒃ ᑐᙵᕕᖃᖅᖢᑎᒃ, ᐊᓯᖏᓪᓗ 

ᐃᖅᑲᐅᒪᓂᖅᓴᐅᕙᒃᖢᑎᒃ ᐃᓚᐅᕈᑎᒃᓴᓂᒃ ᖁᑦᑎᖕᓂᖅᓴᒥ ᐃᓕᓐᓂᐊᕐᕕᖕᒥ ᐊᒃᓱᕈᓗᐊᓕᖅᐸᒃᖢᑎᒡᓗ 

ᓱᒃᑲᓕᓂᕆᔭᖓᓄᑦ ᐅᓄᕐᓂᖏᓐᓄᓪᓗ ᐃᓕᓐᓂᐊᕈᑎᒃᓴᑦ. ᐃᑲᔪᖅᑐᐃᓂᖅ ᑕᒪᑐᒥᖓ ᓅᑉᐸᓪᓕᐊᓂᕐᒥᒃ ᐱᒻᒪᕆᐊᓘᕗᖅ, 

ᓯᕗᓪᓕᖅ−ᐊᕐᕌᒍᒥ ᐃᓚᐅᕈᑎᒃᓴᓕᕆᓂᖅ ᐊᖅᑯᑕᐅᒐᔪᖕᓂᖓᓄᑦ ᖃᔅᓯᑲᓪᓚᖕᓄᑦ ᐱᓕᕆᐊᒃᓴᓄᑦ.

ᓯᕙᑖᕐᕕᒃ, ᒪᐃ 30, 11:30 - 11:50 ᐅᓪᓛᒃᑯᑦ 

ᐊᑐᕐᓂᖅ ᑎᑎᖅᑐᒐᐅᔭᖅᓯᒪᔪᓂᒃ ᑕᑯᒃᓴᐅᑎᑦᑎᓂᕐᒧᑦ ᐃᓚᐅᕈᑎᒃᓴᓂᒃ ᐃᓱᒪᒋᔭᐅᔪᓂᑦ

ᔨᐅᕆ ᒎᐳᑦ

ᓯᓚᑦᑐᖅᓴᕐᕕᒡᔪᐊᖅ ᓂᐅ ᒪᒃᓯᑯᒥ - ᕚᓕᓐᓯᐊ ᓯᓚᑦᑐᖅᓴᕐᕕᒃ, jgodbout@unm.edu 

ᐊᒥᓱᑎᑐᑦ ᐃᓕᓐᓂᐊᖅᑎᑦᑎᔨᑎᑐᑦ, ᐊᑐᒐᔪᒃᐳᖓ ᐊᔪᕐᓇᙱᑦᑐᓂᒃ, ᐃᓛᒃᑰᖅᑐᓂᒃ ᑎᑎᕋᐅᔭᖅᓯᒪᔪᓂᒃ 

ᐃᓕᓐᓂᐊᖅᑕᓐᓂ. ᑖᒃᑯᐊ ᐱᓇᔫᑎᑦ ᐊᔾᔨᒌᙱᑦᑑᑕᐅᕗᑦ ᑎᑎᕋᐅᔭᖅᓯᒪᔪᓂᒃ ᑐᓴᖅᑎᑦᑎᔾᔪᑎᓂᒃ ᐊᒻᒪ 

ᓇᐃᒡᓕᒋᐊᖅᓯᒪᔪᓂᒃ ᓄᑖᓂᒃ ᐱᕐᔪᐊᖑᓂᖅᓴᓂᒃ ᐃᓕᓐᓂᐊᖅᑕᐅᔪᒃᓴᓂᒃ ᖃᐅᔨᓴᖅᑐᓕᕆᓂᕐᒨᖓᙱᑦᑐᓄᑦ 

ᑕᐃᒃᑯᓄᖓ ᓇᓗᓇᐃᖅᓯᔾᔪᑕᐅᓇᓱᒃᑐᓄᑦ ᐆᓇᖅᓯᕙᓪᓕᐊᓂᕐᒧᑦ ᑐᙵᕕᒋᔭᐅᔪᓂᒃ ᑎᒥᐅᑉ ᐃᓚᐅᕈᑎᒃᓴᖏᓐᓂᒃ 

ᐃᓕᓐᓂᐊᒐᒃᓴᓂᒃ. ᑖᒃᑯᐊ ᑎᑎᕋᐅᔭᖅᓯᒪᔪᑦ ᐊᑑᑎᖃᓗᐊᙳᐊᖅᓯᒪᔪᑦ ᐱᑐᐃᓐᓇᐅᙱᓐᓂᖅᓴᓄᑦ ᐱᔾᔪᑕᐅᔪᓄᑦ 

ᑕᑯᒃᓴᐅᑎᑦᑎᓂᖏᓐᓄᑦ ᐃᓱᒪᒋᔭᐅᔪᒥᒃ ᐅᖃᐅᓯᐅᑐᐃᓐᓇᕋᔭᖅᑐᒥᒃ "ᓈᓴᐅᓯᕆᓂᒃᑯᑦ," ᑭᓯᐊᓂ 

ᑐᑭᓯᔭᐅᑦᑎᐊᓚᐅᖅᓯᒪᙱᖦᖢᓂ ᐃᓕᓐᓂᐊᖅᑎᒧᑦ. ᓱᓕᒃᑲᓐᓂᖅ, ᐃᓚᓕᐅᔾᔨᓂᖅ ᑎᑎᖅᑐᒐᐅᔭᖅᓯᒪᔪᓂᒃ 

ᐃᓕᓐᓂᐊᕈᑎᓪᓚᑦᑖᖑᓪᓗᑎᒃ ᑕᑯᒃᓴᐅᑎᑕᐅᓯᒪᕗᑦ ᐊᑑᑎᖃᑦᑎᐊᕐᓂᖏᓐᓂᑦ ᐃᓕᓐᓂᐊᖅᑎᑦᑎᔾᔪᑕᐅᔪᓐᓇᕐᓂᖓᓂᒃ. 

ᑕᑯᒃᓴᐅᑎᑕᐅᓯᒪᕗᑦ ᐊᑑᑎᖃᓪᓚᕆᖕᓂᖏᓐᓂᒃ ᑕᐃᒃᑯᓄᖓ ᐃᓕᑦᑎᕙᓪᓕᐊᔪᓄᑦ ᐊᐃᑉᐸᖓᓂ ᐅᖃᐅᓯᕐᒥᒃ, 

ᑕᒪᓐᓇᓗ ᑭᒡᒐᖅᑐᐃᓪᓗᓂ ᐊᖏᔪᑲᓪᓚᖕᒥᒃ UNM-Valencia−ᒥ ᐃᓕᑦᑎᕙᓪᓕᐊᕙᒃᑐᓂᒃ. ᐱᕙᓪᓕᐊᑎᑕᐅᓂᖓ 

ᐃᓕᓐᓂᐊᕐᓇᐅᑉ ᓄᙳᐊᓂ ᕿᒥᕐᕈᓂᕐᒧᑦ ᖃᓄᐃᓕᐅᕈᑎ ᓯᕗᓪᓕᖅᐹᒧᑦ-ᐃᓕᓐᓂᐊᕐᓇᒥ ᐃᓚᐅᕈᑎᒃᓴᓕᕆᓂᕐᒧᑦ 

ᐃᓕᓐᓂᐊᒐᒃᓴᖅ ᑐᙵᕕᖃᖅᖢᓂ 16-ᓂᒃ ᑎᑎᖅᑐᒐᖅᓯᒪᔪᓂᒃ ᑕᑯᒃᓴᐅᑎᑦᑎᔪᓂᒃ ᐆᓇᖅᑐᒥᒃ ᖃᓄᐃᓕᕙᓪᓕᐊᓂᖓᓂᒃ,

ᐊᒻᒪᓗ ᐱᒋᐊᓕᓵᕐᓂᑯᓂᒃ ᐆᒃᑐᕋᐅᑎᓂᒃ ᑎᑎᕋᐅᔭᖅᓯᒪᔪᒥᒃ ᐅᖃᓕᒫᒐᕐᒥᒃ ᓇᓗᓇᐃᔭᐃᔪᓂᒃ ᐱᔾᔪᑕᐅᔪᓂᒃ Quantum 

Chemistry-ᒥ ᐅᖃᐅᓯᐅᓂᐊᖅᐳᑦ.

ᓯᕙᑖᕐᕕᒃ, ᒪᐃ 30, 11:50 - 12:10 ᐅᓪᓗᒃᑯᑦ 

ᐃᓚᓕᐅᔾᔨᓂᖅ métacognition ᓯᕗᓪᓕᕐᒥ ᐊᕐᕌᒍᒥ ᐃᓚᐅᕈᑎᒃᓴᓂᒃ: ᐃᑲᔪᖅᓱᕐᓗᒋᑦ ᐊᔾᔨᒌᙱᑦᑐᑦ 
ᐃᓕᓐᓂᐊᖅᑎᑦ ᐃᓚᓕᐅᔾᔨᓯᒪᓪᓗᑎᒃ ᐊᔪᕈᓐᓃᖅᓴᕐᓂᒃᑯᑦ

ᓴᒪ ᑦᓰᐊ ᓖ ᐊᒻᒪ ᓵᕈᓪᔅ−ᐋᓕᕙ ᑐᕗᕆᔅᓂ−ᑳᒪᕈ

UBC Okanagan, xiali.summer@gmail.com

ᐊᒥᓱᑦ ᓯᕗᓪᓕᖅᐹᒥ ᐊᕐᕌᒍᒥ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᑎᑦ ᐃᓯᖅᐸᒃᐳᑦ ᐃᓱᓕᑦᑕᕐᕕᓕᖕᓂᒃ 

ᐃᓕᑦᑎᕙᓪᓕᐊᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᓂᒃ, ᓇᖕᒥᓂᖅ−ᒪᓕᒐᓕᐅᕈᓐᓇᕐᓂᕐᒥᒃ, 

ᓇᖕᒥᓂᕐᓗ−ᐅᔾᔨᕈᓱᖕᓂᕐᒥᒃ−ᐊᔪᕈᓐᓃᖅᑕᐅᕙᒃᑐᑦ ᑲᑎᙵᓪᓗᑎᒃ ᑕᐃᔭᐅᕙᒃᖢᑎᒃ métacognition. ᑕᒪᒃᑯᐊ 

ᐊᔪᙱᓐᓂᕆᔭᐅᔪᑦ ᐊᒃᑐᐊᓂᖃᕐᔪᐊᖅᐳᑦ ᐱᐅᓯᒋᐊᖅᑎᑦᑎᓂᕐᒥᒃ ᐃᓕᓐᓂᐊᖅᑕᒥᓂᒃ ᐱᓕᕆᓂᕆᔭᐅᕙᒃᑐᒥᒃ 

ᓇᖕᒥᓂᕐᓗ ᐅᒃᐱᕆᔪᓐᓇᕐᓂᕐᒥᒃ. ᐊᑐᖅᑕᐅᕐᔪᐊᕋᓗᐊᖅᑎᓪᓗᒍ ᐱᓕᕆᑦᑎᐊᕐᓂᒃᑯᑦ ᐃᓕᑦᑎᕙᓪᓕᐊᓂᖅ ᐊᒻᒪ 

ᐃᓕᓐᓂᐊᖅᑎᓄᑦ−ᑐᙵᕕᓕᖕᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ, ᐅᓄᖅᑐᑦ ᓯᕗᓪᓕᖅᐹᒥ−ᐊᕐᕌᒍᒥ ᐃᓚᐅᕈᑎᒃᓴᓕᕆᓂᕐᒧᑦ

ᐃᓕᓐᓂᐊᖅᑎᑦ ᐊᒃᓱᕈᕈᑎᖃᐃᓐᓇᖅᐳᑦ−ᐱᔾᔪᑎᖃᙱᖦᖢᑎᒃ ᐊᔪᙱᓐᓂᖃᙱᓗᐊᕐᓂᕐᒧᑦ 

ᐱᔪᒪᓂᖃᑦᑎᐊᙱᓐᓂᕐᒧᓪᓘᓐᓃᑦ, ᑭᓯᐊᓂ ᐅᔾᔨᕈᓱᙱᓗᐊᕐᓂᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᐃᓕᓐᓂᐊᕈᑎᓄᑦ 

ᖃᓄᐃᓕᐅᕈᑕᐅᔪᒪᔪᓂᒃ ᐊᒻᒪ ᐊᓂᒍᐃᔪᓐᓇᕐᓂᕐᒥᒃ−ᐋᖅᑭᒃᓱᐃᕙᓪᓕᐊᓂᕐᒧᑦ ᐱᓕᕆᔾᔪᓯᕐᓂᒃ, ᑕᒪᒃᑯᐊ ᐊᒃᓱᕈᕐᓇᖅᑐᑦ 

ᐅᔾᔨᕐᓇᕐᓂᖅᓴᐅᕙᒃᖢᑎᒃ ᓯᕗᓪᓕᕐᓄᑦ ᑭᖑᕚᕆᔭᐅᔪᓄᑦ ᑭᒡᒐᖅᑐᖅᑕᐅᙱᓗᐊᖅᑐᓄᓪᓗ ᐃᓕᓐᓂᐊᖅᑎᓄᑦ.

ᒥᒃᖠᒋᐊᖅᑎᑦᑎᔪᒪᓂᕐᒧᑦ ᐃᓱᒪᒃᑯᑦ ᐱᔭᒃᓴᕆᔭᐅᔪᓂᒃ ᐱᐅᓂᖅᓴᒃᑯᓪᓗ ᓇᓕᒧᒌᓕᖅᑎᑦᑎᔪᒪᓂᕐᒧᑦ ᐃᓱᒪᒃᑯᑦ 

ᐊᔪᕈᓐᓃᖅᑕᐅᕙᒃᑐᓂᒃ ᐱᕙᓪᓕᐊᓂᕆᔭᐅᔪᒥᒃ ᐊᔪᕈᓐᓃᖅᓴᒐᒃᓴᒧᑦ ᐃᓕᑦᑎᕙᓪᓕᐊᓂᕐᒧᑦ 

ᖃᓄᐃᓕᖓᓕᕐᓂᕆᔭᖏᓐᓄᑦ, ᐃᓚᓕᐅᔾᔨᓚᐅᖅᐳᒍᑦ métacognition ᐊᔪᕈᓐᓃᖅᓴᕐᓂᕐᒥᒃ ᑕᐃᑯᙵᑦᑎᐊᖅ 

ᐊᔪᕈᓐᓃᖅᓴᒐᒃᓴᒧᑦ ᐋᖅᑭᒃᓯᒪᓂᕆᔭᐅᔪᒧᑦ, ᒪᓕᒃᖢᒍ ᐃᓕᓴᐃᓂᕐᒧᑦ ᖃᖓᒃᑰᕋᔭᕐᓂᖓᓂᒃ ᐃᒪᓐᓇᐅᙱᖔᖅᑐᖅ, 

ᐋᖅᑭᒃᓯᒪᓕᖅᑎᖦᖢᒍ ᐃᓛᒃᑰᖓᓗᓂ ᐱᓕᕆᐊᒃᓴᐅᓗᓂ. ᐋᖅᑭᒃᓯᓚᐅᖅᐳᒍᑦ ᐊᕐᕕᓂᓕᖕᓂᒃ−ᐃᓚᓕᖕᓂᒃ, 

ᑐᙵᕕᓕᖕᓂᒃ ᖃᔅᓯᑲᓪᓚᖕᓂᒃ ᐃᓱᒪᒃᑯᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᓂᒃ ᐃᓕᐅᖅᑲᖅᑕᐅᓯᒪᔪᓂᒃ 

ᐋᖅᑭᒃᑕᐅᓯᒪᕙᒌᖅᑐᓂᒃ ᐃᓕᓐᓂᐊᕐᓇᒥ ᐊᑕᐅᑦᑎᒃᑰᖃᑎᖃᖅᖢᑎᒡᓗ ᐊᔪᕈᓐᓃᖅᓴᒐᒃᓴᐅᑉ ᐃᓗᓕᖏᓐᓂᒃ. ᑕᒪᑐᒪᓂ 

ᐊᕐᕌᒍᒥ, ᖃᐅᔨᓴᕐᓂᖅ ᐊᖏᒡᓕᒋᐊᖅᑕᐅᓚᐅᖅᐳᖅ ᒪᕐᕉᖕᓄᑦ ᐃᓕᓐᓂᐊᒐᒃᓴᓄᑦ ᒪᓕᒃᖢᓂᓗ ᐃᓕᓐᓂᐊᖅᑎᑦ 

ᑭᐅᔾᔪᑎᖏᓐᓂᒃ ᒪᕐᕉᖕᓄᑦ ᐃᓕᓐᓂᐊᕐᓇᓄᑦ. ᓯᕗᓪᓕᖅᐹᖅᓯᐅᑎᑦ ᖃᐅᔨᔭᐅᔪᑦ ᓴᖅᑭᑎᑦᑎᕗᑦ ᓴᖅᑭᑉᐸᓪᓕᐊᔪᓂᒃ 

ᖃᓄᐃᓕᕙᓪᓕᐊᓂᕆᔭᐅᔪᓂᒃ ᖃᓄᖅ ᓯᕗᓪᓕᖅ−ᑭᖑᕚᕇᑦ ᓯᕗᓪᓕᖅᐹᖑᙱᑦᑐᓪᓗ ᐃᓕᓐᓂᐊᖅᑏᑦ ᐃᓚᐅᕙᖕᒪᖔᑕ 

ᐱᕚᓪᓕᕈᑎᖃᖅᐸᖕᒪᖔᑕᓗ ᑖᒃᑯᓇᙵᑦ ᐊᑲᐅᓂᖅᓴᒃᑰᖅᑎᑦᑎᓇᓱᖕᓂᕐᒥᒃ.

ᑖᓐᓇ ᐅᓂᒃᑲᐅᓯᐅᓂᐊᖅᑐᖅ ᓇᓗᓇᐃᖅᓯᓂᐊᖅᐳᖅ ᐋᖅᑭᒃᓯᒪᓂᕆᔭᖓᓂᒃ ᐊᒻᒪ ᐊᑐᓕᖅᑎᑕᐅᓂᖓᓂᒃ 

ᐃᓕᓐᓂᐊᒐᒃᓴᑦ, ᖃᐅᔨᓴᕐᓗᒋᑦ ᐊᒃᑐᐃᓂᕆᔭᖏᑦ ᐃᓕᓐᓂᐊᖅᑎᑦ ᐃᓕᑦᑎᕙᓪᓕᐊᓂᕆᔭᖏᓐᓄᑦ, ᐅᖃᐅᓯᖃᕐᓗᑎᒡᓗ 

ᖃᐅᔨᔾᔪᑕᐅᔪᓂᒃ ᐱᖓᓱᐃᓕᖅᑲᖓᔪᓂᒃ ᐃᓕᓐᓂᐊᖅᑎᑦ ᑭᐅᔾᔪᑎᖏᓐᓂᒃ ᖃᐅᔨᓴᕈᑎᓂᒃ.

ᓯᕙᑖᕐᕕᒃ, ᒪᐃ 30, 12:10 - 12:30 ᐅᓪᓗᒃᑯᑦ 

ᐃᓱᒪᓗᑎᑦ ᖃᐅᔨᒪᔪᕐᔪᐊᖅᑐᑦ: ᑐᙵᕕᓕᐅᕐᓂᖅ ᑭᒡᒐᖅᑐᐃᔪᓐᓇᑦᑎᐊᕐᓂᖅ ᓄᓇᒥᙶᖅᑐᓂᒃ ᐃᓚᐅᕈᑎᒃᓴᓂᑦ

ᔭᓯ ᐋᓕᖕᕼᐋᒻ, ᓘᒃᑖᖅ ᐊᓕᒃᓯᔅ ᐳᕋᐅᓐ (TRU), ᓘᒃᑖᖅ ᐳᕆᑦ ᒪᒃᑳᓚᒻ (ᓯᓚᑦᑐᖅᓴᕐᕕᒡᔪᐊᖅ ᕿᑎᖅᐸᓯᐊᓂ Florida), 

ᑯᓄᓪ ᐸᑎᐅᓪ (TRU) ᐊᒻᒪ ᐋᔅᓕᓐ ᔭᓐᓴᓐ (TRU)

Thompson Rivers ᓯᓚᑦᑐᖅᓴᕐᕕᒡᔪᐊᖅ (TRU), jallingham@tru.ca 

ᓄᖑᔪᐃᑦᑐᒥᒃ ᓂᐱᖅᑲᕐᓇᖅᑐᒥᒃ ᖃᐅᔨᓴᕈᑎ (NMR) ᖃᐅᔨᓴᕈᑎ ᐱᓪᓗᐊᑕᐅᕗᖅ ᐃᓚᐅᕈᑎᒃᓴᓄᑦ 

ᐊᔪᕈᓐᓃᖅᓴᐅᑎᓄᑦ ᑐᙵᕕᒋᔭᐅᓪᓗᓂᓗ ᐊᔪᙱᓐᓂᕆᔭᐅᔪᓄᑦ ᐃᓚᐅᕈᑎᒃᓴᓕᕆᔨᙳᕈᒪᔪᓄᑦ. ᑭᓯᐊᓂ ᐊᒥᓱᓄᑦ 

ᐃᓕᓐᓂᐊᖅᑎᓄᑦ, NMR ᓱᓕ ᐊᒃᓱᕈᕐᓇᓛᖑᖃᑕᐅᕗᖅ ᐃᓕᓐᓂᐊᕈᑎᓂᒃ ᐱᕈᖅᑐᓂᒃ ᐃᓚᐅᕈᑎᒃᓴᓂᒃ, 

ᐃᓕᓐᓂᐊᕈᑕᐅᒐᔪᒃᖢᓂ ᐃᓕᓐᓂᐊᕇᖅᓯᒪᙱᑦᑐᓄᑦ ᐃᓚᐅᕈᑎᒃᓴᓄᑦ. ᑕᒪᒃᑯᐊ ᐊᔪᕐᓇᖅᑐᖅᓯᐅᕈᑕᐅᕙᒃᑐᑦ 

ᓴᖅᑭᑉᐸᒃᐳᑦ ᐃᓚᖓᒍᑦ ᐃᓱᒪᒃᑯᑦ ᐱᔭᐅᔭᕆᐊᖃᖅᐸᒃᑐᓄᑦ ᑐᓵᔨᐅᓂᕐᒧᑦ, ᑐᑭᓕᐅᕆᓂᕐᒧᑦ, ᐊᐅᓚᑦᑎᓂᕐᒧᓪᓗ 

ᖃᔅᓯᑲᓪᓚᖕᓂᒃ ᑭᒡᒐᖅᑐᐃᓂᕆᔭᐅᔪᓂᒃ, ᐃᓚᒋᔭᐅᓪᓗᑎᒃ ᑕᐅᑦᑐᖏᑦ, ᑎᒥᐅᑉ ᐋᖅᑭᒃᓯᒪᓂᖏᑦ, ᓇᓗᓇᐃᒃᑯᑕᕐᓄᓪᓗ 

ᐊᖏᖃᑎᒌᒍᑕᐅᓯᒪᔪᑦ. ᑲᑎᖦᖢᒋᑦ, ᑖᒃᑯᐊ ᐊᔪᙱᓐᓂᐅᔪᑦ ᐅᖃᐅᓯᐅᕗᑦ ᑭᒡᒐᖅᑐᐃᔪᓐᓇᑦᑎᐊᕐᓂᕐᒥᒃ, 

ᓇᓗᓇᐃᒃᑯᑕᐅᓪᓗᓂ ᖃᐅᔨᒪᔨᒻᒪᕆᖕᒧᑦ ᐃᓚᐅᕈᑎᒃᓴᓂᒃ ᐃᓱᒪᔪᓐᓇᕐᓂᕐᒥᒃ (Kozma & Russell, 2005).

ᐃᓕᑦᑎᕙᓪᓕᐊᓂᖅ ᐃᓚᐅᕈᑎᒃᓴᓂᒃ ᐊᔾᔨᒋᔭᐅᕗᖅ ᐃᓕᑦᑎᕙᓪᓕᐊᓂᕐᒥᒃ ᓄᑖᒥᒃ ᐅᖃᐅᓯᕐᒥᒃ: ᐃᓕᓐᓂᐊᖅᑏᑦ 

ᐅᖃᕈᓐᓇᑦᑎᐊᕆᐊᖃᖅᐳᑦ ᐱᑐᐃᓐᓇᐅᙱᑦᑐᓂᒃ ᑭᒡᒐᖅᑐᐃᓂᕐᒧᑦ ᐊᑐᖅᑕᐅᕙᒃᑐᓂᒃ ᐃᓚᐅᕙᒡᓗᑎᒡᓗ 

ᑐᑭᖃᑦᑎᐊᖅᑐᓂᒃ ᐃᓚᐅᕈᑎᒃᓴᓂᒃ ᐅᖃᓪᓚᐅᓯᕐᓂᒃ (Gee, 1992). ᑖᓐᓇ ᐱᓕᕆᐊᖅ ᖃᐅᔨᓴᖅᑐᖅ ᖃᓄᖅ 

ᖃᐅᔨᒪᔨᒻᒪᕇᑦ ᑐᑭᓕᐅᕆᕙᖕᒪᖔᑕ NMR−ᒧᑦ ᑎᑎᕋᖅᓯᒪᔪᓂᒃ ᐊᑐᓕᖅᑎᑦᑎᕙᒃᖢᑎᒡᓗ ᐃᓂᖅᑎᕆᓂᕐᒧᑦ 

ᐱᔾᔪᑕᐅᔪᓂᒃ ᖃᐅᔨᓴᖅᓯᓂᒃᑯᑦ ᐃᓱᒪᒃᓴᖅᓯᐅᕈᓐᓇᕐᓂᕐᒥᒃ−ᓂᐱᖅᑯᖅᑐᔪᒥᒃ 

ᐊᑲᐅᙱᓪᓕᐅᕈᑎᒋᔭᐅᔪᓂᒃ−ᐋᖅᑭᒃᓯᒪᓕᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ ᐃᓚᐃᓐᓇᖏᓐᓂᒡᓗ 

ᐊᐱᖅᓱᕐᓂᕆᔭᐅᕙᒃᑐᓂᒃ ᓄᓇᒥᙶᖅᑐᓂᒃ ᐃᓚᐅᕈᑎᒃᓴᓂᒃ ᐱᓕᕆᕝᕕᒋᔭᐅᔪᒥ. ᐅᔾᔨᕆᔭᐅᑦᑎᐊᖅᐳᖅ ᖃᓄᖅ 

ᖃᐅᔨᒪᔨᒻᒪᕇᑦ ᐊᐅᓚᑦᑎᕙᖕᒪᖔᑕ ᖃᔅᓯᑲᓪᓚᖕᓂᒃ ᑭᒡᒐᖅᑐᐃᔪᓂᒃ, ᓇᓗᓇᐃᖅᓯᕙᒃᖢᑎᒃ ᑐᑭᓕᐅᖅᑕᐅᔪᓂᒃ 

ᐅᖃᐅᓯᐅᓯᒪᔪᓂᒃ, ᐊᐅᓚᑦᑎᕙᒃᖢᑎᒃ ᓇᓗᓇᕈᔪᒃᑐᓂᒃ, ᐋᖅᑭᒃᓱᐃᕙᒃᖢᑎᒡᓗ ᐃᓚᐅᕈᑎᒃᓴᓂᒃ ᑐᑭᖏᓐᓂᒃ 

ᓇᓗᓇᖅᑐᓂᒃ ᑕᐅᑐᒃᑕᐅᔪᓂᒃ ᑎᑎᕋᖅᓯᒪᔪᓂᒃ.

ᑐᙵᕕᖃᖅᑎᑕᐅᓪᓗᓂ ᑭᒡᒐᖅᑐᐃᓂᕐᒧᑦ ᐊᔪᙱᓐᓂᖃᑦᑎᐊᕐᓂᕐᒧᑦ ᑕᐃᒪᐃᓐᓇᓱᒋᔭᐅᔪᒥᒃ (Kozma & Russell, 

2005) ᐊᒻᒪᓗ Vygotsky's ᐃᓱᒪᒋᔭᖓ ᑐᙵᕕᓕᐅᕐᓂᕐᒥᒃ ᐃᓂᒋᔭᖓᓂ ᖃᓂᒋᔭᖓᓂ ᐱᕙᓪᓕᐊᓂᕆᔭᐅᔪᒥ 

(Vygotsky, 1978), ᑖᓐᓇ ᖃᐅᔨᓴᕐᓂᖅ ᓇᓗᓇᐃᖅᓯᕗᖅ ᐊᑐᖅᑕᐅᒐᔪᒃᐸᒃᑐᓂᒃ ᐊᑐᖅᑕᐅᕙᒃᑐᓂᒃ 

ᐊᔪᙱᓐᓂᖃᓪᓚᕆᒃᑐᓄᑦ NMR−ᒧᑦ ᐱᔾᔪᑕᐅᔪᓄᑦ ᑐᕌᖓᑦᑎᐊᖅᑐᓂᒃ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐊᒃᑐᐊᓂᓕᖕᓂᒃ. 

ᑕᒪᒃᑯᐊ ᐊᑐᖅᑕᐅᕙᒃᑐᑦ ᑐᑭᓕᐅᖅᑕᐅᕙᒃᐳᑦ ᑐᕌᕆᔭᐅᔪᓄᑦ ᑐᙵᕕᓕᐅᕐᓂᕐᒧᑦ ᖃᓄᐃᓕᐅᖅᑕᐅᕙᓪᓕᐊᔪᒪᔪᓄᑦ

ᐋᖅᑭᒃᓱᖅᑕᐅᓯᒪᓪᓗᑎᒃ ᐊᔪᙱᓐᓂᖃᓪᓚᕆᒃᑐᓄᑦ ᐊᑐᖅᑕᐅᕙᒃᑐᓄᑦ ᑕᑯᒃᓴᐅᓕᖁᓪᓗᒋᑦ, ᑐᑭᓯᓇᑦᑎᐊᕐᓗᑎᒃ, 

ᐃᓕᑕᐅᔪᓐᓇᕐᓗᑎᒡᓗ ᐃᓕᓐᓂᐊᖅᑎᓄᑦ. ᖃᐅᔨᔭᐅᔪᑦ ᐃᑲᔫᑕᐅᕗᑦ ᐱᓇᔪᒃᑕᐅᖏᓐᓇᖅᑐᓄᑦ ᐃᓚᐅᕈᑎᒃᓴᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ ᐃᑲᔪᖅᓱᐃᓂᕐᒧᑦ ᐃᓕᓐᓂᐊᖅᑎᓂᒃ ᐱᕙᓪᓕᐊᑎᑦᑎᓂᕐᒥᒃ ᑭᒡᒐᖅᑐᐃᔪᓐᓇᑦᑎᐊᕐᓂᕐᒥᒃ 

ᐃᓚᐅᕈᑎᒃᓴᓂᒃ ᐊᒻᒪ ᐋᖅᑭᒃᓱᐃᓗᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐊᑑᑎᖃᑦᑎᐊᖅᑐᒃᑯᑦ ᐃᓕᓐᓂᐊᖅᐸᓪᓕᐊᓪᓗᑎᒃ 

ᐃᓕᓐᓂᐊᖅᑐᑦ ᖃᐅᔨᒪᔪᕐᔪᐊᑎᑐᑦ ᐱᓕᕆᔾᔪᓯᕐᓂᒃ NMR ᑐᑭᓕᐅᖅᑕᐅᓂᖏᓐᓄᑦ.

ᖃᐅᔨᒋᐊᕐᕕᒃᓴᑦ:

Gee, J. P. (1992). ᐃᓅᖃᑎᒌᖕᓂᕐᒧᑦ ᐅᖃᐅᓯᓕᕆᓂᖅ ᐅᖃᓕᒫᕈᓐᓇᕐᓂᕐᓗ: Ideology in discourses 

(ᐱᖓᔪᖓᑦ ᐅᖃᓕᒫᒐᖅ). Routledge.

Kozma, R. B., & Russell, J. (2005). ᐊᔾᔨᒌᙱᑦᑐᑎᒍᑦ ᐃᓕᑦᑎᕙᓪᓕᐊᓂᖅ ᐃᓚᐅᕈᑎᒃᓴᓂᒃ: ᐱᓕᕆᐊᒃᓴᖏᑦ 

Vygotsky, L. S. (1978). ᐃᓱᒪ ᐃᓅᖃᑎᒌᓂ: ᐱᕙᓪᓕᐊᓂᖓ ᖁᑦᑎᖕᓂᖅᓴᒥᒃ ᐃᓱᒪᒃᑯᑦ ᐊᐅᓚᓂᐅᔪᓂᒃ. Harvard 

University Press.

ᓯᕙᑖᕐᕕᒃ, ᒪᐃ 30, 1:30 - 1:50 ᐅᓪᓗᒃᑯᑦ

ᓇᓗᓇᐃᖅᓯᓂᖅ ᐲᔭᐃᓂᕐᓗ ᑐᓗᖅᑕᕈᑕᐅᕙᒃᑐᓂᒃ ᕿᒻᒥᓕᕆᔨᓄᑦ STEM ᐃᓕᓐᓂᐊᕐᓂᕐᒥᒃ

ᓵᓇᓐ ᐋᒃᓯᑑᓐ

Trent University, shannonaccettone@trentu.ca 

ᐃᓕᓐᓂᐊᖅᑏᑦ ᐱᔨᑦᑎᕋᕆᐊᖃᖅᐸᒃᑐᑦ ᓂᕐᔪᑎᓂᒃ ᐃᓗᐊᖅᓴᖅᑕᐅᓂᕐᒧᑦ ᐃᓂᒋᔭᐅᓂᐊᖅᑐᒥᒃ ᑕᐃᒪᙵᓂᑐᖃᖅ 

ᑭᒡᒐᖅᑐᖅᑕᐅᙱᓗᐊᖃᑦᑕᖅᓯᒪᕗᑦ STEM−ᒥᒃ ᑐᙵᕕᓕᖕᓂᒃ ᐃᓕᓐᓂᐊᕇᖅᓯᒪᙱᑦᑐᓄᑦ, ᐊᓂᒍᐃᓯᒪᔪᓄᑦ, 

ᐱᓕᕆᔨᓪᓚᕆᐅᓂᕐᒧᓪᓗ ᐱᓕᕆᐊᖑᕙᒃᑐᓄᑦ ᑕᐃᒪᐃᓐᓂᖓᓄᓪᓗ ᖃᐅᔨᓴᖅᑐᓕᕆᓂᕐᒧᑦ ᐱᓕᕆᕝᕕᒋᔭᐅᕙᒃᑐᒥ 

ᐊᑕᖏᖅᖢᒍ. ᑐᓗᖅᑕᕈᑕᐅᕙᒃᑐᑦ ᐃᓕᓐᓂᐊᖅᑎᓄᑦ ᕿᒻᒥᓕᕆᔨᓄᑦ STEM−ᒥ, ᑕᒪᕐᒥᒃ ᐱᓪᓚᑦᑖᑦ ᐃᓱᒪᒋᔭᐅᔪᓪᓗ, 

ᐱᔾᔪᑎᖃᕋᔪᒃᐳᑦ ᑭᒡᓕᖃᖅᑎᑕᐅᔪᓂᒃ ᖃᐅᔨᓴᕐᕕᖕᒥ ᐊᒻᒪ ᐊᔪᕈᓐᓃᖅᓴᕐᓂᕐᒧᑦ ᐃᓕᓐᓂᐊᒐᒃᓴᓂᑦ. ᑖᓐᓇ ᐅᖃᓪᓚᖕᓂᖅ 

ᑲᒪᒋᔭᖃᕐᓂᐊᖅᐳᖅ ᓇᓗᓇᐃᖅᓯᓂᕐᒥᒃ ᑕᒪᒃᑯᓂᖓ ᑐᓗᖅᑕᕈᑕᐅᕙᒃᑐᓂᒃ ᐱᑎᑦᑎᓂᕐᒥᒡᓗ ᐱᓕᕆᐊᖑᔪᓐᓇᖅᑐᓂᒃ 

ᖃᓄᐃᓕᐅᖅᑕᐅᕙᓪᓕᐊᓇᔭᖅᑐᓂᒃ ᐲᔭᖅᑕᐅᓂᖏᓐᓄᑦ ᐱᑎᑦᑎᔪᒪᓂᕐᒧᑦ ᐃᓕᖅᑯᓯᕆᔭᐅᔪᒥᒃ ᑭᒃᑯᑐᐃᓐᓇᓄᑦ 

ᐋᖅᑭᒃᓱᖅᑕᐅᓯᒪᔪᒥᒃ ᑕᒪᐃᓐᓄᓕᒫᖅ, ᑐᙵᕕᖃᖅᑎᑕᐅᓗᓂ ᐱᒋᐊᓪᓚᒃᑎᑦᑎᓂᕐᒥᒃ − ᑭᐅᓯᑲᐅᑎᒋᙱᓪᓗᓂ − 

ᐃᓚᓕᐅᔾᔨᓯᒪᓗᓂ ᐊᑐᐊᒐᕐᓂᒃ ᐃᓂᖃᖅᑎᑦᑎᓂᐊᕐᓗᓂ ᐱᔨᑦᑎᕋᖅᐸᒃᑐᓂᒃ ᕿᒻᒥᓂᒃ STEM ᖃᐅᔨᓴᕐᕕᖕᓂ ᖃᓄᕐᓗ 

ᑖᒃᑯᐊᑦᑕᐃᓐᓇᖅ ᐊᑐᖅᑕᐅᕙᒃᑐᑦ ᐊᑐᖅᑕᐅᔪᓐᓇᕐᒪᖔᑕ ᐱᓕᕆᔨᓪᓚᕆᐅᓂᕐᒧᑦ ᐃᓂᑖᖅᑎᑦᑎᕙᖕᓂᕐᒥᒃ 

ᐊᔪᕈᓐᓃᖅᓴᕐᓂᕐᒥᒡᓗ. 

ᓯᕙᑖᕐᕕᒃ, ᒪᐃ 30, 1:50 - 2:10 ᐅᓪᓗᒃᑯᑦ 

ᑐᕌᖅᐸᓪᓕᐊᓂᖅ ᓯᐊᒻᒪᒃᑎᖅᑕᐅᓯᒪᔪᓄᑦ ᐃᓕᓐᓂᐊᕇᖅᓯᒪᙱᑦᑐᓄᑦ ᖃᐅᔨᓴᕐᓂᕐᒥᒃ ᐃᓚᐅᕈᑎᒃᓴᓂᒃ

ᑯᕆᔅᑏᓐ ᑖᖕ, ᔭᓯ ᕗᐃᒃᔅᑐᕉᒻ, ᐃᐊᓚ ᕼᐃᐅᓪᐳᕆᑦ 

ᕚᓐᑰᕗᒥ ᓯᓚᑦᑐᖅᓴᕐᕕᒡᔪᐊᖅ, christine.tong@viu.ca

ᐃᓕᓐᓂᐊᕌᓂᒃᓯᒪᙱᑦᑐᑦ ᐃᓕᓐᓂᐊᖅᑎᑦ ᐃᓚᐅᔪᑦ ᖃᐅᔨᓴᕐᓂᕐᒥᒃ ᑐᑭᓯᐅᒪᑦᑎᐊᕐᓂᖅᓴᐅᕗᑦ ᐃᓕᓐᓂᐊᖅᑕᒥᓄᑦ 

ᑐᕌᒐᕆᔭᖏᓐᓂᒃ, ᓴᐱᓕᖅᓴᕋᐃᙱᓐᓂᖅᓴᐅᓗᑎᒃ, ᐊᒻᒪ ᐊᓂᒍᐃᔪᓐᓇᕐᓂᖅᓴᐅᓗᑎᒃ. ᓱᓕ, ᐃᓕᓐᓂᐊᖅᑏᑦ 

ᓯᓚᑦᑐᖅᓴᕐᕕᖕᒦᑦᑐᓐᓇᙱᑦᑐᑦ ᐃᖅᑲᓇᐃᔭᕈᓐᓇᙱᖦᖢᑎᒡᓗ ᐃᖅᑲᓇᐃᔭᕐᓇᐅᑎᓪᓗᒍ, ᓲᕐᓗ ᑕᐃᒃᑯᐊ ᑎᒥᒥᒍᑦ 

ᐊᔪᕈᑎᓖᑦ, ᐸᖅᑭᔨᐅᓂᕐᒧᑦ ᑲᒪᒋᔭᒃᓴᓖᑦ, ᐅᕝᕙᓘᓐᓃᑦ ᐅᖓᓯᒃᑐᒥ ᐃᓕᓐᓂᐊᕈᓐᓇᙱᑦᑐᑦ, ᖃᐅᔨᓴᕈᓐᓇᙱᖦᖢᑎᒃ 

ᐱᕕᒃᓴᐅᔪᓐᓇᖅᑐᓂᒃ ᐱᐅᓯᒋᐊᖅᑎᑦᑎᔪᓐᓇᙱᖦᖢᑎᒡᓗ ᐃᓕᓐᓂᐊᖅᑕᒥᓂᒃ ᐊᓂᒍᐃᑦᑎᐊᕐᓂᕐᒥᒃ. 

ᐊᒻᒪᓗᒃᑲᓐᓂᖅᑕᐅᖅ, ᒪᓂᒪᓂᖏᑦ ᖃᐅᔨᓴᖅᓯᓂᕐᒧᑦ ᐱᕕᒃᓴᑦ ᐃᓱᓕᑦᑕᕐᕕᖃᖅᐸᒃᐳᑦ ᐊᑐᖅᑕᐅᔪᓐᓇᖅᑐᓄᑦ 

ᐃᓚᒋᔭᐅᓪᓗᓂ ᖃᐅᔨᓴᕐᕕᖕᒥ ᐃᓂᒋᔭᐅᕙᒃᑐᖅ ᖃᐅᔨᓴᐅᑎᓄᓪᓗ ᐱᕕᒃᓴᖅ. ᑖᓐᓇ ᑎᑎᕋᖅᓯᒪᔪᖅ ᐅᖃᐅᓯᖃᖅᐳᖅ 

ᐱᓕᕆᐊᖑᔪᒥᒃ ᐊᑐᖅᑕᐅᔪᓐᓇᖅᑐᒥᒃ ᐊᓯᔾᔨᒐᒃᓴᐅᔪᒥᒃ, ᐊᑐᖅᑕᐅᓕᕈᓐᓇᖅᑐᒥᒃ, ᓄᓇᓕᖕᓂ 

ᐃᓕᓐᓂᐊᕇᖅᓯᒪᙱᑦᑐᓄᑦ ᖃᐅᔨᓴᖅᓯᓂᕐᒥᒃ ᐊᓂᖅᓵᖅᑐᒐᐅᑉ ᐱᐅᓂᖓᓂᒃ ᓇᐅᑦᑎᖅᓱᖅᓯᓂᕐᒥᒃ ᐊᑐᖅᐸᒃᖢᓂ 

ᓇᒃᓴᑲᑦᑕᒐᕐᒥᒃ ᑭᓱᑐᐃᓐᓇᓂᒃ ᓇᐅᑦᑎᖅᓱᖅᓯᓂᕐᒥᒃ ᐆᒃᑐᕋᖅᓯᓂᐊᕐᓗᓂ ᑭᓱᕈᓘᔭᕐᓂᒃ ᐱᑕᖃᕐᓂᖓᓂᒃ (PM2.5 ᐊᒻᒪᓗ

PM1.0), ᑕᒪᓐᓇᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒃᑐᖅᓯᓂᖃᖅᐸᒃᖢᓂ. ᐃᓕᓐᓂᐊᖅᑏᑦ ᑲᑎᖅᓱᐃᓚᐅᖅᐳᑦ 

PM2.5 ᐊᒻᒪ PM1.0 ᑎᑎᕋᖅᓯᒪᔪᓂᒃ ᓄᓇᓕᖏᓐᓂ ᐃᓕᑦᑎᓪᓗᑎᒡᓗ ᖃᐅᔨᓴᖅᓯᔪᓐᓇᕐᓂᕐᒥᒃ ᓇᓗᓇᐃᖅᓯᓂᕐᒥᒡᓗ 

ᑎᑎᕋᖅᓯᒪᔪᖁᑎᖏᓐᓂᒃ. ᐱᓕᕆᖃᑎᖃᓚᐅᕆᕗᑦ ᓄᓇᓕᖕᓂ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 12-ᒧᑦ 

ᑎᑭᖦᖢᒍ ᒥᑭᑦᑐᒥᒃ ᐊᓂᖅᓵᖅᑐᒐᐅᑉ ᐱᐅᓂᖓᓂᒃ ᖃᐅᔨᓴᖅᖢᑎᒃ ᐱᓕᕆᓚᐅᖅᐳᑦ. ᑕᒪᑐᒨᓇ 

ᓄᓇᓕᖕᓂ−ᑐᙵᕕᓕᖕᒥᑦ ᖃᐅᔨᓴᕐᓂᕐᒥᒃ, ᐃᓕᓐᓂᐊᖅᑏᑦ ᐱᕚᓪᓕᓚᐅᖅᐳᑦ ᐱᓕᕆᖃᑦᑕᖅᓯᒪᓂᑰᓂᕐᒥᒃ 

ᖃᐅᔨᓴᖅᓯᓂᕐᒧᑦ ᑕᐅᑦᑐᒃᓴᓕᐅᕐᓂᕐᒥᒃ, ᓯᓚᒥ ᐱᓕᕆᓂᕆᔭᐅᕙᒃᑐᒥᒃ, ᑎᑎᕋᖅᓯᒪᔪᓂᒃ ᑲᒪᒋᔭᖃᖅᐸᖕᓂᕐᒥᒃ, 

ᑎᑎᕋᖅᓯᒪᔪᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᖃᐅᔨᓴᖅᓯᓂᕐᒥᒡᓗ, ᑎᑎᕋᖅᓯᒪᔪᓂᒃ ᓇᓗᓇᐃᖅᓯᓂᕐᒥᒃ, ᐱᓕᕆᖃᑎᒌᒃᐸᖕᓂᕐᒥᒃ 

ᑐᓴᐅᒪᑎᑦᑎᓂᕐᒧᓪᓗ ᐊᔪᕈᓐᓃᖅᑕᐅᕙᒃᑐᓂᒃ. ᑖᓐᓇ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᕙᒃᑐᖅ ᐱᐅᓯᒋᐊᖅᑎᑦᑎᓚᐅᖅᐳᖅ 

ᐊᑐᕈᓐᓇᕐᓂᕐᒥᒃ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᕙᒃᑐᓂᒃ ᒥᒃᖠᒋᐊᖅᑎᑦᑎᓪᓗᓂ ᐃᓚᖏᓐᓂᒃ ᐊᔭᖅᑭᑦᑕᕈᑕᐅᕙᒃᑐᓂᒃ 

ᐊᑐᖅᑕᐅᕙᒃᑐᑐᖃᕐᓂᒃ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᕙᒃᑐᓂᒃ ᐃᓚᐅᑎᑦᑎᓪᓗᑎᒡᓗ ᐃᓕᓐᓂᐊᖅᑎᓂᒃ 

ᐃᓕᓐᓂᐊᓕᓵᖅᑎᓪᓗᒋᑦ.

ᓯᕙᑖᕐᕕᒃ, ᒪᐃ 30, 2:10 - 2:30 ᐅᓪᓗᒃᑯᑦ 

ᐃᓕᓐᓂᐊᒐᒃᓴᒥᒃ−ᑐᙵᕕᓕᖕᒥᒃ ᐃᓕᓐᓂᐊᕌᓂᒃᓯᒪᙱᑦᑐᓄᑦ ᖃᐅᔨᓴᖅᓯᓂᕐᒧᑦ ᐱᓕᕆᖃᑦᑕᖅᓯᒪᓂᑰᓂᕐᒥᒃ 
ᐱᕐᔪᐊᖑᙱᑦᑐᓄᑦ ᐃᓚᐅᕈᑎᒃᓴᓕᕆᓂᕐᒧᑦ ᐊᔪᕈᓐᓃᖅᓴᒐᒃᓴᒧᑦ ᓄᓇᓕᖕᓂ ᓯᓚᑦᑐᖅᓴᕐᕕᖕᒥ

ᒥᓚᓂ ᕼᐋᕕ

ᔮᓐᓴᓐ ᑲᐅᓐᑎ ᓄᓇᓕᖕᓂ ᓯᓚᑦᑐᖅᓴᕐᕕᒃ, Overland Park, KS, ᒥᐊᓕᒐᕐᒥ, mharve14@jccc.edu 

ᐃᓕᓐᓂᐊᒐᒃᓴᓂᒃ−ᑐᙵᕕᓕᖕᓂᒃ ᐃᓕᓐᓂᐊᕌᓂᒃᓯᒪᙱᑦᑐᓄᑦ ᖃᐅᔨᓴᕐᓂᕐᒥᒃ ᐱᓕᕆᖃᑦᑕᖅᓯᒪᓂᑰᓂᕐᒥᒃ (CURE) 

ᐃᓕᓐᓂᐊᖅᑏᑦ ᐱᓕᕆᐊᖃᖅᐸᒃᐳᑦ ᐱᓪᓚᑦᑖᓂᒃ ᖃᐅᔨᓴᖅᓯᓂᕐᒥᒃ ᐃᓚᒋᔭᐅᓪᓗᓂ ᖃᐅᔨᓴᕐᕕᖕᒥ ᐊᔪᕈᓐᓃᖅᓴᒐᒃᓴᓄᑦ. 

CUREs ᑕᑯᒃᓴᐅᑎᑕᐅᓯᒪᕗᑦ ᖁᑦᑎᒃᑐᒥᒃ−ᐊᒃᑐᖅᓯᓂᖃᖅᐸᖕᓂᖓᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᕙᒃᑐᒥᒃ 

ᐱᓗᐊᙳᐊᖅᖢᓂᓗ ᑲᔪᓯᓂᖃᑦᑎᐊᕈᓐᓇᕐᓂᖓᓂᒃ ᓄᓇᓕᖕᓂ ᓯᓚᑦᑐᖅᓴᕐᕕᖕᒥ ᐱᓕᕆᓂᕆᔭᐅᕙᒃᑐᒥ. ᐊᒻᒪᓗᒃᑲᓐᓂᖅ,

ᐃᓕᖅᑯᓯᕐᒨᖓᔪᑦ, ᓄᓇᒦᑦᑐᑦ STEM ᐃᓕᓐᓂᐊᕐᓂᖅ ᖃᐅᔨᔭᐅᓯᒪᕗᖅ ᐱᕚᓪᓕᖅᑎᑦᑎᔪᓐᓇᕐᓂᖓᓂᒃ 

ᐊᑑᑎᖃᕐᓂᖓᓂᒃ ᐃᓕᑦᑎᕙᓪᓕᐊᓂᕐᒧᑦ ᑲᑎᙵᑎᑦᑎᓂᒃᑯᑦ ᐃᓕᓐᓂᐊᕈᑎᑦ ᐃᓗᓕᖏᓐᓂᒃ ᐃᓕᓐᓂᐊᖅᑎᑦ ᖃᐅᑕᒫᑦ 

ᐃᓅᓯᖏᓐᓄᑦ ᐊᒻᒪ ᓄᓇᓕᖕᓂ ᐊᕙᑎᖏᓐᓄᑦ, ᐃᓚᒋᔭᐅᓪᓗᑎᒃ ᐊᕕᒃᑐᖅᓯᒪᔪᓄᑦ ᐊᕙᑎᒧᑦ ᐊᒃᓱᕈᕐᓇᖅᑐᑦ 

ᐅᕝᕙᓘᓐᓃᑦ ᐱᕈᖅᓰᕕᑐᖃᐃᑦ ᐱᓕᕆᔾᔪᓯᖏᑦ. 

ᑭᓱᑐᐃᓐᓇᕐᓄᑦ, ᐱᕈᖅᑐᕕᓂᕐᓄᑦ, ᐊᒻᒪ ᐆᒪᔪᓄᑦ ᐃᓚᐅᕈᑎᒃᓴᓂᒃ ᐃᓕᓐᓂᐊᒐᒃᓴᒥ ᔮᓐᓴᓐ ᑲᐅᓐᑎ ᓯᓚᑦᑐᖅᓴᕐᕕᖓᓂ 

(JCCC), ᐃᓕᓐᓂᐊᖅᑎᑦ ᑲᑎᖅᓱᐃᓚᐅᖅᐳᑦ ᖃᐅᔨᓴᖅᖢᑎᒡᓗ ᐃᔾᔪᕐᒥᒃ ᒪᕐᕉᖕᓂ ᐊᔾᔨᒌᙱᑦᑐᓂ ᐋᖅᑭᒋᐊᖅᑕᐅᓯᒪᔪᓂ 

ᓄᓇᓂ. ᐱᖃᑖ ᓄᓇ ᐳᖅᑐᔪᐊᓗᖕᓂ ᐃᕕᒃᓱᒐᖃᖅᐳᖅ JCCC-ᑯᑦ ᐃᓕᓐᓂᐊᕐᕕᖓᓃᖦᖢᓂ ᐱᖃᑖᓗ ᒥᕐᖑᐃᖅᓯᕐᕕᒃ 

ᓯᓚᑦᑐᖅᓴᕐᕕᐅᑉ ᖃᓂᒋᔮᓂ ᐋᖅᑭᒋᐊᖅᑕᐅᓯᒪᓪᓗᓂ prairie ᓄᓇᖓ ᓄᓇᖃᖅᑳᖅᑐᕕᓂᕐᓂᒃ Forbes-ᓂᒃ. 

ᐃᓕᓐᓂᐊᖅᑏᑦ ᖃᐅᔨᓴᓚᐅᖅᐳᑦ ᑲᑎᖦᖢᒋᑦ ᐱᕈᖅᑐᑦ ᐸᐅᒃᓴᑦ ᐊᔾᔨᒌᙱᑦᑑᑎᓂᑦ ᖃᐅᔨᓴᒐᒃᓴᓂᑦ ᑭᐅᓇᓱᒃᖢᑎᒃ 

ᐊᒥᓱᒐᓚᖕᓂᑦ ᐊᓯᔾᔨᖅᐸᓪᓕᐊᔪᓂᑦ ᐊᐱᖅᑯᑎᓂᑦ ᐊᒃᑐᐊᓂᓕᖕᓂᑦ ᑖᒃᑯᓄᖓ 

ᐱᓕᕆᐊᒃᓴᕆᑐᐃᓐᓇᕆᐊᖃᖅᑕᖏᓐᓄᓪᓗ ᐸᐅᒃᓴᓂᑦ ᓄᐊᑐᐊᔪᒃᓴᓂᑦ. ᐱᓕᕆᔾᔪᓰᑦ ᐊᑐᖅᑕᐅᔪᑦ 

ᐊᖏᒡᓕᕙᓪᓕᐊᑎᑦᑎᓂᐊᕐᓗᓂ ᑖᔅᓱᒥᖓ ᐱᓕᕆᐊᖑᔪᒥᒃ ᖃᐅᔨᓴᕐᕕᖕᒧᑦ 24−ᓄᑦ ᐃᓕᓐᓂᐊᖅᑎᓄᑦ 

ᐅᖃᐅᓯᐅᓂᐊᖅᐳᑦ. ᐊᒻᒪᓗᒃᑲᓐᓂᖅᑕᐅᖅ, ᐃᓚᓕᐅᔾᔭᐅᓂᖓ ᐃᓕᓐᓂᐊᕈᑎᒃᓴᓄᑦ ᑕᕝᕙᓂ ᐊᔪᕈᓐᓃᖅᓴᒐᒃᓴᒥ 

ᐅᓂᒃᑲᐅᓯᐅᓛᖅᐳᖅ. ᐊᒻᒪᓗᒃᑲᓐᓂᖅᑕᐅᖅ, ᐃᓕᓐᓂᐊᖅᑏᑦ ᑎᑎᕋᖅᓯᒪᔪᖁᑎᖏᑦ ᐊᒃᑐᐊᓂᓖᑦ ᐃᓕᓐᓂᐊᖅᑏᑦ 

ᑲᔪᓯᓂᖃᑦᑎᐊᕐᓂᖏᓐᓄᑦ ᐅᖃᐅᓯᐅᓂᐊᖅᐳᑦ. 

ᓯᕙᑖᕐᕕᒃ, ᒪᐃ 30, 2:30 - 2:50 ᐅᓪᓗᒃᑯᑦ 

ᕿᒥᕐᕈᓂᖅ ᓱᕈᕐᓇᖅᑐᓂᒃ ᐃᓚᐅᕈᑎᒃᓴᓂᒃ ᐱᒋᐊᖅᑎᖦᖢᒍ ᐊᒻᒪ ᐱᒋᐊᖅᑎᑦᑎᓗᓂ Free Radicals-ᓂᑦ 

ᔨᒥ ᓘ

ᐳᕆᑎᔅ ᑲᓚᒻᐱᐊᒥ ᓄᑖᙳᖅᐸᓪᓕᐊᔪᓄᑦ ᐃᓕᓐᓂᐊᕐᕕᒃ (BCIT), Jimmy_Lowe@bcit.ca 

ᑕᕝᕙᓂ ᐅᓂᒃᑳᕐᓂᕐᒥ, ᐅᖃᐅᓯᖃᓪᓗᐊᑕᕐᓂᐊᖅᐳᖓ 'ᒥᑭᑦᑑᑎᓂᒃ' ᐆᔭᐅᔭᕐᓂᒃ ᐃᓚᐅᕈᑎᒃᓴᓂᒃ ᖃᐅᔨᓴᕐᕕᖕᒥ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᖃᑎᒋᓗᒋᑦ ᐃᓕᓐᓂᐊᖅᑎᑦ ᐊᔪᕈᓐᓃᖅᓴᖅᑐᑦ R.A.M.P.[1] ᑖᓐᓇ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᕆᔾᔪᑕᐅᓂᐊᖅᑐᖅ ᑐᑭᒧᐊᒃᑎᑦᑎᔪᖅ ᐃᓕᓐᓂᐊᖅᑎᓂᒃ ᐃᓕᓴᖅᓯᔪᓐᓇᕐᓂᕐᒥᒃ 

ᐅᓗᕆᐊᓇᖅᑐᓂᒃ, ᖃᐅᔨᓴᕐᓗᒋᑦ ᐊᑦᑕᕐᓇᖅᑐᑦ, ᒥᒃᖠᒋᐊᖅᑎᑦᑎᓗᑎᒃ ᐊᑦᑕᕐᓇᖅᑐᓂᒃ, ᐊᒻᒪ ᐸᕐᓇᐃᓗᑎᒃ 

ᑐᐊᕕᕐᓇᖅᑐᓄᑦ. 

autooxidation benzaldehyde-ᒧᑦ ᑕᑯᒃᓴᐅᑎᑕᐅᓗᓂ ᐊᑐᖅᑕᐅᔪᓐᓇᖅᑐᖅ ᕿᒥᕐᕈᓂᕐᒧᑦ ᐃᓱᒪᒋᔭᐅᔪᓂᒃ 

ᐃᓚᐅᓪᓗᑎᒃ ᐊᐅᓚᓂᖏᑦ, spectroscopy, ᐊᒻᒪᓗ ᐲᖅᓯᓂᖅ. ᐃᓕᓐᓂᐊᖅᑏᑦ ᖃᐅᔨᓴᖅᐸᒃᐳᑦ ᖃᓄᖅ 

ᑐᑭᓯᐅᒪᑎᒋᖕᒪᖔᑕ ᐅᖃᖃᑎᒌᖕᓂᒃᑯᑦ ᐋᖅᑭᒃᓱᐃᕙᓪᓕᐊᓂᕐᒧᓪᓗ ᖃᐅᔨᓴᖅᓯᓂᒃᑯᑦ (ᓲᕐᓗ ᐊᓂᓂᐊᕐᓗᑎᑦ 

ᒪᒃᐱᖅᑐᒐᕆᔭᐅᔪᑦ, ᐊᑲᐅᙱᓪᓕᐅᕈᑕᐅᔪᑦ ᐅᓪᓗᒥᒧᑦ).

[1] ᑭᓲᖕᒪᑦ ᓯᕕᖓᓪᓗᑎᒃ ᐊᔭᐅᕈᑎᑦ? ACS Institute. 

https://institute.acs.org/acs-center/lab-safety/safety-basics-and-ramp/what-is-ramp.html 

(accessed, Mar. 2026)

ᓯᕙᑖᕐᕕᒃ, ᒪᐃ 30, 2:50 - 3:10 ᐅᓪᓗᒃᑯᑦ

ᑐᖑᔪᕈᔪᒃᑐᓂᒃ ᐃᓚᐅᕈᑎᒃᓴᓕᐅᕐᓂᖅ ᕗᓂᐊᐃ

ᔮᒃ ᕌᓐᑖᓪ

Vernier Canada, jetsetchemist14@gmail.com 

ᑕᕝᕙᓂ ᐅᓂᒃᑳᕐᓂᐅᔪᒥᑦ, ᕿᒥᕐᕈᓂᐊᖅᑐᒍᑦ ᐆᔭᐅᔭᓂᑦ ᐃᓚᐅᕈᑎᒃᓴᓂᑦ ᐆᒃᑐᕋᐅᑎᓂᑦ ᓴᖅᑭᑕᐅᓯᒪᔪᑦ ᕗᓂᐊᐃ 

ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ. ᕗᓂᐊᐃ ᐃᓚᐅᓕᖅᐳᖅ ᐃᓕᓐᓂᐊᕐᓂᕐᒧᑦ ᐱᓇᔪᖕᓂᕆᔭᐅᔪᒧᑦ 

ᐋᖅᑭᒃᓱᐃᔪᒪᓪᓗᓂ ᐱᓕᕆᐊᒃᓴᓂᒃ ᒥᑭᒡᓕᒋᐊᖅᑎᑦᑎᔪᓂᒃ ᐱᑕᖃᕈᓐᓃᖅᑎᑦᑎᔪᓂᒡᓘᓐᓃᑦ ᐊᑐᖅᑕᐅᕙᖕᓂᖏᓐᓂᒃ 

ᓴᖅᑭᑎᑦᑎᕙᓪᓕᐊᓂᖏᓐᓂᒡᓗ ᖁᐊᖅᓵᕐᓇᖅᑐᓂᒃ ᐱᖁᑎᓂᒃ, ᐊᒻᒪᓗᑦᑕᐅᖅ ᐊᑲᕐᕉᑎᖃᕐᓂᕐᒥᒃ ᑮᓇᐅᔭᓕᐅᕋᓱᖕᓂᕐᒧᑦ 

ᒪᓂᒪᑎᑕᐅᔪᓂᒃ ᐱᖁᑎᓂᒃ.

ᓯᕙᑖᕐᕕᒃ, ᒪᐃ 30, 3:30 - 3:50 ᐅᓪᓗᒃᑯᑦ

ᓴᙱᒃᑎᒋᐊᖅᑎᑦᑎᓂᖅ ᑲᔪᓰᓐᓇᕈᓐᓇᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓂᕐᒧᓪᓗ 
ᐊᖅᑯᑎᒋᔭᐅᕙᒃᑐᓂᒃ ᓄᓇᕗᒻᒥ: ᖃᓄᖅᑑᕈᑏᑦ, ᐃᓚᓕᐅᔾᔨᓯᒪᑦᑎᐊᖅᑐᑦ ᐱᓕᕆᔾᔪᑕᐅᓂᐊᖅᑐᑦ 
ᖁᕝᕙᓯᖕᓂᓕᖕᓄᑦ 7-ᒥ 12-ᒧᑦ

ᐋᑐᓪᕝ ᑎᐊᖕ ᐃᐴᐊ

Government of Nunavut, Department of Education, aeboa015@uottawa.ca 

ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ ᐱᕈᖅᐸᓪᓕᐊᖏᓐᓇᖅᐳᖅ ᐱᕚᓪᓕᕈᑎᒃᓴᖃᕐᓂᖅᓴᐅᓪᓗᓂᓗ. ᑭᓯᐊᓂ, ᐃᓕᓐᓂᐊᕐᕖᑦ 

ᓵᙵᔭᖃᐃᓐᓇᐅᔭᖅᐳᑦ ᐊᒃᓱᕈᕐᓇᖅᑐᓂᒃ ᐱᕙᒌᔭᕋᓱᒃᑎᓪᓗᒋᑦ ᐃᓕᓐᓂᐊᖅᑎᓂᒃ 

ᖃᐅᔨᓴᖅᑐᓕᕆᓂᕐᒧᑦ−ᐊᒃᑐᐊᓂᓕᖕᓂᒃ ᐃᖅᑲᓇᐃᔮᒃᓴᓄᑦ. ᐃᓚᖏᑦ ᐊᓂᒍᖅᑎᓐᓇᓱᒋᐊᓖᑦ ᐃᓚᖃᖅᐳᑦ 

ᐃᓱᓕᑦᑕᕐᕕᓕᖕᓂᒃ ᐊᑐᖅᑕᐅᔪᓐᓇᖅᑐᓂᒃ, ᐊᔾᔨᒌᙱᕈᓘᔭᖅᑐᓂᒃ ᐃᓕᑦᑎᕙᓪᓕᐊᓂᕐᒧᑦ ᐱᔭᐅᔭᕆᐊᓕᖕᓂᒃ, 

ᐅᖃᐅᓯᖃᑎᒌᙱᓐᓂᕆᔭᐅᔪᓂᒃ, ᐱᑕᖃᙱᓐᓂᕆᔭᐅᔪᓂᒡᓗ ᑐᙵᕕᒋᔭᐅᔪᓂᒃ ᖃᐅᔨᓴᖅᑐᓕᕆᓂᕐᒧᑦ 

ᐊᔪᕈᓐᓃᖅᑕᐅᕙᒃᑐᓂᒃ, ᑕᒪᕐᒥᑦᑎᐊᕐᓗ ᑲᔪᓰᓐᓇᕈᓐᓇᖅᖢᑎᒃ ᑕᐃᒪᐃᑦᑐᒧᑦ ᐱᓪᓚᑦᑖᒧᑦ ᖃᐅᔨᓴᖅᑐᓕᕆᓂᕐᒧᑦ 

ᐊᖅᑯᑎᒋᔭᐅᔪᒧᑦ. ᑐᓗᖅᑕᕈᑏᑦ ᑭᒡᓕᖃᖅᑎᑦᑎᔪᓐᓇᖅᐳᑦ ᐃᓕᓐᓂᐊᖅᑎᓂᒃ ᐱᕙᓪᓕᐊᓂᕆᔭᖏᓐᓂᒃ 

ᑲᔪᓰᓐᓇᕈᓐᓇᖅᑐᓄᑦ ᓯᕗᓂᒃᓴᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᕐᒧᑦ, STEM ᐊᒻᒪ 

ᖃᐅᔨᓴᖅᑐᓕᕆᓂᕐᒧᑦ/ᐃᓚᐅᕈᑎᒃᓴᓄᑦ ᐊᖅᑯᑎᒃᓴᓄᑦ, ᑭᒡᓕᖃᖅᑎᑦᑎᓗᑎᒃ ᐱᕕᒃᓴᖏᓐᓂᒃ ᐃᓕᓐᓂᐊᖅᑕᒥᓂᒃ 

ᐊᓂᒍᐃᒍᑎᒃ. ᑕᐃᒪᐃᒃᑲᓗᐊᖅᑎᓪᓗᒍ, ᐊᖅᑯᑏᑦ ᓴᓇᔪᓕᕆᓂᕐᒧᑦ ᐊᒻᒪ ᖁᕝᕙᓯᖕᓂᓕᖕᓄᑦ 12-ᒥ ᐃᖅᑲᓇᐃᔮᒧᑦ 

ᐱᕙᒌᔭᕐᓂᕐᒧᑦ ᓱᓕ ᐱᒻᒪᕆᐊᓘᕗᑦ ᖃᓄᑐᐃᓐᓇᕐᓗ ᓱᕋᒃᑕᐅᓯᒪᙱᖦᖢᑎᒃ; ᐱᔾᔪᑕᐅᓪᓗᐊᑕᖅᑐᖅ ᑕᒪᑐᒪᓂ 

ᐅᖃᖃᑎᒌᖕᓂᕐᒥ ᖃᐅᔨᓴᖅᑐᓕᕆᓂᕐᒧᑦ/ᐃᓚᐅᕈᑎᒃᓴᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ 

ᐊᖅᑯᑎᒋᔭᐅᕙᒃᑐᑦ, ᑕᒪᓐᓇᓗ ᓴᖅᑭᑎᑦᑎᓕᖅᐸᒃᖢᓂ ᖁᑦᑎᒃᑐᒥᒃ ᐊᓯᔾᔨᖅᑕᖅᑐᓂᒃ ᐱᓕᕆᔨᓪᓚᕆᐅᓂᕐᒧᑦ ᓄᓇᕗᒻᒥ. 

ᑕᐃᒪᐃᓐᓂᖓᓄᑦ ᐱᑕᖃᕆᐊᖃᖅᐳᖅ ᐱᓕᕆᔾᔪᓯᕐᒥᒃ ᐋᖅᑭᐅᒪᔪᒥᒃ, ᐃᓕᖅᑯᓯᕆᔭᐅᔪᒧᑦ ᑐᕌᖓᔪᒥᒃ, ᐊᒻᒪ 

ᐱᕙᓪᓕᐊᓂᕐᒧᑦ ᓇᓕᒧᒃᓱᖅᑐᒥᒃ, ᐱᒋᐊᕐᓗᓂ ᕿᑎᐊᓃᑦᑐᓄᑦ ᐃᓕᓐᓂᐊᕐᕕᖕᒥ ᐊᔪᙱᓐᓂᓕᖕᓄᑦ. ᐅᓂᒃᑲᐅᓯᐅᔪᖅ 

ᐱᑎᑦᑎᕗᖅ ᐱᓕᕆᔾᔪᑕᐅᓂᐊᖅᑐᒥᒃ ᑲᔪᓰᓐᓇᕈᓐᓇᖅᑐᓄᑦ ᐊᑐᖅᑕᐅᓇᔭᖅᑐᓄᑦ ᐊᔪᙱᓐᓂᓕᖕᓄᑦ 7−ᒥ 12−ᒧᑦ, 

ᑐᕌᕆᔭᖃᖅᖢᑎᒡᓗ ᓈᒻᒪᒃᑐᓂᒃ ᐃᖅᑲᓇᐃᔮᕆᓛᕈᒪᔭᖃᕐᓂᕐᒧᑦ ᐊᖅᑯᑎᒋᔭᐅᓇᔭᖅᑐᓂᒃ ᓄᓇᕗᒻᒥ ᐃᓕᓐᓂᐊᕐᕕᖕᓂ. 

ᑖᓐᓇ ᐱᓕᕆᔾᔪᑕᐅᓂᐊᖅᑐᖅ ᐃᓚᓕᐅᔾᔨᓯᒪᕗᖅ ᐱᓕᕆᔾᔪᓯᕐᓂᒃ ᐊᔾᔨᒌᙱᑎᑦᑎᓂᕐᒥᒃ, ᐋᖅᑭᒋᐊᖅᓯᓂᕐᒥᒃ, ᐊᒻᒪ 

ᐃᓂᖃᖅᑎᑦᑎᓂᕐᒥᒃ (DMA) ᑐᙵᕕᖏᓐᓂᒃ ᐃᑲᔪᖅᓱᐃᓂᕐᒧᑦ ᐃᓕᖅᑯᓯᕆᔭᐅᔪᓄᑦ ᐊᒻᒪ ᐃᓕᖅᑯᓯᖃᖃᑎᒌᙱᑦᑐᓄᑦ 

ᑭᐅᔾᔪᑕᐅᔪᓐᓇᖅᑐᓂᒃ, ᐊᔾᔨᒌᒃᑎᑦᑎᔪᓂᒃ ᐃᓕᑦᑎᕙᓪᓕᐊᓂᕐᒥᒃ ᐊᒻᒪ ᐱᕙᒌᔭᕐᓂᕐᒥᒃ ᓯᓚᑦᑐᖅᓴᕐᕕᖕᒥ 

ᐱᕕᒃᓴᐅᔪᓐᓇᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᒻᒪ ᖃᐅᔨᓴᖅᑐᓕᕆᓂᕐᒥᒃ ᐊᒃᑐᐊᓂᓕᖕᓂᒃ. ᐃᓱᓕᔾᔪᑎᒋᓗᒍ, 

ᑖᓐᓇ ᐅᓂᒃᑲᐅᓯᐅᔪᖅ ᑐᕌᕆᔭᖃᖅᐳᖅ ᐱᑎᑦᑎᔪᒪᓪᓗᓂ ᐊᖏᒡᓕᕙᓪᓕᐊᔪᓐᓇᖅᑐᒥᒃ, ᓱᖏᐅᑎᔭᒃᓴᐅᔪᒥᒃ 

ᐊᖅᑯᑎᒋᔭᐅᔪᓐᓇᖅᑐᒥᒃ ᐱᔨᑦᑎᕋᕈᑕᐅᓗᓂ ᐊᑐᖅᑕᐅᕙᓪᓕᐊᓇᔭᖅᑐᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᐅᔨᓴᖅᑐᓕᕆᓂᕐᒧᓪᓗ−ᐊᒃᑐᐊᓂᓕᖕᓄᑦ ᐱᓕᕆᓂᕆᔭᐅᕙᒃᑐᓄᑦ.

ᓄᓇᕗᒻᒥ ᓯᓚᑦᑐᖅᓴᕐᕕᒃ C3 ᑲᑎᒪᓂᖅ 2026:  ᐃᓚᐅᕈᑎᒃᓴᓕᕆᓂᖅ ᑭᒃᑯᓕᒫᓄᑦ
ᓯᕙᑖᕐᕕᒃ, ᒪᐃ 30, 3:50 - 4:10 ᐅᓐᓄᒃᓴᒃᑯᑦ 

ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 10-ᒧᑦ ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᑦ ᓄᑖᙳᕆᐊᖅᑕᐅᓂᖏᑦ 
ᒫᓂᑑᐸᒥ − ᐱᕙᒌᔭᕐᓂᖅ ᐊᑐᓕᖅᑎᑕᐅᔭᕆᐊᖃᓪᓚᕆᒃᑐᒧᑦ

ᓵᓇᓐ ᐹᒃᔅᑐ

École George-McDowell, ᓗᐃ ᕆᐋᓪ ᐃᓕᓐᓂᐊᕐᕕᒃ, ᐅᐃᓂᐱᒡ, ᒫᓂᑑᐸ

ᒫᓂᑑᐸᒥ ᐃᓕᓐᓂᐊᕐᓂᓕᕆᔨᒃᑯᑦ ᓄᑖᙳᕆᐊᖅᑎᑦᑎᕙᓪᓕᐊᓕᓚᐅᖅᐳᑦ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 

10−ᒧᑦ ᖃᐅᔨᓴᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ 2023−ᒥ. ᓄᑖᙳᕆᐊᖅᓯᒪᔪᑦ ᐃᓕᓐᓂᐊᕈᑎᒃᓴᑦ 

ᐆᒃᑑᒪᔭᒍᑕᐅᓚᐅᖅᐳᑦ ᐃᓕᓐᓂᐊᕐᕕᖕᓂ ᓄᓇᕘᓕᒫᒥ 2024-2025 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ ᐊᒻᒪ ᑭᐅᔭᐅᔪᑦ 

ᐱᐅᓯᕚᓪᓕᖅᑎᑕᐅᖏᓐᓇᓚᐅᖅᐳᑦ ᐊᒻᒪ ᐊᓯᔾᔨᖅᐸᓪᓕᐊᖏᓐᓇᖅᖢᑎᒃ. 2025-2026 ᐃᓕᓐᓂᐊᕐᓇᐅᑉ ᐊᕐᕌᒍᒥ, 

ᐃᓕᓐᓂᐊᕐᕖᑦ ᑎᓕᐅᖅᑕᐅᓚᐅᖅᐳᑦ ᐃᓱᒪᖅᓱᕐᓗᑎᒃ ᐊᑐᓕᖅᑎᑦᑎᖁᔭᐅᓪᓗᑎᒃ ᓄᑖᙳᕆᐊᖅᓯᒪᔪᓂᒃ 

ᐃᓕᓐᓂᐊᕈᑎᒃᓴᓂᒃ ᑲᑎᙵᓪᓗᑎᒃ ᒫᓐᓇᓕᓴᕐᓂᒃ ᐊᒻᒪ ᓄᑖᙳᕆᐊᖅᓯᒪᔪᓂᒃ ᐃᓕᓐᓂᐊᖅᑎᑦᑎᔾᔪᑕᐅᔪᓂᒃ ᒫᓂᑑᐸᒥ. 

ᐊᑐᓕᖅᑎᑕᐅᔭᕆᐊᖃᓪᓚᕆᒃᑐᖅ ᓂᕆᐅᒋᔭᐅᔪᖅ ᓄᓇᕘᓕᒫᒥ ᐃᓕᓐᓂᐊᕐᕕᓕᒫᓄᑦ ᐊᒡᒋᖅᐸᓪᓕᐊᔪᒥ 2026-2027 

ᐃᓕᓐᓂᐊᕐᓇᐅᑉ ᐊᕐᕌᒍᖓᓂ. ᑖᓐᓇ ᐅᖃᓪᓚᖕᓂᖅ ᓇᓗᓇᐃᖅᓯᓂᐊᖅᐳᖅ ᓄᑖᓂᒃ ᐃᓗᓕᖏᓐᓂᑦ ᐊᒻᒪ 

ᓅᑉᐸᓪᓕᐊᔪᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᓄᓇᖃᖅᑳᖅᓯᒪᔪᑦ ᑕᐅᑐᖅᑰᖅᑕᖏᓐᓂᒃ, ᖃᐅᔨᓴᖅᑐᓕᕆᓂᐅᑉ 

ᖃᓄᐃᑦᑑᓂᖓᓂᒃ, ᖃᐅᔨᓴᖅᑐᓕᕆᓂᕐᒥᒃ ᐊᒻᒪ ᖃᐅᔨᓴᖅᑐᓕᕆᓂᕐᒥᒃ ᑭᓇᐅᓂᖏᓐᓂᒃ ᑕᐅᑐᒃᖢᒋᑦ ᑭᖑᓂᑦᑎᓐᓂ 

ᐃᓕᓐᓂᐊᕈᑎᒃᓴᐅᓚᐅᖅᑐᑦ. ᐅᖃᐅᓯᖃᕐᓂᐊᖅᑐᒍᑦ ᖃᓄᖅ ᓄᑖᙳᕆᐊᖅᓯᒪᔪᑦ ᐃᓕᓐᓂᐊᕈᑎᒃᓴᑦ 

ᐋᖅᑭᒃᑕᐅᓯᒪᖕᒪᖔᑕ ᐅᐃᓐ ᕼᐋᓚᓐ (2015) 10 ᐊᖏᔪᑦ ᐃᓱᒪᒋᔭᐅᔪᑦ ᖃᐅᔨᓴᖅᑐᓕᕆᓂᕐᒥᒃ ᐊᒻᒪ ᖃᓄᖅ ᑕᒪᕐᒥᒃ 

ᐃᓱᒪᒋᔭᐅᔪᑦ ᐃᓕᓐᓂᐊᖅᑎᑦᑎᔾᔪᑕᐅᕙᖕᒪᖔᑕ ᐱᕙᓪᓕᐊᔾᔪᑕᐅᓪᓗᑎᒃ ᐃᓕᓐᓂᐊᓕᓵᖅᑐᓂᑦ ᖁᕝᕙᓯᖕᓂᓕᖕᓄᑦ 

10-ᒧᑦ. ᑭᖑᓪᓕᖅᐹᒥ, ᐅᖃᓪᓚᖕᓂᐊᖅᑐᑦ ᓯᕗᓕᖅᑎᐅᓂᒃᑯᑦ ᖃᓄᖅ ᐃᑲᔪᖅᑐᐃᔪᓐᓇᕐᒪᖔᑕ ᐃᓕᓴᐃᔨᓂᒃ 

ᐱᕙᒌᔭᖅᑎᓪᓗᒋᑦ ᐊᑐᓕᖅᑎᑦᑎᓂᕐᒥᒃ ᓄᑖᙳᕆᐊᖅᓯᒪᔪᒥᒃ ᐃᓕᓐᓂᐊᕈᑎᒃᓴᓂᒃ ᐅᑭᐊᒃᓵᖅ ᐊᒻᒪᓗᑦᑕᐅᖅ ᐃᓚᖏᓐᓂᒃ 

ᐃᓱᒪᒋᔭᐅᔪᓂᒃ ᐃᓱᒪᒃᓴᖅᓯᐅᕈᑎᒃᓴᓂᒡᓗ ᖃᓄᖅ ᐃᓚᓕᐅᔾᔨᔪᓐᓇᕐᒪᖔᑕ ᓄᓇᖃᖅᑳᖅᓯᒪᔪᑦ ᖃᐅᔨᓴᖅᑐᓕᕆᓂᕐᒥᒃ 

ᐃᓕᓐᓂᐊᕈᑎᒃᓴᓄᑦ ᐊᒻᒪ ᒪᔪᕋᐃᓐᓇᕐᓗᑎᒃ ᖃᖅᑲᒧᑦ.

ᓯᕙᑖᕐᕕᒃ, ᒪᐃ 30, 4:10 - 4:30 ᐅᓐᓄᒃᓴᒃᑯᑦ 

ᐊᑐᖅᑕᐅᓂᑯᑦ ᐃᓚᐅᕈᑎᒃᓴᑦ ᐊᓯᖏᓪᓗ ᐃᓕᓐᓂᐊᕐᕕᖕᒥ ᐃᓚᐅᕈᑎᒃᓴᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᔾᔪᑕᐅᔪᑦ − 
ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᖃᐅᔨᓴᖅᑐᓕᕆᓂᕐᒧᑦ ᐃᓕᓴᐃᔨᓄᑦ ᐊᒻᒪ ᓄᓇᓕᖕᒥᐅᓄᑦ

ᕗᕌᓐᓱᐊ ᒑᕕᓐ ᐊᒻᒪ ᓵᓇᓐ ᐹᒃᔅᑐ (ᐃᓕᓐᓂᐊᕐᕕᒃ ᔪᐊᔾ−ᒪᒃᑑᕗᓪ, ᓗᐃ−ᕆᐋᓪ ᐃᓕᓐᓂᐊᕐᕕᖓᓂ)

ᓯᓚᑦᑐᖅᓴᕐᕕᒡᔪᐊᖅ Saint-Boniface (ᓄᖅᑲᖅᑐᖅ), f.gauvin.14@gmail.com

ᐃᓚᐅᕈᑎᒃᓴᓂᒃ ᓈᓴᐃᓂᖅ, ᖃᐅᔨᓴᕐᕕᖕᒥ ᓴᓗᒻᒪᖅᓴᐃᓂᖅ, ᐃᓚᐅᕈᑎᒃᓴᑐᖃᐃᑦ (ᐃᓱᒫᓘᑕᐅᕐᔪᐊᖅᑐᖅ ᐊᒥᓱᓂ 

ᐃᓕᓐᓂᐊᕐᕕᖕᓂ), ᑐᖅᑯᖅᓯᓯᒪᓂᖅ, ᑐᐊᕕᕐᓇᖅᑐᓄᑦ ᐊᑐᖅᑕᐅᔪᑦ, ᑯᕕᔪᑦ ᐱᒻᒪᕆᐅᔪᑦ ᐃᓱᒪᒋᔭᒃᓴᑦ 

ᐅᖃᖃᑎᒌᒍᑕᐅᓗᑎᒃ ᖃᐅᔨᓴᖅᑐᓕᕆᓂᕐᒧᑦ ᐃᓕᓴᐃᔨᓄᑦ.

ᑖᓐᓇ ᐅᖃᓪᓚᖕᓂᐅᔪᖅ ᓇᐃᓈᕐᓗᒍ ᐅᖃᐅᓯᖃᕐᓂᐊᖅᑐᖅ 75 ᒥᓂᑦᓯᓂᒃ ᐃᓚᐅᕈᑎᒃᓴᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐃᓕᓐᓂᐊᖅᓯᓐᓈᑦ ᑲᑎᒪᓂᕐᒥ ᐊᑐᐃᓐᓇᐅᑎᓚᐅᖅᑕᕗᑦ ᖃᐅᔨᓴᖅᑐᓕᕆᓂᕐᒧᑦ ᐃᓕᓴᐃᔨᓄᑦ ᐅᑐᐱᕆ 24, 2025-ᒥ, 

52-ᖓᓂ ᐅᐃᕖᑐᑦ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᒪᕐᔪᐊᕐᓂᐅᔪᒥ ᓯᓚᑦᑐᖅᓴᕐᕕᖕᒥ ᓗᐃᔅ-ᕆᐋᓪ ᐅᐃᓂᐸᐃᒡᒥ. ᑖᓐᓇ 

ᐃᓕᓐᓂᐊᖅᓯᓐᓈᑦ ᑲᑎᒪᓂᖅ (12-ᓂᒃ ᐃᓚᐅᔪᖃᓚᐅᖅᑐᖅ) ᑐᕌᖓᑎᑕᐅᓚᐅᖅᐳᖅ ᒪᒃᑯᒃᑐᓄᑦ ᖃᐅᔨᓴᖅᑐᓕᕆᓂᕐᒧᑦ 

ᐃᓕᓴᐃᔨᓄᑦ ᖁᑦᑎᖕᓂᓕᖕᓄᑦ 7-ᒥᑦ 12-ᒧᑦ ᐊᔾᔨᒌᙱᑦᑐᓂᒃ ᐊᒃᓱᕈᕐᓇᖅᑐᓂᒃ ᓵᙵᔭᖃᖅᑐᓄᑦ ᐊᐅᓚᑦᑎᓂᕐᒥᒃ 

ᐃᓚᐅᕈᑎᒃᓴᓂᒃ ᖃᐅᔨᓴᕐᕕᖕᓂᑦ.

ᕿᒥᕐᕈᓂᖅ ᑲᓇᑕᒥ ᐃᓚᐅᕈᑎᒃᓴᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᑐᖃᑦᑕᖅᑐᓂ ᐅᖃᐅᓯᐅᓂᐊᕐᒥᔪᖅ, 

ᐊᐅᓚᑦᑎᓂᕐᒧᓪᓗ ᐱᓕᕆᔾᔪᑏᑦ ᑐᒃᓯᕋᐅᑕᐅᓂᐊᕐᒥᔪᑦ.

ᐊᔾᔨᑲᓴᖓᓂᒃ (ᐱᐅᓯᒋᐊᖅᓯᒪᔪᒥᒡᓗ) ᐃᓕᓐᓂᐊᖅᓯᓐᓈᑦ ᑲᑎᒪᓯᓐᓈᑦ ᒪᓂᒪᑎᑕᐅᔪᖃᕐᓂᐊᖅᐳᖅ ᖃᓪᓗᓈᑐᑦ 

ᖃᐅᔨᓴᖅᑐᓕᕆᓂᕐᒧᑦ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂ ᒫᓂᑑᐸᒥ (STAM) ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓄᑦ ᐅᓪᓗᖓᓂ 

ᐅᑐᐱᕆ 23, 2026−ᒥ.

ᓯᕙᑖᕐᕕᒃ, ᒪᐃ 30, 4:30 - 4:50 ᐅᓐᓄᒃᓴᒃᑯᑦ 

ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐅᐊᓕᓂᕐᒥᐅᑦ ᖃᐅᔨᓴᖅᑐᓕᕆᓂᕐᒥᒃ 
ᐃᓗᐊᖅᓴᐃᔨᙳᕆᐅᖅᓴᓂᕐᒧᑦ: A 20-ᐊᕐᕌᒍᒧᑦ ᐃᓱᒪᒋᔭᐅᔪᑦ

ᐊᓯᑕ ᐸᐅᓪ

Nunavut Arctic College, esther.powell@arcticcollege.ca  

ᑖᓐᓇ ᐅᓂᒃᑲᐅᓯᐅᔪᖅ ᐱᔾᔪᑎᖃᖅᐳᖅ ᐊᓯᔾᔨᖅᐸᓪᓕᐊᔪᒥᒃ ᐱᓕᕆᖃᑎᒌᒍᓯᕐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 
ᐅᐊᓕᓂᕐᒥᐅᑦ ᖃᐅᔨᓴᖅᑎᒻᒪᕆᑦ ᐃᓗᐊᖅᓴᐃᔨᙳᕆᐅᖅᓴᔪᓂᒃ ᐊᑐᖅᖢᑎᒃ ᐃᓄᖕᒥᒃ ᐃᓗᐊᖅᓴᐃᔨᙳᕆᐅᖅᓴᑎᑦᑎᔨᒥᒃ 
ᐊᕐᕕᐊᑦ, ᓄᓇᕗᒻᒥ. ᐅᓂᒃᑳᖅᑎ ᐊᓂᒍᐃᑎᓪᓗᒍ 2006-ᒥ, ᐃᓄᖕᓄᑦ ᑐᕌᖓᓪᓗᐊᑕᖅᑐᑦ ᖃᐅᔨᓴᕐᓃᑦ 
ᐱᑕᖃᓚᐅᙱᑦᑐᑦ ᐃᓗᐊᖅᓴᐃᔨᓄᑦ ᐃᓕᓐᓂᐊᕈᑎᒃᓴᑦ, ᓴᖅᑭᑦᑎᓪᓗᑎᒃ ᑐᓗᖅᑕᕈᑎᓂᒃ 
ᖃᐅᔨᔭᐅᔪᓂᒃ−ᑐᙵᕕᓕᖕᓂᒃ ᐱᓕᕆᔾᔪᓯᕐᓂᒃ ᐅᑭᐅᖅᑕᖅᑐᒥ ᐊᒻᒪ ᐃᓕᖅᑯᓯᕆᔭᐅᔪᓂᒃ ᑐᙵᕕᓕᖕᓂᒃ 
ᐃᓗᓕᖏᓐᓂᒃ. ᐃᓅᓯᒃᑯᑦ ᐊᑐᖅᑕᐅᓂᑯᑦ ᐋᖅᑭᒃᑕᐅᓯᒪᓪᓗᑎᒃ ᐅᑭᐅᖅᑕᖅᑑᑉ ᓯᓚᖓᓄᑦ, ᐃᓄᐃᑦ 
ᓂᕆᔾᔪᓯᑐᖃᖏᓐᓄᑦ, ᐊᒻᒪ ᐃᓄᐃᑦ ᐃᕐᓂᓱᒃᓰᔾᔪᓯᖏᓐᓄᑦ ᐃᓕᑕᕆᔭᐅᓯᒪᑦᑎᐊᓚᐅᙱᑦᑐᑦ ᖃᐅᔨᓴᖅᑐᓕᕆᓂᒃᑯᑦ 
ᐱᓕᕆᔾᔪᑕᐅᕙᒃᑐᑦ ᖃᐅᔨᒪᔾᔪᑎᒃᓴᓂᒃ ᑲᒪᒋᔭᖃᕐᓂᕐᒥᑦ.
ᐅᑭᐅᑦ ᐊᕙᑎᑦ ᐅᖓᑖᓄᑦ ᐱᓕᕆᖃᑦᑕᖅᓯᒪᓪᓗᓂ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, 
ᑎᒍᔭᐅᓯᒪᕝᕕᓕᕆᓂᕐᒥᒃ, ᐊᖏᕐᕋᒥ ᑲᒪᒋᔭᖃᕐᓂᕐᒥᒃ, ᐊᐅᓚᑦᑎᓂᕐᒥᒃ, ᒫᓐᓇᓗ ᐃᓕᓐᓂᐊᕐᓂᓕᕆᓂᕐᒥᒃ, ᐅᓂᒃᑳᖅᑎ 
ᑕᑯᓯᒪᕗᖅ ᐊᓯᔾᔨᖅᐸᓪᓕᐊᓂᖓᓂᒃ. ᐃᓄᐃᑦ ᖃᐅᔨᒪᓂᖏᑦ ᐃᓕᓴᕆᔭᐅᕙᓪᓕᐊᑐᐃᓐᓇᖅᐳᑦ ᐃᓗᐊᖅᓴᐃᓂᕐᒧᑦ 
ᖃᐅᔨᓴᖅᑐᓕᕆᓂᕐᒥ, ᐃᓚᒋᔭᐅᓪᓗᓂ ᖃᖓᑦᑎᐊᓵᖅ ᐃᓚᓕᐅᔾᔭᐅᓯᒪᓂᕆᔭᖓ ᐅᑯᓇᓂ, Potter ᐊᒻᒪ Perry. ᑕᒪᓐᓇ 
ᑲᔪᓯᕙᓪᓕᐊᓂᕆᔭᐅᔪᖅ ᐊᒃᑐᐊᓂᖃᖅᐳᖅ ᐊᖏᒡᓕᕙᓪᓕᐊᓂᖓᓄᑦ ᖃᐅᔨᓴᕐᓂᕆᔭᐅᔪᖅ, ᓄᓇᓕᖕᓂ ᑭᒡᒐᖅᑐᐃᓂᖅ, 
ᓄᓇᖃᖅᑳᖅᑐᓄᓪᓗ ᓯᕗᓕᖅᑎᐅᓂᖅ ᓴᙱᒃᑎᒋᐊᖅᑎᑦᑎᓯᒪᓪᓗᓂ ᖃᐅᔨᔾᔪᑕᐅᔪᓐᓇᖅᑐᓂᒃ ᑐᙵᕕᒋᔭᐅᔪᓂᒃ ᐃᓄᐃᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ.
ᒫᓐᓇ ᑲᑎᒪᑎᑦᑎᔨᐅᓚᐅᑲᒃᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᙱᑦᑎᐊᕐᓂᕐᒧᓪᓗ ᐱᓕᕆᐊᖑᕙᒃᑐᓄᑦ 
ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ, ᐅᓂᒃᑲᐅᓯᖃᖅᑐᖅ ᐅᖃᐅᓯᖃᖅᐳᖅ ᐊᑐᖅᑕᐅᔪᓐᓇᖅᑐᓂᒃ 
ᐃᓕᓴᐃᓂᐊᕐᓗᓂ ᖃᐅᔨᓴᖅᑐᓕᕆᓂᕐᒥᒃ ᐃᓄᐃᑦ ᐃᓕᖅᑯᓯᑐᖃᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐊᑐᖅᑕᐅᕙᒃᑐᓂᒃ ᐃᓚᓕᐅᔾᔨᓂᕐᒥᒡᓗ ᐃᓗᐊᖅᓴᐃᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ. ᑲᑎᒪᓂᖅ ᐃᓱᓕᔾᔪᑎᖃᖅᑐᖅ 
ᓇᓗᓇᐃᖅᓯᓂᕐᒥᑦ ᖃᓄᖅ ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓴᙱᓕᖅᐹᓪᓕᖅᑎᑦᑎᔪᖅ ᐃᓕᖅᑯᓯᕐᒥᑦ 
ᐊᑦᑕᕐᓇᖅᑕᐃᓕᒪᓂᕐᒥᑦ, ᐃᑲᔪᖅᑐᕐᓂᕐᒥᑦ ᓱᓕᔪᒥᑦ ᐃᓱᒪᒋᔪᓐᓇᐃᖃᑎᒌᖕᓂᕐᒥᓪᓗ, ᐱᕕᖃᖅᑎᑦᑎᓂᕐᒥᓪᓗ ᓯᕗᓂᒃᓴᕐᒥᑦ 
ᐃᓗᐊᖅᓴᐃᔨᓂᑦ ᑲᔪᓯᑎᑦᑎᓂᕐᒥᑦ ᐃᓚᓕᐅᔾᔨᓂᕐᒥᑦ, ᖃᐅᔨᔾᔪᑕᐅᔪᓐᓇᖅᑐᓂᑦ ᐱᑕᖃᑦᑎᐊᖅᑐᓂᑦ, 
ᐃᓕᖅᑯᓯᕐᒨᖓᔪᓂᓪᓗ ᑐᙵᕕᖃᕐᓂᕐᒥᑦ ᑲᒪᒋᔭᖃᕐᓂᕐᒥᑦ.

ᓯᕙᑖᕐᕕᒃ, ᒪᐃ 30, 4:50 - 5:10 ᐅᓐᓄᒃᓴᒃᑯᑦ 

ᐋᖅᑭᒃᓱᐃᕙᓪᓕᐊᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ ᐱᔾᔪᑎᒃᓴᖃᑦᑎᐊᙱᑦᑐᓄᑦ ᓄᓇᓕᖕᓄᑦ 
ᐃᓚᒋᔭᐅᓗᓂ ᓄᓇᓕᖕᓂ−ᐃᓚᐅᑎᑕᐅᔪᓄᑦ ᐃᓕᓐᓂᐊᖅᑎᓄᑦ−ᐊᐅᓚᑕᐅᔪᓄᑦ ᐱᓕᕆᐊᖑᔪᒧᑦ 

ᔭᓯᑲ ᑎᐋᓐ, ᒪᐃᕉᔅ ᓵᓪᕙᑐᐊ (Pueblo ᖃᐅᔨᓴᖅᑐᓕᕆᓂᖅ), Emils Zalite (ᓯᓚᑦᑐᖅᓴᕐᕕᒡᔪᐊᖅ ᑐᕌᓐᑐᒥ), ᓵᓴ 

ᒪᓂᐊᓯ (ᓯᓚᑦᑐᖅᓴᕐᕕᒡᔪᐊᖅ ᑐᕌᓐᑐᒥ)

ᑐᕌᓐᑐᒥ ᓯᓚᑦᑐᖅᓴᕐᕕᒡᔪᐊᖅ, jessica.deon@utoronto.ca 

ᐅᑭᐊᒃᓵᖅ 2025−ᒥ, ᐃᓕᓐᓂᐊᖅᑏᑦ ᐃᓚᐅᓚᐅᖅᐳᑦ CHM410−ᒥ ᖃᐅᔨᓴᖅᓯᓂᕐᒧᑦ ᐊᕙᑎᒥᒃ ᐃᓚᐅᕈᑎᒃᓴᓂᒃ 

ᐃᓚᐅᓚᐅᖅᐳᑦ ᓄᓇᓕᖕᓂ ᐱᓕᕆᖃᑎᒋᔭᐅᓪᓗᑎᒃ ᐱᓕᕆᐊᖑᔪᓄᑦ ᐋᖅᑭᒃᓱᖅᑕᐅᓯᒪᓪᓗᑎᒃ ᐊᑕᓕᖅᑎᑦᑎᔪᒪᓪᓗᑎᒃ 

ᖃᐅᔨᓴᖅᓯᓂᕐᒧᑦ ᐃᓚᐅᕈᑎᒃᓴᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᐱᓪᓚᑦᑖᖅᑐᓄᑦ ᓄᓇᕐᔪᐊᓕᒫᒥ 

ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᑦ. ᐃᓚᖓᑦ ᑖᒃᑯᐊ ᑲᑐᔾᔨᖃᑎᒌᒍᑕᐅᓚᐅᖅᑐᑦ Pueblo ᖃᐅᔨᓴᖅᑐᓕᕆᓂᕐᒧᑦ, 

ᐃᓕᓐᓂᐊᕐᓂᓕᕆᓂᕐᒧᑦ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᐱᓕᕆᐊᖃᖅᑐᑦ ᐃᑲᔪᖅᑐᐃᓪᓗᑎᒃ ᖃᐅᔨᓴᖅᑐᓕᕆᓂᕐᒥᒃ 

ᐃᓕᓐᓂᐊᕐᓂᕐᒥᒃ ᐊᒻᒪ ᓄᑖᓂᒃ ᓴᖅᑭᑦᑎᕙᓪᓕᐊᓂᕐᒥᒃ ᐃᑲᔫᑎᒃᓴᖃᑦᑎᐊᙱᑦᑐᓂᒃ ᐊᒻᒪ ᐅᖓᓯᒃᑐᒦᑦᑐᓂᒃ ᓄᓇᓕᖕᓂ 

ᑲᓇᑕᒥ ᐊᒻᒪ ᓄᓇᕐᔪᐊᓕᒫᒥ. ᐱᓕᕆᖃᑎᖃᑦᑎᐊᖅᖢᑎᒃ Pueblo ᖃᐅᔨᓴᖅᑐᓕᕆᓂᕐᒧᑦ ᑐᑭᒧᐊᒃᑎᑦᑎᔨᒻᒪᕆᖕᒥᒃ 

ᒪᐃᕉᔅ ᓵᓪᕙᑐᐊᒥᑦ, ᑎᓴᒪᐅᓪᓗᑎᒃ ᐃᓕᓐᓂᐊᖅᑎᑦ ᐋᖅᑭᒃᓯᓚᐅᖅᐳᑦ ᐊᒡᒐᒧᑦ ᐱᓕᕆᐊᒃᓴᓂᒃ ᕿᑎᐊᓃᑦᑐᓄᑦ 

ᐃᓕᓐᓂᐊᖅᑎᓄᑦ ᐊᑐᖅᖢᑎᒃ ᐊᑭᑭᑦᑐᓂᒃ pH-ᒥᒃ, ᐃᓱᕐᓂᖓᓂᒃ, ᐊᒻᒪ ᐆᓇᕐᓂᖓᓂᒃ ᖃᐅᔨᓴᐅᑎᓂᒃ. ᐱᓕᕆᐊᖑᔪᒥ 

ᐃᓕᓐᓂᐊᖅᑎᑦ ᐋᖅᑭᒋᐊᖅᓯᓚᐅᖅᐳᑦ ᖃᐅᔨᓴᖅᖢᑎᒡᓗ ᖃᐅᔨᓴᕈᑎᓂᒃ, ᐋᖅᑭᒃᓱᐃᓪᓗᑎᒡᓗ ᐅᑭᐅᖏᓐᓄᑦ ᓈᒻᒪᒃᑐᓂᒃ 

ᐱᓕᕆᖃᑎᒌᒍᑎᓂᒃ ᐃᓕᓐᓂᐊᕈᑎᒃᓴᓂᒃ, ᑲᑎᖅᓱᖅᑕᐅᓪᓗᑎᒃ ᐃᑭᐊᖅᑭᕕᒃᑯᑦ ᐱᓕᕆᔾᔪᑎᒧᑦ ᑕᐃᔭᐅᓪᓗᓂ Chem 

Sense.

ᑖᓐᓇ ᐅᓂᒃᑲᐅᓯᐅᓂᐊᖅᑐᖅ ᓇᓗᓇᐃᖅᓯᓂᐊᖅᑐᖅ ᐃᓗᓕᓪᓗᐊᑕᖏᓐᓂᒃ ᐱᓕᕆᐊᑉ ᐊᑐᓕᖅᑎᑕᐅᓂᖓᓂᒃ, 

ᐃᓚᐅᓪᓗᑎᒃ ᖃᓄᐃᓕᐅᕈᑕᐅᔪᒪᔪᑦ ᓄᓇᓕᖕᓂ ᐱᓕᕆᖃᑎᒋᔭᐅᓂᐊᖅᑐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ, 

ᐱᓕᕆᖃᑎᒌᖕᓂᕐᒧᑦ ᐱᕙᓪᓕᐊᑎᑦᑎᓂᖅ, ᐊᒻᒪ ᑐᙵᕕᓕᐅᕐᓂᖅ ᐃᓕᓐᓂᐊᖅᑎᓂᒃ ᖃᐅᔨᓴᕐᓂᕐᒥᒃ ᐃᑲᔪᖅᓱᐃᓂᕐᒧᑦ 

ᑐᑭᖃᑦᑎᐊᖅᑐᒥᒃ ᐊᑐᖅᓯᓂᕐᒧᑦ ᐃᓕᑦᑎᕙᓪᓕᐊᓂᕐᒥᒃ. ᐱᓕᕆᖃᑎᒌᖕᓂᖅ Pueblo ᖃᐅᔨᓴᖅᑐᓕᕆᔨᒃᑯᓐᓂ 

ᐊᑐᖅᑕᐅᓂᐊᖅᐳᖅ ᖃᐅᔨᓴᕈᑕᐅᓗᓂ ᑕᑯᑎᑦᑎᔾᔪᑕᐅᓗᓂ ᐱᕚᓪᓕᕈᑕᐅᕙᒃᑐᓂᒃ ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒡᓗ

ᐃᓚᓕᐅᔾᔨᓂᐊᕐᓗᓂ ᓄᓇᓕᖕᓂᒃ−ᐃᓚᐅᑎᑕᐅᔪᓂᒃ ᐱᓕᕆᐊᖑᔪᓂᒃ ᐃᓚᐅᕈᑎᒃᓴᓕᕆᓂᕐᒧᑦ ᐃᓕᓐᓂᐊᕈᑎᒃᓴᓄᑦ. 

ᑭᖑᓪᓕᖅᐹᒥ, ᓇᓗᓇᐃᖅᓯᓂᐊᖅᐳᒍᑦ ᐸᕐᓇᐅᑎᓂᒃ ᐊᑐᓕᖅᑎᑦᑎᓂᕐᒥᒃ ᐱᕙᓪᓕᐊᑎᑕᐅᔪᓂᒃ ᐱᓕᕆᐊᒃᓴᓂᒃ 

ᑲᓇᑕᐅᑉ ᐅᐊᖕᓇᖓᓂ, Indonesia−ᒥ, ᐊᒻᒪ ᐱᓕᐲᓐᒥ, ᐊᒻᒪᓗᑦᑕᐅᖅ ᐱᕕᒃᓴᐅᔪᓐᓇᖅᑐᓂᒃ ᓯᕗᓂᒃᓴᒥ 

ᐱᓕᕆᖃᑎᒌᒍᑕᐅᓂᐊᖅᑐᓂᒃ ᐃᓚᐅᕈᑎᒃᓴᓂᒃ ᖃᐅᔨᓴᕈᑎᓂᒃ ᑭᐅᔾᔪᑕᐅᔪᓐᓇᖅᑐᓂᒃ ᐃᓕᓴᐃᔨᓄᑦ ᐱᔭᐅᔭᕆᐊᓕᖕᓄᑦ

ᑖᒃᑯᓇᓂ ᓄᓇᓕᖕᓂ.

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 1:00-ᒥ 1:20-ᒧᑦ ᐅᓪᓗᒃᑯᑦ

ᐃᓚᐅᕈᑎᒃᓴᑦ ᐃᓚᐅᕈᑎᒃᓴᖏᑦ: ᑕᕐᕆᔮᒃᓴᓕᐅᕐᓂᕐᒧᑦ ᐱᒋᐊᖅᑕᐅᔪᖅ ᑕᑯᒃᓴᐅᑎᑦᑎᓂᕐᒧᑦ ᐊᔾᔨᒌᙱᕈᓘᔭᖅᑐᓂᒃ 
ᑮᓇᕐᓂᒃ ᐊᒻᒪ ᐃᓗᓕᖏᓐᓂᒃ ᐃᓚᐅᕈᑎᒃᓴᓂᒃ UBC Okanagan

ᑕᒥᐅᕋ ᕗᕇᒪᓐ, ᓘᒃᑖᖅ ᕌᐳᑦ ᒎᑎᓐ, ᓘᒃᑖᖅ ᓴᒪ ᓖ, ᒥᓯᐅᓪ ᑲᓇᓐ, ᑕᐃᑎ ᕋᒍ

ᐳᕆᑎᔅ ᑲᓚᒻᐱᐊᒥ Okanagan, tamara.freeman@ubc.ca 

ᑖᓐᓇ ᐱᓕᕆᐊᖅ ᓴᖅᑭᑎᑦᑎᕗᖅ "ᑭᒃᑰᕕᑕ" ᑕᕐᕆᔮᒃᓴᓂᒃ, ᖃᓄᐃᓕᐅᕈᑕᐅᔪᒪᔪᖅ ᐱᓕᕆᐊᖑᕙᓪᓕᐊᔪᒪᔪᖅ 

ᐃᓚᐅᕈᑎᒃᓴᓕᕆᔨᓄᑦ ᓯᓚᑦᑐᖅᓴᕐᕕᒡᔪᐊᕐᒥ ᐳᕆᑎᔅ ᑲᓚᒻᐱᐊᒥ, Okanagan ᓯᓚᑦᑐᖅᓴᕐᕕᖕᒥ, ᐋᖅᑭᒃᑕᐅᓯᒪᓪᓗᓂ 

ᐱᐅᓯᒋᐊᖅᑎᑦᑎᔾᔪᑕᐅᓇᓱᒃᖢᓂ ᐃᓚᓕᐅᔾᔨᓂᕐᒥᒃ ᐊᒻᒪ ᑕᑯᒃᓴᐅᓂᖅᓴᐅᓕᖁᓪᓗᒋᑦ ᐃᓕᖅᑯᓯᖃᑎᒌᙱᑦᑐᑦ 

ᐊᔾᔨᒌᙱᕈᓘᔭᖅᑐᑦ ᐃᔾᔪᐊᕈᒥᓇᖅᑐᑦ. ᓴᖅᑭᔮᖅᑎᑦᑎᓂᒃᑯᑦ ᐊᑐᐃᓐᓇᐅᔪᓂᑦ, ᑐᙵᕕᓕᖕᓂᑦ ᐊᐱᖅᓱᕐᓂᕐᒥᑦ 

ᐃᓕᓐᓂᐊᕇᖅᓯᒪᔪᓂᑦ ᖁᑦᑎᖕᓂᖅᓴᓂᓪᓗ ᐃᓕᓐᓂᐊᕇᖅᓯᒪᙱᑦᑐᓂᑦ ᐃᓕᓐᓂᐊᖅᑎᓂᑦ, ᐱᓕᕆᐊᖅ ᓇᓗᓇᐃᖅᓯᔪᖅ 

ᐅᓂᒃᑳᓂᑦ ᑕᐃᔅᓱᒪᓂᑐᖃᖅ, ᑲᔪᓰᓐᓇᖅᑐᓂᑦ, ᐅᕝᕙᓘᓐᓃᑦ ᐊᑐᖅᑕᐅᕙᒃᑐᓂᑦ ᐃᓚᐃᓐᓇᖏᓐᓂᑦ (HPSM) 

ᐃᓚᒋᔭᐅᔪᓂᑦ ᐊᑐᓕᖅᑎᑦᑎᓂᕐᒥᑦ ᓴᙱᓂᖅᓴᒥᑦ ᐃᓚᒋᔭᐅᓂᕐᒥᑦ ᑕᒪᐃᓐᓄᑦ ᒫᓐᓇᐅᔪᖅ ᐃᓕᓐᓂᐊᖅᑎᓄᑦ 

ᐃᓕᓐᓂᐊᖅᑎᐅᓛᖅᑐᓄᓪᓗ.

ᑕᕐᕆᔮᒃᓴᑦ ᑲᑎᙵᔾᔪᑕᐅᔪᓐᓇᖅᐳᑦ ᐃᓕᓐᓂᐊᖅᑎᓄᑦ ᑲᔪᖏᖅᓴᐃᔨᑦ ᐅᖃᐅᓯᖃᖅᖢᑎᒃ ᖃᐅᔨᓴᕐᓂᕐᒥᒃ ᐱᔪᒃᓯᓂᖏᓐᓂᒃ,

ᐃᖅᑲᓇᐃᔮᕆᔪᒪᔭᖏᓐᓂᒃ, ᐊᒻᒪ ᐃᓕᓐᓂᐊᕈᑎᓄᑦ ᐃᑲᔫᑎᒃᓴᓂᒃ. ᑐᑭᓯᕚᓪᓕᖅᑎᑦᑎᓇᓱᖕᓂᐊᖅᑐᑦ ᓯᓚᑦᑐᖅᓴᕐᕕᒡᔪᐊᕐᒥ

ᖃᐅᔨᓴᒐᒃᓴᐅᔪᓐᓇᖅᑐᓂᒃ−ᐊᒃᑐᐃᕐᔪᐊᖅᑐᖅ ᐱᓕᕆᔾᔪᓯᖅ ᖃᐅᔨᒪᔭᐅᔪᖅ ᒥᒃᖠᒋᐊᖅᑎᑦᑎᔪᓐᓇᕐᓂᖓᓂᒃ 

ᐊᔾᔨᒌᒃᑎᑦᑎᙱᓐᓂᕐᒥᒃ ᐊᒻᒪ ᓴᙱᒃᑎᒋᐊᖅᑎᑦᑎᔪᓐᓇᕐᓂᖓᓂᒃ ᖃᐅᔨᓴᖅᑐᓕᕆᓂᕐᒥᒃ ᑭᓇᐅᓂᕐᒥᓂᒃ.

ᐊᑕᐅᑦᑎᒃᑰᖃᑎᖃᖅᖢᓂ ᖃᓄᖅᑑᕈᑎᓄᑦ ᐊᔾᔨᒌᒃᑎᑦᑎᓂᕐᒥᒃ ᐊᒻᒪ ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᕐᒧᑦ (StEAR) 

ᑐᙵᕕᖓᓄᑦ ᐱᓕᕆᖃᑎᒌᖕᓂᕐᒧᑦ ᐊᓯᔾᔨᖅᐸᓪᓕᐊᓂᕐᒧᑦ, ᐱᓕᕆᐊᖅ ᐊᑐᓕᖅᑎᑦᑎᕗᖅ ᖃᓄᖅᑑᕈᑎᒃᓴᓄᑦ 

ᐱᓕᕆᐊᒃᓴᓂᒃ ᓴᙱᒃᑎᒋᐊᖅᑎᑦᑎᔪᒪᓪᓗᑎᒃ ᐊᔾᔨᒌᒃᑎᑦᑎᓂᕐᒥᒃ, ᐃᓚᓕᐅᔾᔨᓂᕐᒥᒃ, ᐊᒻᒪ ᐅᕕᓂᖃᑎᒋᙱᑕᒥᒃ 

ᐊᑭᕋᖅᑐᕐᓂᕐᒧᑦ ᐊᔪᙱᓐᓂᕆᔭᐅᔪᓂᒃ. ᐊᑐᕐᓗᒍ H5P (HTML5 ᑲᑎᖅᓱᖅᓯᒪᔪᖅ), ᐸᕐᓇᒃᐳᒍᑦ ᓴᖅᑭᑦᑎᔪᒪᓪᓗᑕ 

ᑐᓴᐅᒪᖃᑎᒌᒍᑎᓂᒃ ᐃᓗᓕᖏᓐᓂᒃ ᐊᖏᒡᓕᒋᐊᖅᑎᑦᑎᔪᒪᓂᕐᒧᑦ ᐃᓚᐅᑎᑦᑎᓂᕐᒥᒃ ᑲᑎᖅᓱᐃᓂᕐᒥᒡᓗ ᑎᑎᕋᖅᓯᒪᔪᓂᒃ 

ᐃᑲᔫᑕᐅᔪᓐᓇᖅᑐᓂᒃ ᖃᐅᔨᓴᐃᓐᓇᕐᓂᕐᒧᑦ ᐃᓚᒋᔭᐅᓂᕐᒥᒃ ᐊᒻᒪ ᐊᒃᑐᐃᓂᐅᔪᓂᒃ ᐃᓕᑦᑎᕙᓪᓕᐊᓂᕐᒧᑦ 

ᐱᕚᓪᓕᕈᑎᓂᒃ ᐱᓕᕆᐊᖑᔪᓂᒃ ᑲᓇᑕᒥ ᑲᑐᔾᔨᖃᑎᒌᑦ ᖃᐅᔨᓴᖅᑐᓕᕆᓂᕐᒧᑦ ᐊᔾᔨᒌᒃᑎᑦᑎᓂᕐᒥᒃ ᐃᓕᓐᓂᐊᖅᑐᓂᒃ 

(CCSES).

ᑭᖑᓂᐊᒍᑦ, ᓂᕆᐅᒃᐳᒍᑦ ᓴᖅᑭᑦᑎᔪᒪᓪᓗᑕ ᑲᔪᓰᓐᓇᖅᑐᓂᒃ ᑕᕐᕆᔭᒐᒃᓴᓂᒃ ᑐᕌᒐᖃᖅᑐᓂᒃ ᐊᓯᔾᔨᖅᓯᓂᕐᒥᒃ ᐱᓕᕆᕝᕕᖕᒥ

ᐃᓕᖅᑯᓯᕆᔭᐅᔪᓂᒃ ᒥᒃᖠᒋᐊᖅᑎᑦᑎᓂᒃᑯᑦ ᐃᓱᒪᒋᔭᐅᔪᓂᒃ ᑐᓗᖅᑕᕈᑕᐅᕙᒃᑐᓂᒃ, ᐱᒻᒪᕆᐅᑎᑉᐸᒡᓗᒋᑦ 

ᐃᓕᓐᓂᐊᖅᑎᑦ ᐃᑲᔪᕐᓂᕆᕙᒃᑕᖏᑦ ᑲᑎᒪᔾᔪᓯᐊᑎᒍᑦ, ᖃᐅᔨᒪᒋᐊᕐᓗᒋᓪᓗ ᐃᓕᓐᓂᐊᖅᑎᓕᒫᑦ−ᐱᓗᐊᖅᑐᒥ ᑕᐃᒃᑯᐊ 

ᐊᔪᖅᓴᕐᓂᖅᓴᒦᑦᑐᑦ−ᑕᑯᔪᓐᓇᕐᓗᑎᒃ ᓇᖕᒥᓂᖅ ᐊᔾᔨᒌᙱᓐᓂᕆᔭᖏᓐᓂᒃ ᑕᑯᒃᓴᐅᑎᑕᐅᓗᑎᒃ ᓯᕗᓂᒃᓴᒥ 

ᖃᐅᔨᓴᖅᑐᓕᕆᓂᕐᒧᑦ.

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 1:20-ᒥ 1:40-ᒧᑦ ᐅᓪᓗᒃᑯᑦ 

ᐊᖏᕐᕋᕆᔭᐅᔪᒥᑦ ᐊᖅᑯᑎᒧᑦ: ᒪᕐᕉᖕᓂ ᓯᓚᑦᑐᖅᓴᕐᕕᖕᓂ ᖃᐅᔨᓴᖅᑕᐅᓂᖅ ᓄᒃᑕᖅᑎᐅᕙᒃᑐᑦ 
ᖃᓄᐃᓕᖓᓂᖏᓐᓂᒃ ᐊᒻᒪ ᐃᓚᒋᔭᐅᓂᖏᓐᓂᒃ ᐱᒋᐊᓕᓵᖅᑐᓄᑦ ᐃᓚᐅᕈᑎᒃᓴᓂᒃ

ᓕᓐᓯ ᐸᓛᒃᔅᑖᒃ ᐊᒻᒪ W. ᓯᑏᕙᓐ ᒪᒃᓂᐅᓪ (ᐳᕆᑎᔅ ᑲᓚᒻᐱᐊᒥ ᓯᓚᑦᑐᖅᓴᕐᕕᒡᔪᐊᖅ - UBCO)

Thompson Rivers University, lblackstock@tru.ca 

ᐃᓚᒋᔭᐅᖅᑰᔨᓂᖅ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᑎᓄᑦ ᐊᒃᑐᐃᓲᖑᕗᖅ ᑕᒪᐃᓐᓂᒃ ᐃᓕᓐᓂᐊᖅᑕᖏᓐᓂᒃ ᐊᒻᒪ 

ᐃᓕᓐᓂᐊᖅᑎᑦ ᖃᓄᐃᙱᑦᑎᐊᕈᓯᖏᓐᓂᒃ, ᐊᒃᑐᐃᓗᐊᖅᐸᙱᖦᖢᑎᒃ ᐃᓕᓐᓂᐊᖅᑎᓂᒃ ᑕᐃᒪᙵᓂᑐᖃᖅ 

ᐃᓚᐃᓐᓇᖅᓯᐅᖅᑕᐅᕙᓚᐅᖅᑐᓂᒃ ᑭᒡᒐᖅᑐᖅᑕᐅᙱᓗᐊᖅᑐᓂᒡᓗ ᑲᑎᙵᔪᓂᑦ. ᒪᕐᕉᒃ ᐅᖃᓕᒫᒐᓕᐅᖅᑑᒃ 

ᐃᓚᐅᕈᑎᒃᓴᓂᒃ ᐃᓕᓴᐃᔨᐅᓪᓗᑎᒃ, ᐃᓚᒋᔭᐅᓪᓗᑎᒡᓗ ᑲᓇᑕᒥ ᑲᑐᔾᔨᖃᑎᒌᑦ ᖃᐅᔨᓴᖅᑐᓕᕆᓂᕐᒧᑦ ᐊᔾᔨᒌᒃᑎᑦᑎᓂᕐᒥᒃ

ᐃᓕᓐᓂᐊᖅᑏᑦ, ᑲᑎᙵᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᓴᖅᑎᑦ ᑲᓇᑕᓕᒫᒥ ᖃᐅᔨᓇᓱᒃᑐᑦ ᑭᓇᐅᓂᖏᓐᓂᒃ ᐊᒻᒪ 

ᐃᓚᒋᔭᐅᓂᖏᓐᓂᒃ ᐃᓕᓐᓂᐊᖅᑎᓂᒃ ᐊᖏᔪᓂᒃ ᐱᒋᐊᓕᓵᖅᑎᓪᓗᒋᑦ ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᒐᒃᓴᓂᒃ. 

ᐊᑕᐅᓯᖅ ᑎᑎᕋᖅᑎᐅᑉ ᐃᓕᓐᓂᐊᕐᕕᖓ ᐅᐸᒐᒃᓴᐅᓪᓗᐊᑕᖅᐳᖅ ᓯᓚᑦᑐᖅᓴᕐᕕᖕᒧᑦ, ᐅᓄᕐᓂᖅᓴᐃᑦ ᐃᓕᓐᓂᐊᖅᑏᑦ 

ᓅᑉᐸᒃᖢᑎᒃ ᓯᓚᑦᑐᖅᓴᕐᕕᒡᔪᐊᒧᑦ ᐊᓯᖏᓐᓂ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ, ᓄᓇᓕᕐᔪᐊᓂ, ᐊᓯᖏᓐᓂᓘᓐᓃᑦ 

ᓄᓇᓕᕐᔪᐊᓂ, ᐊᒻᒪᓗ ᓄᓇᖃᖅᖢᑎᒃ ᖃᓂᒋᔭᖓᓂᓘᓐᓃᑦ ᓯᓚᑦᑐᖅᓴᕐᕕᖕᒧᑦ. ᐊᐃᑉᐸᖓ ᑎᑎᕋᖅᑎᐅᑉ ᐃᓕᓐᓂᐊᕐᕕᖓ

ᐱᔨᑦᑎᕋᖅᐸᒃᐳᖅ ᓄᓇᓕᖕᒥᐅᑕᓂᒃ ᐃᓕᓐᓂᐊᖅᑎᓂᒃ ᓄᓇᖃᖅᑐᓂᒃ ᓯᓚᑦᑐᖅᓴᕐᕕᐅᑉ ᓯᓚᑖᓂ ᐊᒻᒪ 

ᓯᓚᑦᑐᖅᓴᕐᕕᒡᔪᐊᓕᐊᖅᐸᒃᑐᓂᒃ. ᑕᕝᕙᓂ ᐅᓂᒃᑲᐅᓯᖃᖅᑎᓪᓗᒋᑦ, ᑎᑎᕋᖅᑐᑦ ᐅᓂᒃᑲᐅᓯᖃᕐᓂᐊᖅᐳᑦ 

ᖃᐅᔨᓴᕈᑕᐅᓯᒪᔪᓂᒃ ᓯᕗᓪᓕᕐᒥ ᐊᕐᕌᒍᒥ ᐃᓚᐅᕈᑎᒃᓴᓂᒃ ᐃᓕᓐᓂᐊᖅᑎᓂᒃ ᑕᒪᐃᓐᓂᒃ ᓯᓚᑦᑐᖅᓴᕐᕕᖕᓂ, 

ᖃᐅᔨᓇᓱᒡᓗᑎᒃ ᐊᔾᔨᒌᙱᓐᓂᖏᓐᓂᒃ ᒪᕐᕉᖕᓂ ᐃᓕᓐᓂᐊᖅᑎᓂᒃ ᓄᒃᑕᖅᐸᖕᓂᖏᓐᓂᒃ, ᓇᒧᙵᐅᑲᑕᖕᓂᖏᓐᓂᒃ 

ᖃᖓᒃᑰᕐᓂᖏᓐᓂᒡᓗ, ᐊᒻᒪ ᐃᓅᕝᕕᒋᔭᖏᑕ ᐋᖅᑭᒃᓯᒪᓂᖏᓐᓂᒃ, ᐊᒻᒪ ᑲᑎᙵᑎᓪᓗᒋᑦ ᑖᒃᑯᐊ ᐱᔾᔪᑕᐅᔪᑦ 

ᐅᖃᐅᓯᐅᓯᒪᔪᓄᑦ ᐃᒻᒥᓂᒃ−ᓈᒻᒪᒃᓴᙱᓐᓂᕐᒧᑦ, ᐃᓂᖅᑎᕆᓂᕐᒧᑦ ᐃᓚᒋᔭᐅᓂᕐᒧᑦ, ᐃᓅᖃᑎᒌᖕᓂᕐᒧᑦ ᐃᓚᒋᔭᐅᓂᕐᒧᑦ, 

ᐊᒻᒪ ᐃᓕᓐᓂᐊᖅᑕᒥᓄᑦ ᐱᓕᕆᑦᑎᐊᕐᓂᕐᒧᑦ. ᐃᓚᐅᔪᑦ ᖃᐅᔨᕚᓪᓕᕐᓂᐊᖅᑐᑦ ᖃᓄᖅ ᐃᓱᒪᒋᔭᐅᔪᑦ 

ᐱᒋᐊᓕᓵᖅᑎᓪᓗᒋᑦ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᖅᑎᑦ ᓇᒧᙵᐅᑲᑕᖕᓂᖏᑦ ᐊᑐᖅᑕᐅᓲᖑᖕᒪᖔᑕ 

ᖃᐅᔨᒪᓕᕈᑕᐅᓗᑎᒃ ᐃᓚᐅᓂᕆᔭᖏᓐᓂᒃ ᐃᓕᓐᓂᐊᖅᑎᑦ ᐊᒻᒪ ᓯᓚᑦᑐᖅᓴᕐᕕᖕᒥ ᓄᓇᓕᖕᓂ, ᐊᐱᕆᔭᐅᓂᐊᖅᖢᑎᒡᓗ 

ᐅᖃᐅᓯᖃᖁᔭᐅᓗᑎᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᖁᔭᐅᓗᑎᒃ ᐊᒃᑐᐃᔾᔪᑕᐅᓲᓂᒃ ᓇᖕᒥᓂᖅ ᐃᓕᓐᓂᐊᖅᑎᖁᑎᖏᑕ 

ᖃᓄᐃᓕᕙᓪᓕᐊᓂᖏᓐᓂᒃ, ᐊᒻᒪ ᐊᒃᑐᐃᔾᔪᑕᐅᓇᔭᖅᑐᓂᒃ ᐱᐅᓛᒃᑯᑦ ᐃᓕᓴᐃᓂᕐᒧᑦ ᐊᒻᒪ ᐃᓕᑦᑎᕙᓪᓕᐊᓂᕐᒧᑦ 

ᐱᓕᕆᔾᔪᓯᕐᓄᑦ.

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 1:40-ᒥ 2:00-ᒧᑦ ᐅᓪᓗᒃᑯᑦ 

ᐃᓗᓕᖏᑦ ᑲᔪᓯᓂᖃᑦᑎᐊᕐᓂᕐᒧᑦ ᐊᒻᒪᓗ ᐃᓚᐅᕈᑎᒃᓴᓄᑦ ᐊᒃᑐᐃᔾᔪᑕᐅᕙᒃᑐᓄᑦ: EDI @ U of T

ᐋᓐᑐᕉ ᑎᒃᔅ, ᐊᓃᑕ ᕼᐅ, ᐸᓇᑦ ᐋᒻᔅᑐᕌᖕ, ᐊᓕᒃᔅ ᑎᓚᒨᓂᑲ

ᑐᕌᓐᑐᒥ ᓯᓚᑦᑐᖅᓴᕐᕕᒡᔪᐊᖅ, andrew.dicks@utoronto.ca 

ᑐᕌᓐᑐᒥ ᓯᓚᑦᑐᖅᓴᕐᕕᒡᔪᐊᕐᒥ, ᐱᓇᔪᒃᓯᒪᕗᑦ ᐊᕐᕌᒍᒐᓴ3ᓄᑦ ᓴᖅᑭᑦᑎᓇᓱᒃᖢᑎᒃ ᐱᓕᕆᕝᕕᖕᒥ ᐱᕕᒃᓴᓂᒃ 

ᑲᔪᓯᑎᑦᑎᔪᒪᓪᓗᑎᒃ ᓇᓕᒧᒌᒃᑐᓂᒃ, ᐊᔾᔨᒌᙱᕈᓘᔭᖅᑐᓂᒃ, ᐃᓚᓕᐅᔾᔨᓯᒪᔪᓂᒡᓗ ᐃᓕᓴᐃᓂᕐᒥᒃ ᐃᓕᑦᑎᕙᓪᓕᐊᓂᕐᒥᒡᓗ

ᐊᕙᑎᓕᖕᒥᑦ. ᒪᕐᕉᒃ ᐱᓕᕆᐊᖑᕙᓪᓕᐊᔪᒪᔪᑦ ᐅᓂᒃᑲᐅᓯᐅᓂᐊᖅᑑᒃ ᑕᕝᕙᓂ ᐅᓂᒃᑲᐅᓯᐅᔪᒥ.

ᓯᕗᓪᓕᕐᒥ, 2024−ᖑᓚᐅᖅᑎᓪᓗᒍ ᐃᓚᐅᕈᑎᒃᓴᓕᕆᔨᑦ ᐱᓕᕆᐊᖃᖅᓯᒪᕗᑦ ᖃᔅᓯᑲᓪᓚᖕᓂᒃ ᖃᕆᑕᐅᔭᒃᑯᑦ 

ᐊᐱᖅᓱᕈᓯᕐᓂᒃ ᐃᓕᓐᓂᐊᕇᖅᓯᒪᙱᑦᑐᓄᑦ ᐱᓕᕆᐊᖑᕙᒃᑐᒧᑦ ᐃᓕᓐᓂᐊᖅᑎᓄᑦ ᑕᐃᔭᐅᓪᓗᑎᒃ "ᐃᓗᓕᖅᑕᖏᑦ 

ᑲᔪᓯᔾᔪᑕᐅᑦᑎᐊᖅᓯᒪᔪᑦ": ᑕᒪᒃᑯᐊ ᓴᖅᑭᔮᖅᐸᒃᐳᑦ ᐱᓕᕆᕝᕕᒋᔭᐅᔫᑉ ᐃᑭᐊᖅᑭᕕᖓᑕ ᐃᑭᐊᖅᑭᕕᖓᓂ 

ᑕᑯᒃᓴᐅᑎᑦᑎᓪᓗᑎᒡᓗ ᐊᔾᔨᒌᙱᓐᓂᕆᔭᖏᓐᓂᒃ ᐃᓕᓐᓂᐊᖅᑏᑦ ᐱᔾᔪᑎᒋᓪᓗᒋᑦ ᓇᑭᙶᖅᓯᒪᓂᖏᑦ, ᓇᑭᙶᕐᓂᖏᑦ, 

ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐃᓅᕝᕕᖏᑦ, ᐃᓕᓐᓂᐊᕐᕕᖕᒥ/ᐃᓕᓐᓂᐊᕐᕕᖕᒥᐅᙱᑦᑐᖅ ᐃᓕᓐᓂᐊᖅᓯᒪᔭᖏᑦ, 

ᐱᓕᕆᐊᒃᓴᑦ ᐃᓕᓐᓂᐊᖅᑕᐅᔪᒃᓴᑦ ᐊᓯᖏᓪᓗ ᐃᓱᒪᒋᔭᒃᓴᑦ. ᑖᒃᑯᐊ ᐊᐱᖅᓲᑎᑦ ᐊᓯᖏᓪᓗ ᓲᕐᓗ ᖃᐅᔨᓴᒐᒃᓴᑦ ᐊᒻᒪ 

ᐃᓅᖃᑎᒌᖕᓂᕐᒧᑦ ᖃᓄᐃᓕᐅᕈᑎᑦ ᒪᓂᓴᐅᑕᐅᓲᖑᕗᑦ ᑕᖅᑭᑕᒫᑦ ᓯᑎᐱᕆ ᐊᒻᒪ ᒪᐃ ᐊᑯᓐᓂᖓᓂ ᐃᒃᓯᕙᐅᑕᐅᑉ 

ᑐᒡᓕᐊᓄᑦ ᐃᓕᓐᓂᐊᕇᖅᓯᒪᔪᓄᑦ ᑐᑭᓯᒋᐊᒐᒃᓴᑦ ᐃᕐᖐᓐᓈᖅᑕᐅᒃᑯᑦ ᑕᒪᐃᓐᓄᑦ ᐃᓕᓐᓂᐊᖅᑕᐅᔪᓕᒫᓄᑦ, ᐊᒻᒪ 

ᓯᕗᓪᓕᖅᐹᒥ ᐊᕐᕌᒍᒥ ᐃᓕᓐᓂᐊᖅᑎᓄᑦ ᐃᓕᓐᓂᐊᒐᒃᓴᓄᑦ ᐱᕙᓪᓕᐊᔪᓄᑦ.

ᐊᒻᒪᓗᑦᑕᐅᖅ, ᖁᑦᑎᖕᓂᖅᓴᒥ ᐊᕐᕌᒍᒥ ᐃᓕᓐᓂᐊᕌᓂᒃᓯᒪᙱᑦᑐᒥ ᐊᒻᒪ ᐊᓂᒍᐃᓯᒪᔪᒥ ᐃᓕᓐᓂᐊᖅᑎ ᖃᖓᑦᑎᐊᓵᖅ 

ᐋᖅᑭᒃᓱᐃᓚᐅᖅᐳᑦ 7−ᓂᒃ ᐊᑭᓐᓇᕐᒥᐅᑕᓂᒃ ᓂᕕᙵᖅᑕᐅᔪᒃᓴᓂᒃ ᐅᐸᒃᑕᐅᒐᔪᒃᑐᒥ ᐊᓪᓕᖅᐹᒥ ᓇᑎᕐᒥ 

ᖃᐅᔨᓴᕐᕕᖕᓂ ᐃᓚᒋᔭᐅᓪᓗᓂ "ᐃᓚᐅᕈᑎᒃᓴᓄᑦ ᐊᒃᑐᐃᔾᔪᑕᐅᕙᒃᑐᑦ". ᐃᓱᒪᒋᔭᐅᔪᖅ ᑕᕝᕙᓂ 

ᓇᓗᓇᐃᖅᓯᔪᒪᓂᐅᕗᖅ ᐊᔾᔨᒌᙱᑦᑑᑎᓂᒃ ᐃᓚᐅᕈᑎᒃᓴᓕᕆᔨᓂᒃ ᓇᑭᙶᕈᓘᔭᖅᑐᓂᒃ ᐊᓂᒍᐃᓯᒪᔪᓂᒃ 

ᐊᔪᕐᓇᖅᑐᖅᓯᐅᕈᑕᐅᕙᒃᑐᓂᒃ ᑲᔪᓯᓂᖃᑦᑎᐊᕈᒪᓪᓗᑎᒃ ᐱᓕᕆᕝᕕᒋᔭᒥᓂ ᐃᓚᐅᕈᑎᒃᓴᓕᕆᓂᕐᒥᒃ, ᑕᒪᒃᑯᐊᓗ 

ᐊᒃᑐᐊᓂᖃᖅᖢᑎᒃ ᖃᐅᔨᓴᕐᓂᕆᔭᒥᑎᒍᑦ ᐱᑐᐃᓐᓇᐅᙱᑦᑐᓄᑦ ᐱᓕᕆᕝᕕᒋᔭᐅᔪᒥ ᐱᓕᕆᐊᖑᕙᒃᑐᓄᑦ: 

ᑕᐃᒪᐃᓕᐅᖅᑐᖃᖅᑎᓪᓗᒍ ᑕᒪᒃᑯᐊ ᐱᓕᕆᐊᒃᓴᑦ ᓇᖕᒥᓂᖅ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᒥ ᐃᓂᒋᔭᐅᔪᒥ ᑲᔪᓯᑎᑦᑎᕙᒃᑐᑦ

ᖃᐅᔨᓴᖅᑕᐅᒋᐊᓕᖕᓂᑦ ᐊᒃᑐᐊᓂᓕᖕᓂᒃ ᒪᓂᓴᐅᑕᐅᕙᒃᐳᑦ ᐃᓕᓐᓂᐊᖅᑎᓄᑦ ᓂᕈᐊᖅᓯᓚᐅᙱᓐᓂᕐᒥᓂ 

ᐱᓕᕆᐊᒃᓴᓂᒃ ᒫᔾᔨᒥ ᐊᕐᕌᒍᑕᒫᑦ. 7-ᖑᔪᑦ ᐃᓕᓴᐃᔨᐅᖃᑕᐅᔪᑦ ᐅᑯᐊᖑᕗᑦ ᑭᐅᕈᓕᓐ ᐴᑐᔨ, ᔭᓂᕗ ᐲᑐ, ᐹᓕ 

ᐋᓄᓪᑦ, ᐹᓚ ᕼᐋᒪᓐ, ᒨᔅᑖᕙ ᐃᐅᓪ-ᓴᐃᔭᑦ, ᑕᐃᐋᓇ ᐋᒐ, ᐊᒻᒪ ᕋᐃᑦᓱᓪ ᐴᒃᔅ.

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 2:00-ᒥ 2:20-ᒧᑦ ᐅᓪᓗᒃᑯᑦ 

ᑲᑎᙵᖃᑎᒌᖕᓂᖅ ᐊᒻᒪ ᐱᖃᑎᒌᖕᓂᖅ: ᒪᕆᐊ Y. ᐅᕉᓴ, ᐳᐃᒍᖅᑕᐅᓯᒪᔪᖅ ᓄᓇᓕᖕᒥᐅᑕᖅ ᓂᕿᓕᕆᔨ 

ᔨᐊᕝ ᕋᐃᓄ−ᑳᓐᕼᐋᒻ ᐊᒻᒪ ᒪᕇᓖᓐ ᕋᐃᓄ−ᑳᓐᕼᐋᒻ

ᒍᕆᓐᕕᐅᓪ ᓯᓚᑦᑐᖅᓴᕐᕕᒃ, ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᖅ, Corner Brook, ᓂᐅᕙᐅᓐᓛᓐ, 

geoffraynercanham@hotmail.com

ᑲᑎᙵᖃᑎᒌᖕᓂᖅ: "ᑲᑎᙵᖃᑎᒌᖕᓂᖏᑦ ᐃᓅᖃᑎᒌᑦ ᖃᓄᐃᑦᑑᓂᖏᑦ ᓲᕐᓗ ᐅᕕᓂᐅᖃᑎᒌᙱᑦᑐᑦ, ᓇᓃᓐᓂᖏᑦ, 

ᐊᒻᒪ ᐊᕐᓇᐅᓂᖏᑦ/ᐊᖑᑕᐅᓂᖏᑦ, ᐃᓱᒪᒋᔭᐅᔪᑦ ᓴᖅᑭᑎᑦᑎᓂᖏᓐᓂᒃ ᖃᓕᕇᒃᑐᓂᒃ ᐊᒻᒪ ᑕᑎᖃᖃᑎᒌᒃᑐᓂᒃ 

ᐱᓕᕆᔾᔪᓯᕐᓂᒃ ᐊᔾᔨᒌᙱᑎᑦᑎᓂᕐᒥᒃ ᐅᕝᕙᓘᓐᓃᑦ ᐊᑲᐅᙱᓪᓕᐅᕈᑕᐅᔪᓂᒃ.” 

ᐃᓅᖃᑎᖃᕐᓂᖅ: "ᐃᑲᔪᖅᑐᐃᑦᑎᐊᕐᓂᖅ ᐱᔪᓐᓇᐅᑎᒋᔭᐅᔪᓂᒃ ᐅᓄᙱᓐᓂᖅᓴᓄᑦ ᐅᕝᕙᓘᓐᓃᑦ 

ᐃᓚᐃᓐᓇᖅᓯᐅᖅᑕᐅᙱᑦᑐᓄᑦ ᐃᓚᒋᔭᐅᙱᖦᖢᑎᒃ.” 

ᐅᓂᒃᑳᖏᓐᓂ ᐊᕐᓇᐃᑦ ᐃᓚᐅᕈᑎᒃᓴᓕᕆᓂᕐᒥᑦ, 'ᑲᑎᙵᖃᑎᒌᖕᓂᖅ' ᐊᒻᒪ 'ᐱᖃᑎᒌᖕᓂᖅ' ᑕᒪᕐᒥᒃ ᐱᒻᒪᕆᐅᔫᒃ 

ᐃᓅᖃᑎᒌᖕᓂᕐᒧᑦ ᐃᓱᒪᒋᔭᐅᔪᑦ. ᑕᑯᒃᓴᐅᑎᓐᓂᐊᖅᑕᕗᑦ ᐊᑑᑎᖃᕐᓂᖏᑦ ᐃᓗᓕᖏᓐᓂ ᐃᓅᓯᖓᓂ ᐊᒻᒪ 

ᐱᓕᕆᐊᕆᓯᒪᔭᖓᓂ ᒪᕆᐊ Y. ᐅᕉᓴ. ᐅᕉᓴ, ᐃᓅᓚᐅᖅᓯᒪᔪᖅ ᒪᓂᓚ, ᐱᓕᐲᓐᒥ 1892-ᖑᑎᓪᓗᒍ, ᐅᐊᓯᖕᑕᓐ, 

ᒥᐊᓕᒐᐃᑦ ᓯᓚᑦᑐᖅᓴᕐᕕᒡᔪᐊᖓᓄᑦ ᐃᓕᓐᓂᐊᕆᐊᓚᐅᖅᓯᒪᔪᖅ. ᑲᔪᓰᓐᓇᓚᐅᖅᐳᖅ, ᓄᓇᓕᖕᒥᐅᑦ 

ᐊᑭᕋᖅᑐᕋᓗᐊᖅᑎᓪᓗᒋᑦ ᐊᐃᓯᐊᒥᐅᓂᒃ. ᐊᔭᐅᖅᑐᖅᑕᐅᓪᓗᓂ ᓵᓕ ᔮᓐᓴᓐᒧᑦ, ᐃᓱᒪᑕᖅ ᐄᔭᒐᖅᑖᕐᕕᖕᒧᑦ, ᐅᕉᓴ 

ᐱᑖᓚᐅᖅᐳᖅ B.S.−ᒥᑦ. (ᐄᔭᒐᖅᑖᕐᕕᖕᓂ ᐃᓚᐅᕈᑎᒃᓴᓂᒃ) ᐊᒻᒪ M.S. (ᐄᔭᒐᖅᑖᕐᕕᒃ). ᐅᑎᓚᐅᖅᐳᖅ ᐱᓕᐲᓐᒧᑦ, 

ᑕᐃᑲᓂᓗ ᐱᐅᔪᒻᒪᕆᖕᒥᒃ ᐃᖅᑲᓇᐃᔮᖃᓚᐅᖅᖢᓂ ᐅᖃᐅᓯᕆᓂᐊᖅᑕᑦᑎᓐᓂᒃ. ᐊᐃᑦᑖᖑᒐᓗᐊᖅ, ᐅᕉᓴ 

ᑐᖁᑕᐅᓚᐅᖅᐳᖅ "ᐱᓕᕆᑎᓪᓗᒍ" ᐊᐃᑉᐸᖓᓂ ᐅᓇᑕᖅᑎᓪᓗᒋᑦ ᒪᓂᓚᒥ ᐅᓇᑕᕕᒡᔪᐊᕐᓇᖅ ᑐᒡᓕᐊᓂ.

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 2:40 3:00 ᐅᓪᓗᒃᑯᑦ

ᐊᔭᒍᑕᑦ, ᓂᐊᖂᑕᑦ, ᐊᒻᒪᓗ ᐱᐅᓂᖏᑦ: ᐃᓚᖏᑦ ᐊᓂᕐᓂᖃᕐᓇᖅᑑᑉ ᑕᑯᒃᓴᐅᓂᖓ

ᐊᓕᒃᓵᓐᑐ (ᓵᓐᑎ) ᐳᕆᒡᔅ

University of Victoria (BC), briggsag@uvic.ca 

ᐃᒪᖅ ᑯᓯᖅᑕᖅᑐᑦ ᐊᒻᒪ ᓂᓚᐃᑦ ᐊᓂᕐᓂᖃᕐᓇᖅᑐᒦᑦᑐᑦ ᓴᖅᑭᑎᑦᑎᓲᖑᕗᑦ ᐊᔾᔨᒌᙱᑦᑑᑎᓂᒃ ᑕᑯᒃᓴᐅᔪᓂᒃ 

ᑕᑯᔪᒥᓇᖅᑐᓂᒃ ᐊᒻᒪ ᐱᔪᒥᓇᖅᑐᓂᒃ, ᐊᓪᓛᑦ ᑲᒪᓇᒻᒪᕆᒃᑐᓂᒃ. ᐅᑭᐅᖅᑕᖅᑐᒥᐅᑦ ᑕᑯᒐᔪᓐᓂᖅᓴᐅᖕᒪᑕ ᓯᑯᓂᑦ 

ᐅᕙᑦᑎᓐᓂᓪᓕ ᖃᓪᓗᓈᓃᑦᑐᓂ. ᐅᓇ ᐅᖃᐅᓯᐅᔪᖅ ᐃᓚᐅᕈᑎᒃᓴᓕᕆᓂᖅ ᑐᑭᖃᑐᐃᓐᓇᖅᑐᖅ ᐊᒃᑐᐊᓂᖃᕐᓂᖓᓄᑦ 

ᐃᒪᕐᒧᑦ ᐊᒻᒪ ᐳᓪᓚᒨᖅᑐᑦ ᑲᑎᙵᓂᐅᔪᓄᑦ ᓂᓚᖕᓄᑦ, ᖃᐅᔨᒪᔪᕐᔪᐊᖑᙱᖦᖢᖓᓗ ᑕᐅᑐᒍᑎᓂᒃ ᐊᒻᒪ 

ᑕᐅᑐᑦᑎᐊᕈᑎᓂᒃ. ᑭᓯᐊᓂᓕ, ᑲᑎᖅᓱᐃᓯᒪᕗᖓ ᐃᓚᖏᓐᓂᒃ ᑐᓴᒐᒃᓴᓂᒃ ᐊᒻᒪ ᐊᔾᔨᙳᐊᓂᒃ, ᓇᖕᒥᓂᕆᔭᓐᓂᒃ 

ᐊᓯᓐᓂᓪᓗ (ᓲᖃᐃᒻᒪ ᐱᕚᓪᓕᕈᑎᖃᖅᐸᒃᖢᑎᒃ ᐊᔪᕐᓇᙱᒃᑳᖓᑦ), ᑕᑯᑎᑦᑎᓇᓱᒃᖢᖓ ᐊᔾᔨᒌᙱᑦᑑᑎᓂᒃ 

ᑕᐃᒪᐃᑦᑐᓂᒃ ᐊᒻᒪ ᑐᓂᓯᔪᒪᓪᓗᖓ ᓯᕗᓪᓕᖅᐹᖅᓯᐅᑎᒥᒃ ᐅᓂᒃᑳᕆᔪᒪᓪᓗᒍ ᖃᓄᖅ ᑕᒪᒃᑯᐊ 

ᑕᑯᒃᓴᐅᑎᑕᐅᕙᖕᒪᖔᑕ. ᑖᒃᑯᐊ ᑐᓂᓯᓪᓗᐊᖅᐳᑦ ᖁᙱᐊᖅᑎᐅᓚᐅᑲᒃᑐᒥᒃ ᖃᐅᔨᒪᓂᑐᐃᓐᓇᐅᙱᑦᑐᒥᒃ ᖃᖓ 

(ᖃᓄᐃᓕᖓᔪᖃᖅᑎᓪᓗᒍ) ᕿᓂᕋᔭᕐᒪᖔᑦ ᑕᐃᒪᐃᑦᑐᓂᒃ ᑕᑯᒃᓴᐅᑎᑕᐅᔪᓂᒃ ᑭᓯᐊᓂᓗᑦᑕᐅᖅ ᖃᐅᔨᒪᓕᕐᓗᑎᒃ 

ᖃᓄᖅ ᑕᐃᒪᐃᑉᐸᖕᒪᖔᑕ ᐊᑎᖏᓐᓂᒡᓗ ᑕᑯᔭᐅᔪᑦ.

ᓈᑦᑎᖑᔭ/ᓴᓇᑦᑕᐃᓕ, ᒪᐃ 31, 3:00 3:20 ᐅᓪᓗᒃᑯᑦ
ᐃᓐᓇᐅᓕᕐᓂᕐᒧᑦ ᓄᖅᑲᕐᓂᖅ ᐊᒻᒪ ᐊᓂᑲᑕᖕᓂᖅ ᖁᕕᐊᓱᑦᑎᐊᕐᓗᓂ!

ᔮᓐ ᐃᖕ ᐊᒻᒪ ᐅᐊᐃᓐ ᓕᑉᐸ

University of Lethbridge. engj@uleth.ca 

ᐅᖃᐅᓯᖃᓚᐅᖅᑕ ᖃᐅᑕᒫᑦ ᐱᙳᐊᕈᓯᕐᓂᒃ ᐃᓚᐅᕈᑎᒃᓴᓂᒃ ᑕᑯᒃᓴᐅᑎᑦᑎᔪᓂᒃ ᐊᒻᒪ Chem Guys ᑭᖑᓪᓕᖅᐹᒥᒃ 

ᐱᙳᐊᖅᑕᐅᔪᓂᒃ. 

ᐊᑭᓐᓇᕐᒥᐅᑕᑦ ᐃᓱᒪᒋᔭᐅᔪᑦ

ᐊᒃᑐᐊᓂᓖᑦ ᐃᔾᔪᐊᕈᒥᓇᖅᑐᓄᑦ: ᐱᓕᕆᖃᑎᒌᖕᓂᕐᒧᑦ ᐊᑭᓐᓇᕐᒥᐅᑕᖅ ᐃᓚᒋᔭᐅᓂᕐᒧᑦ ᐃᓚᐅᕈᑎᒃᓴᓕᕆᓂᕐᒧᑦ 

ᓕᓐᓯ ᐸᓛᒃᔅᑖᒃ, ᔭᓯᑲ ᐋᓕᖕᕼᐋᒻ, ᓯᐅᕋᓐ ᐳᕉᕗ

ᑖᒻᓴᓐ ᕆᕗᔅ ᓯᓚᑦᑐᖅᓴᕐᕕᒡᔪᐊᖅ,  lblackstock@tru.ca 

ᑲᔪᓯᑎᑦᑎᓂᖅ ᐃᓚᒋᔭᐅᑦᑎᐊᕐᓂᕐᒥᒃ ᐱᓪᓗᐊᑕᐅᕗᖅ ᐃᓕᓐᓂᐊᖅᑏᑦ ᑲᔪᓯᓂᖃᑦᑎᐊᕐᓂᖏᓐᓄᑦ ᓯᕗᓪᓕᕐᒥ 

ᐊᕐᕌᒍᒋᔭᐅᔪᒥ ᐃᓚᐅᕈᑎᒃᓴᓕᕆᓂᕐᒥᒃ, ᑭᓯᐊᓂᓗᑦᑕᐅᖅ ᐊᒥᓱᑦ ᐃᓚᐅᕈᑎᒃᓴᓕᕆᓂᕐᒧᑦ ᐃᓕᓐᓂᐊᖅᑏᑦ 

ᐊᒃᓱᕈᖅᐸᒃᐳᑦ ᐃᒻᒥᓂᒃ ᑕᑯᔪᓐᓇᕆᐊᒃᓴᖅ ᐊᑐᖅᑕᐅᓪᓗᐊᑕᖅᐸᒃᑐᓂᒃ ᐅᓂᒃᑳᖅᑐᐊᕆᔭᐅᔪᓂ ᑭᒃᑯᑦ 

ᐃᓚᐅᔭᕆᐊᖃᕐᒪᖔᑕ ᐃᓂᖅᑎᕆᓂᐅᔪᒥ. ᑖᓐᓇ ᐊᑭᓐᓇᕐᒥᐅᑕᖅ ᐱᕈᖅᑎᑦᑎᕗᖅ ᑭᖑᓂᑦᑎᓐᓂ ᓴᖅᑭᑕᐅᓚᐅᖅᑐᓂᒃ 

ᐱᓕᕆᐊᑦᑎᓐᓂᒃ, 'ᐊᒃᑐᐊᓂᓖᑦ ᐃᔾᔪᐊᕈᒥᓇᖅᑐᓂᒃ', ᐱᓕᕆᐊᒃᓴᕆᔭᐅᓪᓗᓂ ᐋᖅᑭᒃᑕᐅᓯᒪᓪᓗᓂ ᓯᕗᓪᓕᖅᐹᒧᑦ 

ᐊᕐᕌᒍᒧᑦ ᐃᓚᐅᕈᑎᒃᓴᓕᕆᓂᕐᒧᑦ ᐃᓕᓐᓂᐊᒐᒃᓴᓄᑦ ᑖᒻᓴᓐ ᕆᕗᔅ ᓯᓚᑦᑐᖅᓴᕐᕕᒡᔪᐊᕐᒥ ᐃᑲᔪᖅᑐᐃᓪᓗᓂ ᓄᓇᕐᔪᐊᕐᒥ 

ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᑎᑦᑎᓂᕐᒧᑦ ᑐᕌᒐᕆᔭᐅᔪᒥᒃ 4−ᒥᑦ: ᐱᐅᔪᒥᒃ ᐃᓕᓐᓂᐊᖅᑎᑦᑎᓂᖅ ᐃᑲᔪᕐᓗᒋᑦ 

ᐃᓕᓐᓂᐊᖅᑎᑦ ᑲᑎᙵᑎᓪᓗᒋᑦ ᓇᖕᒥᓂᖅ ᑭᓇᐅᓂᖏᓐᓂᒃ, ᐱᒻᒪᕆᐅᒋᔭᖏᓐᓂᒃ, ᐊᒻᒪ ᐱᔪᒪᔭᖏᓐᓂᒃ ᐃᓚᐅᕈᑎᒃᓴᓂᒃ 

ᐃᔾᔪᐊᒐᒃᓴᑦᑎᐊᕙᒃᑯᑦ. ᑲᒪᒋᔭᖃᑐᐃᓐᓇᙱᖦᖢᑎᒃ ᐱᓕᕆᔾᔪᑎᓄᑦ ᐊᓂᒍᖅᑕᐅᕙᓪᓕᐊᔪᓂᒃ, ᑖᓐᓇ ᐱᓕᕆᐊᖑᔪᖅ 

ᑐᙵᓱᒃᑎᑦᑎᕗᖅ ᐃᓕᓐᓂᐊᖅᑎᓂᒃ ᐃᓱᒪᒋᔭᖃᕐᓂᕐᒥᒃ ᐊᔾᔨᒌᙱᕈᓘᔭᖅᑐᓂᒃ ᐊᖅᑯᑎᒋᔭᐅᔪᓂᒃ ᐊᑐᖅᓯᒪᔭᖏᓐᓂᒡᓗ 

ᖃᐅᔨᓴᖅᑐᓕᕆᓂᕐᒥᒃ. 

ᑕᕝᕙᓂ ᐱᓕᕆᖃᑎᒌᒍᑕᐅᔪᒥ ᐊᑐᖅᑕᐅᒐᔪᙱᑦᑐᒥ ᐊᑭᓐᓇᕐᒥᐅᑕᒥ, ᑲᑎᒪᓂᕐᒥ ᐃᓚᐅᔪᑦ ᐃᓚᐅᖃᑦᑕᕐᓂᐊᖅᐳᑦ 

ᐋᖅᑭᒋᐊᖅᑕᐅᓯᒪᔪᒥ ᐊᒃᑐᐊᓂᓕᖕᓂ ᐃᔾᔪᐊᕈᒥᓇᖅᑐᓄᑦ ᐱᓕᕆᐊᒃᓴᕆᔭᐅᔪᒥ ᑕᑯᒃᓴᐅᑎᑦᑎᔪᒪᓂᕐᒧᑦ ᐅᒃᐱᕆᔭᐅᔪᒥᒃ

ᐃᓕᑦᑎᕙᓪᓕᐊᓂᕐᒧᓪᓗ ᑐᕌᕆᔭᐅᔪᓂᒃ ᑕᕝᕙᓂ ᐱᓕᕆᐊᖑᔪᒥ. ᐃᓚᐅᔪᑦ ᓇᓗᓇᐃᖅᓯᓂᐊᖅᐳᑦ ᐃᓱᒪᒋᔭᖃᕐᓗᑎᒡᓗ 

ᐃᔾᔪᐊᕈᒥᓇᖅᑐᓂᒃ ᐋᖅᑭᒃᓱᐃᓯᒪᔪᓂᒃ ᐃᓚᐅᕈᑎᒃᓴᓕᐅᕐᓂᕐᒧᑦ ᓇᒧᙵᐅᕙᓪᓕᐊᓂᕆᔭᖏᓐᓂᒃ ᐃᒻᒥᓂᒡᓗ 

ᐃᓱᒪᒋᔭᖃᕐᓗᑎᒃ ᐃᔾᔪᐊᒐᒃᓴᑦᑎᐊᕙᐅᓂᖏᓐᓂᒃ ᓄᓇᓕᖕᓂ. ᑕᒪᒃᑯᐊ ᐃᓱᒪᒋᔭᐅᔪᑦ ᐊᒥᖅᑳᕈᑕᐅᓂᐊᖅᐳᑦ 

ᐱᓕᕆᖃᑎᒌᖕᓂᒃᑯᑦ "ᐃᔾᔪᐊᕈᒥᓇᖅᑐᑦ ᑲᑎᒪᔨᑦ," ᑕᑯᒃᓴᐅᑎᑦᑎᓗᑎᒃ ᐊᑦᑎᒃᑐᒥᒃ−ᑐᓗᖅᑕᕈᑕᐅᔪᒥᒃ, 

ᐃᓚᓕᐅᔾᔨᓯᒪᑦᑎᐊᖅᑐᒥᒃ ᐊᔪᕈᓐᓃᖅᓴᕐᓂᕐᒥᒃ ᑕᒪᓐᓇᓗ ᓱᖏᐅᑎᔭᐅᑲᐅᑎᒋᔪᓐᓇᖅᖢᓂ ᐊᔾᔨᒌᙱᕈᓘᔭᖅᑐᓄᑦ 

ᐋᖅᑭᒃᓯᒪᔪᓄᑦ.

https://drive.google.com/open?id=14MyuKQGJyHhoyTwTBG6s1tmhrBlcLFkX

ᑐᓂᓯᒪᑦᑎᐊᕐᓂᖅ ᓯᓚᑦᑐᖅᓴᕐᕕᒡᔪᐊᕐᒥ ᐃᓕᓐᓂᐊᕐᓂᕐᒥᒃ ᓱᕈᖅᑎᕆᓗᐊᙱᑦᑐᓂ ᐃᓚᐅᕈᑎᒃᓴᓂ

ᐋᓐᑐᕉ ᑎᒃᔅ

ᑐᕌᓐᑐᒥ ᓯᓚᑦᑐᖅᓴᕐᕕᒡᔪᐊᖅ, andrew.dicks@utoronto.ca 

ᐊᕐᕌᒍᑦ ᐊᕙᑎᑦ ᐅᖓᑖᓄᑦ ᐃᓛᒃᑰᖅᑐᑦ ᐃᓕᓴᐃᔨᑦ ᐊᔾᔨᒌᙱᑦᑑᑎᓂᒃ ᓯᓚᑦᑐᖅᓴᕐᕕᖕᒥ ᐊᒻᒪ ᓯᓚᑦᑐᖅᓴᕐᕕᒡᔪᐊᓂ 

ᓴᖅᑭᑎᑦᑎᖃᑦᑕᖅᓯᒪᕗᑦ ᓱᕈᕐᓇᖅᑐᓂᒃ ᐃᓚᐅᕈᑎᒃᓴᓂᒃ, ᐱᔾᔪᑎᖃᓪᓗᐊᑕᖅᖢᑎᒃ ᐱᖁᑎᓂᒃ ᐊᒻᒪ ᐱᓕᕆᔾᔪᓯᕐᓂᒃ 

ᐊᑦᑕᕐᓇᙱᓐᓂᖅᓴᓂᒃ ᐃᓄᐃᑦ ᖃᓄᐃᙱᑦᑎᐊᕈᓯᖏᓐᓄᑦ ᐊᒻᒪ ᐊᕙᑎᒧᑦ, ᐃᓕᓐᓂᐊᖅᑎᖁᑎᒥᓄᑦ ᐊᒻᒪ 

ᖃᐅᔨᓴᖅᑐᓕᕆᓂᕐᒧᑦ ᐱᓕᕆᐊᓄᑦ. ᓄᓇᕐᔪᐊᓕᒫᒥ ᑲᔪᓰᓐᓇᕈᓐᓇᖁᔨᑎᓪᓗᒋᑦ ᐃᓚᐅᕈᑎᒃᓴᓕᐅᕐᕕᖕᓂ 

ᖁᕝᕙᖅᐸᓪᓕᐊᑐᐃᓐᓇᖅᑎᓪᓗᒍ, ᐃᓚᓕᐅᔾᔨᔭᕆᐊᖃᕐᓂᖅ ᓱᕈᕐᓇᖅᑐᓂᒃ ᐃᓚᐅᕈᑎᒃᓴᓂᒃ ᐃᓕᓐᓂᐊᖅᑎᓕᒫᓄᑦ 

ᐱᒻᒪᕆᐅᓕᖅᐳᖅ, ᐱᕙᒌᔭᕐᓗᒋᑦ ᐃᓕᓐᓂᐊᖅᑎᑦ ᐱᓇᔪᖃᑕᐅᔪᓐᓇᕐᓗᑎᒃ ᐃᖅᑲᓇᐃᔭᕐᕕᖕᒥ ᐊᒻᒪ ᐋᖅᑭᒃᓯᔪᓐᓇᕐᓗᑎᒃ 

ᐱᒻᒪᕆᐅᔪᓂᒃ ᐊᑲᐅᙱᓪᓕᐅᕈᑕᐅᔪᓂᒃ ᐊᑐᕐᓂᐊᖅᑕᖏᓐᓂᑦ.

ᓄᓇᒥᑦ ᓱᕈᖅᑎᕆᓗᐊᙱᑦᑐᓂᑦ ᐃᓚᐅᕈᑎᒃᓴᓂᑦ ᐊᖏᕈᑎ (GCC) ᑲᑎᙵᓪᓗᑎᒃ ᐱᓕᕆᐊᖑᕗᖅ ᑎᓕᐅᕆᓇᓱᒃᖢᑎᒃ 

ᓯᓚᑦᑐᖅᓴᕐᕕᖕᓂᑦ ᓯᓚᑦᑐᖅᓴᕐᕕᒡᔪᐊᓂᒡᓗ ᐊᓯᔾᔩᔪᓂᑦ ᐃᓕᓐᓂᐊᕈᑎᓂᑦ ᓯᕗᓂᑦᑎᓐᓂᑦ ᐃᓚᐅᕈᑎᒃᓴᓕᕆᔨᓂᑦ. ᒫᓐᓇ 

250−ᑲᓴᐃᑦ ᓯᓚᑦᑐᖅᓴᕐᕖᑦ ᓯᓚᑦᑐᖅᓴᕐᕕᒡᔪᐊᓪᓗ ᐃᓚᐅᔪᑦ: ᖃᐅᔨᓴᕐᕕᒻᒪᕆᖕᓂᑦ ᓯᓚᑦᑐᖅᓴᕐᕕᒡᔪᐊᓂᑦ 

ᐃᓕᓐᓂᐊᕌᓂᒃᓯᒪᙱᑦᑐᓄᑦ ᐃᓕᓐᓂᐊᕐᕕᖕᓄᑦ ᓄᓇᓕᖕᓂᑦ ᓯᓚᑦᑐᖅᓴᕐᕕᖕᓄᑦ, ᑲᓇᑕᒥᑦ ᓄᓇᕐᔪᐊᒥᓗ. ᐃᓚᖃᖅᐳᑦ 

ᑐᕌᓐᑐᒥ ᓯᓚᑦᑐᖅᓴᕐᕕᒡᔪᐊᕐᒥ (ᓯᕗᓪᓕᖅᐹᖑᓪᓗᑎᒃ ᑲᓇᑕᒥ (ᒥᐊᓕᒐᕐᒥᐅᖑᙱᑦᑐᓪᓗ) ᓯᓚᑦᑐᖅᓴᕐᕕᒡᔪᐊᖅ 

ᐊᑎᓕᐅᕆᓪᓗᑎᒃ ᐊᖏᕈᑎᒥᒃ 2016-ᒥ) ᐊᒻᒪ 19-ᖑᔪᑦ ᐊᓯᖏᑦ ᑲᓇᑕᒥ. ᐊᓯᔾᔨᒐᒃᓴᐅᔪᖅ ᐱᓕᕆᔾᔪᑕᐅᓂᐊᖅᑐᖅ 

ᐱᕕᖃᖅᑎᑦᑎᕗᖅ ᑭᒃᑯᓕᒫᓂᒃ ᐃᓚᐅᔪᓐᓇᕐᓗᑎᒃ ᐊᑲᐅᓛᒃᑯᑦ ᓄᓇᓕᖕᓂ ᐱᔭᐅᔭᕆᐊᓕᖕᓄᑦ ᐃᓕᓐᓂᐊᕐᕕᖕᒥ: 

ᐱᓕᕆᐊᒃᓴᖅ ᐊᔾᔨᐅᙱᑉᐳᖅ ᑭᓯᐊᓂ ᑭᑭᑕᐅᙱᖦᖢᓂ.

ᑖᓐᓇ ᐊᑭᓐᓇᕐᒥᐅᑕᖅ ᑕᑯᒃᓴᐅᑎᑦᑎᕗᖅ ᖃᓄᖅ ᓱᖏᐅᑎᔪᓐᓇᕐᒪᖔᑦ GCC−ᑯᑦ ᐱᓕᕆᔾᔪᑕᐅᖃᑦᑕᕐᓂᐊᖅᑐᒥᒃ 

ᐊᔾᔨᒌᙱᕈᓘᔭᖅᑐᓄᑦ ᓯᓚᑦᑐᖅᓴᕐᕕᖕᓄᑦ ᓯᓚᑦᑐᖅᓴᕐᕕᒡᔪᐊᓄᓪᓗ, ᑐᕌᕆᔭᖃᕐᓗᑎᒃ ᑎᓕᐅᕆᓂᕐᒥᒃ 

ᐊᖏᒡᓕᒋᐊᖅᑎᑦᑎᓂᕐᒥᒃ ᐃᓚᐅᓂᕐᒥᒃ.

ᐋᖅᑭᒃᓱᐃᕙᓪᓕᐊᓂᖅ ᑲᔪᓰᓐᓇᕈᓐᓇᖅᑐᒥᒃ ᓄᓇᓕᖕᓂ ᓯᓚᑦᑐᖅᓴᕐᕕᖕᒥ ᐊᔪᕈᓐᓃᖅᓴᒐᒃᓴᓂᒃ−ᑐᙵᕕᓕᖕᓂᒃ 
ᐃᓕᓐᓂᐊᕇᖅᓯᒪᙱᑦᑐᓄᑦ ᖃᐅᔨᓴᖅᓯᓂᕐᒧᑦ ᐱᓕᕆᖃᑦᑕᖅᓯᒪᓂᑰᓂᕐᒧᑦ ᐱᓕᕆᐊᖑᕙᒃᑐᒥᒃ

ᒥᓚᓂ ᕼᐋᕕ ᐊᒻᒪ ᕼᐃᐊᑐ M. ᓰᑦᔅ 

ᔮᓐᓴᓐ ᑲᐅᓐᑎ ᓄᓇᓕᖕᓂ ᓯᓚᑦᑐᖅᓴᕐᕕᒃ, Overland Park, KS, ᒥᐊᓕᒐᕐᒥ, mharve14@jccc.edu 

ᐃᓕᓐᓂᐊᒐᒃᓴᖅ−ᑐᙵᕕᓕᒃ ᐃᓕᓐᓂᐊᕌᓂᒃᓯᒪᙱᑦᑐᓄᑦ ᖃᐅᔨᓴᕐᓂᕐᒥᒃ ᐊᑐᕐᓂᑯ (CURE) ᐱᓪᓚᑦᑖᖑᓪᓗᓂ 

ᖃᐅᔨᓴᕐᓂᕐᒥᒃ ᐊᑐᕐᓂᑯ ᐃᓕᔭᐅᓯᒪᓪᓗᓂ ᐃᓕᓐᓂᐊᒐᒃᓴᒧᑦ ᐃᓚᒋᔭᐅᓪᓗᓂ ᐱᔭᕆᐊᖃᒐᔪᒃᑐᓄᑦ ᐱᓕᕆᐊᒃᓴᒧᑦ 

ᐃᓕᓐᓂᐊᕈᑎᒧᑦ. CUREs ᐱᕕᖃᖅᑎᑦᑎᓲᖑᕗᑦ ᐃᓕᓐᓂᐊᖅᑎᓂᒃ ᐃᓚᐅᔪᓐᓇᖅᖢᑎᒃ ᖃᐅᔨᓴᓪᓚᑦᑖᖅᑐᓂᒃ 

ᑐᒃᓯᕋᕆᐊᖃᙱᖦᖢᑎᒃ ᐊᔪᕆᖅᓱᖅᑕᐅᔪᒥᒃ ᖃᐅᔨᓴᕐᓂᕐᒥᒃ, ᐊᒻᒪ ᐊᑭᓕᖅᓱᖅᑕᐅᙱᖦᖢᑎᒃ ᖃᐅᔨᓴᕐᕕᖕᒦᑉᐸᒡᓗᑎᒃ. 

ᑕᒪᓐᓇ ᐱᓕᕆᓯᒋᐊᓚᐅᖅᑳᖅᑎᓐᓇᑎᒍᑦ CUREs−ᖃᓚᐅᖅᐳᒍᑦ ᒪᕐᕉᖕᓂᒃ ᐊᔪᕈᓐᓃᖅᓴᒐᒃᓴᓂᑦ ᓄᓇᑦᑎᓐᓂ 

ᓯᓚᑦᑐᖅᓴᕐᕕᖕᒥ ᕿᓂᓚᐅᖅᐳᒍᓪᓗ ᖃᓄᖅ ᐊᖏᒡᓕᒋᐊᖅᑎᑦᑎᔪᓐᓇᕐᒪᖔᑦᑕ ᑕᒪᒃᑯᓂᖓ ᒪᓂᒪᑎᑕᐅᔪᓂᒃ ᑕᒪᐃᓐᓄᑦ 

ᖃᐅᔨᓴᖅᑐᓕᕆᓂᕐᒧᑦ ᐊᔪᕈᓐᓃᖅᓴᒐᒃᓴᓄᑦ ᐱᑎᑦᑎᔪᒪᓪᓗᑕ ᐱᕕᒃᓴᒃᑲᓐᓂᕐᓂᒃ ᐃᓕᓐᓂᐊᖅᑎᓄᑦ ᐃᓚᐅᔪᓐᓇᕐᓗᑎᒃ 

ᐱᓪᓚᑦᑖᓂᒃ ᖃᐅᔨᓴᖅᑐᓕᕆᓂᕐᒥᒃ ᐱᓕᕆᖃᑦᑕᖅᓯᒪᔭᖏᓐᓂᒃ.  ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐱᓕᕆᐊᖑᔪᖅ, 

ᑮᓇᐅᔭᖃᖅᑎᑕᐅᓪᓗᓂ ᑲᓇᑕᓕᒫᒥ ᑭᒡᓕᓯᓂᐊᕐᓂᕐᒧᑦ ᑐᙵᕕᒋᔭᐅᔪᒥᑦ ᓴᖅᑭᑎᑦᑎᓚᐅᖅᐳᖅ ᑲᔪᓰᓐᓇᕈᓐᓇᖅᑐᒥᒃ 

CURE−ᒧᑦ ᐱᓕᕆᐊᖑᕙᒃᑐᒥᒃ ᐅᑯᑎᒎᓇᖅ, ᐃᓕᑦᑎᕙᓪᓕᐊᓂᕐᒧᑦ ᓄᓇᓕᖕᓂ, ᑕᐅᑐᒐᖃᓪᓗᐊᑕᖅᖢᑎᒃ 

ᐱᓕᕆᕝᕕᒋᔭᐅᔪᒥ ᐊᓯᔾᔨᕐᓂᕆᔭᐅᔪᒥᒃ. ᑖᓐᓇ ᐱᓕᕆᐊᖑᔪᖅ ᑲᒪᒋᔭᖃᓚᐅᖅᐳᖅ ᑐᓗᖅᑕᕈᑕᐅᕙᒃᑐᓂᒃ ᓴᖅᑭᑦᑎᓪᓗᑎᒃ

ᖃᐅᔨᓴᕐᓂᕐᒥᒃ "ᐃᓕᖅᑯᓯᕆᔭᐅᔪᒥᒃ" ᐱᑎᑦᑎᓪᓗᑎᒡᓗ ᐃᑲᔪᖅᑐᐃᓂᔨᓄᑦ ᐱᓕᕆᕝᕕᖕᒥᑦ. ᑐᕌᒐᕆᔭᐅᔪᑦ ᐱᓕᕆᐊᒧᑦ 

ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᒐᒃᓴᓂᒃ ᐊᑐᕐᓗᑎᒃ CUREs−ᓂᒃ ᐅᓄᖅᓯᒋᐊᕐᓗᒋᓪᓗ 

ᖃᔅᓯᐅᓂᖏᑦ ᐊᔾᔨᒌᙱᕈᓘᔭᖅᑐᓪᓗ ᐃᓕᓐᓂᐊᖅᑎᑦ ᐃᓚᐅᔪᑦ ᖃᐅᔨᓴᖅᑐᓕᕆᓂᕐᒥᒃ ᓄᓇᓕᖕᓂ ᓯᓚᑦᑐᖅᓴᕐᕕᖕᓂᑦ. 

ᐃᓚᐅᕈᑎᒃᓴᓕᕆᕝᕕᖕᒥ, ᐊᕐᕕᓂᓕᖕᓂᒃ ᐃᓕᓴᐃᔨᖃᖅᐳᒍᑦ ᒫᓐᓇ CUREs−ᓂᒃ ᐃᓕᓐᓂᐊᒐᒃᓴᓂᒃ, ᐅᑯᓂᖓ 

ᐃᓚᖃᖅᖢᑎᒃ: ᐃᓚᐅᕈᑎᒃᓴᓂᒃ, ᐱᕈᖅᑐᓂᒃ ᐃᓚᐅᕈᑎᒃᓴᓂᒃ, ᐆᒪᓂᖃᖅᑐᓂᒃ ᐃᓚᐅᕈᑎᒃᓴᓂᒃ, ᑐᙵᕕᖏᓐᓂᒃ 

ᐃᓚᐅᕈᑎᒃᓴᓂᒃ, ᐊᒻᒪ ᑐᙵᕕᖏᓐᓂᒃ ᐱᕈᖅᑐᓂᒃ ᐊᒻᒪ ᐆᒪᔪᓂᒃ ᐃᓚᐅᕈᑎᒃᓴᓂᒃ. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 

ᓴᖅᑭᑕᐅᔪᑦ ᐃᓚᖃᕐᓂᐊᖅᐳᑦ ᖃᐅᔨᓴᕈᑎᓂᒃ ᐃᓕᓐᓂᐊᕐᕕᖕᒥ ᐃᓚᐅᔪᓂᒃ, ᐃᓕᓐᓂᐊᖅᑎᑦ ᖃᐅᔨᓴᖅᑕᐅᓂᑯᖏᓐᓂᒃ, 

ᐊᐱᖅᓱᖅᑕᐅᔪᓂᒃ ᑎᑎᕋᖅᓯᒪᔪᓂᒃ, ᐊᒻᒪ ᐱᓕᕆᕝᕕᖕᒥ ᑎᑎᕋᖅᓯᒪᔪᓂᒃ.

ᖃᕆᑕᐅᔭᒃᑯᑦ ᐅᖃᐅᓯᒃᑯᑦ ᖃᐅᔨᓴᕈᑎᑦ ᐃᓚᐅᕈᑎᒃᓴᓕᕆᓂᕐᒧᑦ

ᓛᑕᓐ ᓵ

Athabasca University, lawtons@athabascau.ca 

AI ᐊᓯᔾᔨᕈᑕᐅᓯᒪᕗᖅ ᖃᓄᖅ ᐃᓕᓴᐃᔩᑦ ᖃᐅᔨᓴᖅᐸᖕᓂᖏᓐᓂᒃ ᐃᓕᓐᓂᐊᖅᑏᑦ ᐊᖑᒻᒪᑎᒐᓗᐊᕐᒪᖔᑕ 

ᐃᓕᑦᑎᕙᓪᓕᐊᓂᕐᒧᑦ ᑐᕌᕆᔭᐅᔪᓂᒃ. ᖃᖓᙳᓚᐅᕐᓂᖓᓂᑦ, ᓇᓗᓇᐃᒐᒃᓴᑦ ᖃᐅᔨᓴᕈᑎᑦ ᐱᒻᒪᕆᐅᕗᑦ ᐃᓕᓴᖅᓯᓂᕐᒧᑦ

ᐃᓕᑦᑎᕙᓪᓕᐊᓂᖕᒥᑦ. ᐅᖃᐅᓯᒃᑯᑦ ᖃᐅᔨᓴᖅᑕᐅᓃᑦ ᓇᓖᕌᒐᒃᓴᐅᕗᑦ ᑐᑭᖃᑦᑎᐊᖅᑐᓂᒃ, ᓇᓗᓇᐃᒐᒃᓴᐅᔪᓂᒃ 

ᖃᐅᔨᓴᕈᑕᐅᔪᓐᓇᖅᑐᓂᒃ. ᑖᓐᓇ ᐊᑭᓐᓇᕐᒥᐅᑕᖅ ᐅᖃᐅᓯᖃᖅᐳᖅ ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᓂᒃ 

ᐊᑐᖅᑕᐅᕙᖕᓂᖏᓐᓂᒡᓗ ᐊᑐᖅᑐᖃᕐᓂᐊᕐᓗᓂ ᐅᖃᐅᓯᒃᑯᑦ ᐊᐱᖅᑯᑎᒃᓴᓂᒃ ᖃᐅᔨᓴᖅᓯᔪᒪᓂᕐᒧᑦ ᐃᓕᓐᓂᐊᖅᑏᑦ 

ᑐᑭᓯᐅᒪᓂᕆᔭᖏᓐᓂᒃ ᐃᓄᒋᐊᒃᑐᓂ ᐃᓚᐅᔪᓂ, ᖃᕆᑕᐅᔭᒃᑯᑦ, ᑭᓱᑐᐃᓐᓇᓄᑦ ᐃᓚᐅᕈᑎᒃᓴᓄᑦ ᐊᔪᕈᓐᓃᖅᓴᒐᒃᓴᓄᑦ.

ᐅᑭᐅᖅᑕᖅᑐᒥ ᖃᐅᔨᓴᖅᑐᓕᕆᓂᖅ: ᖃᐅᔨᒪᓂᖅ ᐅᓪᓗᒥ ᖃᐅᒃᐸᑦ ᓴᙱᓂᖅᓴᐅᓂᐊᖅᑐᖅ

ᐋᓐᑐᕆᐊ ᑎᐊᓚ

ᓄᓇᑦᑕ ᓯᓚᑦᑐᖅᓴᕐᕕᒃ, ᓄᓇᕗᒻᒥ ᓯᓚᑦᑐᖅᓴᕐᕕᒃ

ᐊᑐᖅᓯᒪᔭᕗᑦ ᐃᓕᑦᑎᕙᓪᓕᐊᓂᖅ ᐃᓕᑦᑎᕙᓪᓕᐊᓂᕐᓗ ᖃᐅᔨᓴᖅᑐᓕᕆᓂᖅ ᐅᑭᐅᖅᑕᖅᑐᒥ

ᑭᐊᕋ ᐸᒥᐅᓕᒃ, ᓗᐊᕋ ᐳᐱᒃ-ᕼᐃᐅᓴᓐ, ᕼᐅᑉ ᒪᒃᐸ

ᑭᕙᓪᓕᕐᒥ ᓯᓚᑦᑐᖅᓴᕐᕕᒃ, ᓄᓇᕗᒻᒥ ᓯᓚᑦᑐᖅᓴᕐᕕᒃ

ᐊᑐᖅᓯᒪᔭᕗᑦ ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕗᒻᒥ

ᔭᓂ ᑑᙵᖅ, ᒨᓃᒃ ᓗᐃ, ᑐᐊᓯ ᑯᑉᐸᖅ

ᓄᓇᑦᑕ ᓯᓚᑦᑐᖅᓴᕐᕕᒃ, ᓄᓇᕗᒻᒥ ᓯᓚᑦᑐᖅᓴᕐᕕᒃ

ᐱᖅᑯᓯᒃᑯᑦ ᐱᓕᕆᐊᑦ

ᐊᒥᓕᕆᓂᕐᒧᑦ ᐃᓕᓐᓂᐊᒐᒃᓴᑦ
ᑖᓐᓇ ᐱᓕᕆᐊᒃᓴᖅ ᐱᓕᒻᒪᒃᓴᐃᓂᐊᖅᑐᖅ ᐃᓚᐅᔪᓂᑦ ᐱᖅᑯᓯᑐᖃᒃᑯᑦ ᐃᓄᐃᑦ ᐊᒥᓕᕆᔾᔪᓯᖏᓐᓂᑦ.  ᑖᓐᓇ 

ᐃᓕᓐᓂᐊᖅᑎᑦᑎᓂᐅᔪᖅ ᓯᕗᓪᓕᖅᐹᖅ ᐊᕐᕌᒍᖓᓂ ᐃᓄᐃᑦ ᐱᐅᓯᖏᓐᓂᑦ ᓴᓇᔾᔪᑎᖏᓐᓂᒡᓗ ᐋᖅᑭᒃᓱᐃᓂᐊᕐᓗᑎᒃ 

ᕿᓯᖕᓂᑦ, ᓴᓇᓗᓂᔾᔪᒃ ᒥᖅᓱᕐᓗᓂᔾᔪᒡᓗ, ᑮᓇᐅᔭᓕᐅᕋᓱᖕᓂᕐᒧᓪᓗ ᐊᑐᕈᓯᓪᓗ ᕿᓯᓕᕆᓂᕐᒧᑦ ᑭᓱᙳᖅᑎᑦᑎᓂᕐᒧᓪᓗ.

ᐃᓄᐃᑦ ᐱᐅᓴᐅᑎᓕᐅᕐᓂᖏᑦ
ᑖᓐᓇ ᐱᓕᕆᐊᒃᓴᖅ ᐃᓕᓐᓂᐊᖅᑎᑦᑎᓂᐊᖅᑐᖅ ᐃᓚᐅᔪᓂᒃ ᐃᓄᐃᑦ ᐱᐅᓴᐅᑎᑐᖃᖏᓐᓂᒃ ᓴᓇᓂᕐᒥᒃ ᐊᑐᕐᓗᑎᒃ 

ᐱᖁᑎᓂᒃ ᓲᕐᓗ ᓴᕕᕋᔭᖕᓂᒃ ᓴᐅᓂᕐᓂᒡᓗ.   ᐱᐅᓴᐅᑎᓕᐅᕐᓂᕐᒧᑦ ᓴᕕᕋᔭᓕᕆᓂᕐᒧᓪᓗ ᐱᓕᕆᐊᖑᕙᒃᑐᑦ 

ᐃᓕᓐᓂᐊᖅᑎᓂᑦ ᖃᐅᔨᕚᓪᓕᕈᑕᐅᕙᒃᐳᖅ ᐊᔪᕈᓐᓃᖅᐹᓪᓕᖅᖢᑎᒡᓗ ᐱᐅᓴᐅᓯᐅᕈᓯᕐᓂᑦ ᓴᕕᕋᔭᓕᕆᓂᕐᒥᓪᓗ 

ᐃᓕᓐᓂᐊᕐᕕᓪᓚᑦᑖᒻᒪᕆᖕᒥᑦ. ᐱᓕᕆᐊᒃᓴᖅ ᐱᔾᔪᑎᖃᓗᐊᖅᑐᖅ ᐱᐅᓛᑦᑎᐊᓂᑦ ᓴᓇᐅᒐᓕᐅᕈᓯᕐᓂᑦ 

ᐃᓱᒪᓕᐅᕈᓯᕐᓂᒡᓗ, ᑲᔪᖏᖅᓴᐃᓪᓗᓂ ᐃᓕᓐᓂᐊᖅᑏᓪᓗ ᐱᓕᕆᐊᖃᖅᑎᑕᐅᓪᓗᑎᒃ ᐊᔾᔨᒌᙱᑦᑑᑎᓂᑦ ᐃᓚᒃᓴᓂᑦ, 

ᓴᓇᐅᓯᖕᓂᑦ ᐃᓱᒪᒋᔭᓂᒡᓗ.

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ (NRI) ᐳᓚᕋᕐᓂᖅ ᐊᒻᒪ ᑕᑯᒃᓴᐅᑎᑦᑎᓂᖅ 
ᑖᒃᑯᐊ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑲᒪᒋᔭᖃᕐᒪᑕ ᐊᐅᓚᑦᑎᓂᕐᒥᒃ ᑭᓪᓕᓯᓂᐊᖅᑏᑦ ᐱᖁᔭᖓᓂᒃ ᓄᓇᕘᓕᒫᒥ 

ᐊᒻᒪᓗ ᑭᓇᑐᐃᓐᓇᖅ ᖃᐅᔨᓴᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐃᓅᓯᓕᕆᓂᕐᒧᑦ ᐅᕝᕙᓘᓐᓃᑦ ᓄᓇᒥᐅᑕᓂᒃ 

ᓚᐃᓴᓐᓯᑖᕆᐊᖃᖅᑐᑎᒃ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᑦ. ᐃᓚᒋᓪᓗᓂᐅᒃ ᐱᓕᕆᐊᖓᑕ, ᓄᓇᕗᒻᒥ 

ᖃᐅᔨᓴᖅᑐᓕᕆᔨᒃᑯᑦ ᐱᓕᕆᐊᖃᖃᑦᑕᖅᑐᑦ ᖃᐅᔨᓴᕐᕕᖕᒥ ᖃᐅᔨᓴᕐᓂᕐᒥᑦ ᓂᕿᓪᓚᑦᑖᓂᑦ ᓇᓗᓇᐃᖅᓯᓂᕐᒥᑦ 

ᐊᑦᑕᕐᓇᙱᑦᑐᒥᑦ ᐱᔭᐅᒐᓗᐊᕐᒪᖔᑕ ᓄᓇᓕᖕᓂᑦ. ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑕᑯᔭᖅᑐᖅᑎᑕᐅᓛᖅᑐᑦ 

ᐅᐸᒍᑎᔪᓂᒃ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐱᓕᕆᕝᕕᖓᓂ ᐃᖃᓗᖕᓂ ᐊᒻᒪᓗ ᑕᑯᒃᓴᐅᑎᑦᑎᓗᑎᒃ ᐱᓕᕆᔾᔪᓯᕐᓂᒃ 

ᐊᑐᖅᑕᐅᓲᓂᒃ ᓂᕿᓪᓚᑦᑖᓂᒃ ᖃᐅᔨᓴᖅᑎᓪᓗᒋᑦ. ᑖᓐᓇ ᐱᓕᕆᐊᖑᔪᖅ ᐱᓕᕆᐊᖑᓂᐊᖅᐳᖅ ᒪᕐᕈᐃᓕᖅᑲᖓᓗᑎᒃ 

ᑲᑎᒪᔭᖅᑐᖅᓯᒪᔪᑦ. 

ᓇᑦᑎᕕᓂᕐᓂᑦ ᐱᓚᖕᓂᖅ (ᐱᓚᓪᓚᑦᑖᖅᑎᓪᓗᒋᑦ)
ᑖᓐᓇ ᑕᕝᕙᑲᐅᑎᒋ ᓇᑦᑎᕐᓂᒃ ᐱᓚᖕᓂᖅ ᐱᒃᑯᒋᔭᖃᖅᐳᖅ ᐊᒃᑕᑯᖃᙱᓐᓂᕐᒥᒃ ᐅᑭᐅᖅᑕᖅᑐᒥ ᓄᓇᓕᖕᓂ. ᑖᓐᓇ 

ᐱᓕᕆᐊᖑᔪᖅ ᑕᑯᑎᑦᑎᓂᐊᖅᐳᖅ ᖃᓄᖅ ᓇᑦᑏᑦ ᐱᓚᒃᑕᐅᕙᖕᒪᖔᑕ ᐊᑐᖅᑕᐅᕙᖕᒪᖔᑕᓗ ᐃᓚᒋᔭᐅᓪᓗᓂ 

ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕈᑎᒃᓴᖏᓐᓄᑦ ᐃᓕᓴᐃᔾᔪᑕᐅᓂᐊᕐᓗᑎᒃ ᐃᓱᒪᒋᔭᐅᕙᒃᑐᑦ ᐃᓅᑉ ᑎᒥᖓᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᐅᔨᓴᖅᑐᓕᕆᓂᕐᒥᒃ ᐃᓕᓐᓂᐊᖅᑎᓄᑦ.  

